
ገጽ 

የባንኩን ዘርፍ ... ወደ ገጽ 4 ዞሯል

«የሀገራችን መዳኛዋም፣ ... ወደ ገጽ 4 ዞሯል

የሰላም ስምምነቱ በታቀደለት መንገድ 
እንዲፈጸም እየሠራ መሆኑን መንግሥት አስታወቀ

የባንኩን ዘርፍ ለውጭ ባለሀብቶች ክፍት የማድረጉ 
ሂደት በውስን የውጭ ባንኮች ይጀመራል

300 ሚሊዮን ብር 
ወጪ የሚደረግባቸው 
ሰው ተኮር ፕሮጀክቶች 

ይገነባሉ

በጋዜጣው ሪፖርተር

አዲስ አበባ፣  በኢትዮጵያ የባንክ ዘርፉን ለውጭ 
ባለሀብቶች ክፍት የማድረጉ ሂደት ውስን ቁጥር ባላቸው 
የውጭ ባንኮች ብቻ የሚጀመር መሆኑን የኢትዮጵያ 
ብሔራዊ ባንክ አስታውቋል።

የኢትዮጵያ ብሔራዊ ባንክ የፋይናንስ ተቋማት 
ሱፐርቪዥን ምክትል ገዥ ሰለሞን ደስታ እንደገለጹት÷ 
የውጭ ባንኮች ይዘውት የሚመጡት ካፒታል በኢትዮጵያ 
ያለውን የውጭ ምንዛሪ እጥረት በማቃለል ለተጨማሪ 
ኢንቨስትመንት ምቹ ሁኔታ ይፈጥራል። ከዚህ መነሻነት 
የባንኩን ዘርፍ ለውጭ ባለሀብቶች ክፍት የማድረጉ ሂደት 
በውስን የውጭ ባንኮች ብቻ ይጀመራል።

መንግሥት በኢትዮጵያ በባንክ ዘርፍ ለመሳተፍ 
የሚመጡ የውጭ ባንኮችን በሙሉ ተቀብሎ ፈቃድ 
እንደማይሰጥ ጠቁመው÷ ለመነሻነት ውስን የውጭ 
ባንኮችን ብቻ እንደሚያስተናግድ ተናግረዋል። ለዚህም 
አራት ቅድመ ሁኔታዎች መዘጋጀታቸውን አብራርተዋል።

ፈቃድ ማግኘት የሚችሉት በኢትዮጵያ ንዑስ ባንክና 
ቅርንጫፍ ለማቋቋም የሚጠይቁና ከሀገር ውስጥ ባንኮች 

በኃይሉ አበራ

አዲስ አበባ ፦“የአገራችን መዳኛዋም ሆነ ማደጊያዋ 
ከጉያችን መፍለቅ አለበት” ሲሉ የቅርስ ጥበቃ ባለሥልጣን 
ዋና ዳይሬክተር ረዳት ፕሮፌሰር አበባው አያሌው ገለጹ።

የሰላም ስምምነቱ ለመላው ኢትዮጵያዊ ዘላቂ ሰላም 

«የሀገራችን መዳኛዋም፣ 
ማደጊያዋም ከጉያችን 

መፍለቅ አለበት»
- ረዳት ፕሮፌሰር አበባው አያሌው

የሰላም ስምምነቱን እንደሚደግፍና 
የሸኔን ጥቃት እንደሚያወግዝ 

የኦሮሚያ የፖለቲካ ፓርቲዎች የጋራ 
ምክር ቤት አስታወቀ

በጋዜጣው ሪፖርተር 

አዲስ አበባ፡- በደቡብ አፍሪካ 
የተፈረመው የሰላም ስምምነት በታቀደለት 
መንገድ እንዲሄድ ለማድረግ እየሠራ መሆኑን 
መንግሥት አስታወቀ። በዚህም መሠረት 
በመከላከያ ሥር ወዳለው አብዛኛው 
የትግራይ አካባቢ ርዳታ እንዲደርስ እየተደረገ 
ነው። ወደተለቀቁት አካባቢዎች መሠረታዊ 
አገልግሎቶች ቀስ በቀስ እየተጀመሩ ነው። 
በሌሎች አካባቢዎች አገልግሎቶችን 
ለማስጀመር እንዲቻል በታጣቂዎች የወደሙ 
መሠረተ ልማቶችን ለመጠገን ምቹ ሁኔታ 
እየተፈጠረ ነው። 

ከዚሁ ጎን ለጎን በሰላም ስምምነቱ 
መሠረት የሕወሓት ታጣቂዎች ትጥቅ 
የሚፈቱበት ዝርዝር ዕቅድ ላይ የኢትዮጵያ 
መከላከያ ሠራዊት አዛዥና የሕወሓት 
ታጣቂዎች አዛዥ በናይሮቢ መክረዋል። 

በሰላም ስምምነቱ በተያዘው የጊዜ ገደብ 
ትጥቅ የሚፈታበትንና መከላከያ ወደ መቀሌ 
የሚገባበትን ዕቅድ ላይም ተስማምተዋል። 
ዕቅዱም በቀጣይ ተግባራዊ ይደረጋል። ለዕቅዱ 
ተግባራዊነት የሚመለከታቸው አካላት ሁሉ 
በስምምነቱ መሠረት የሚጠበቅባቸውን 
ሊወጡ እንደሚገባ መንግሥት ያሳስባል 
ሲል የመንግሥት ኮሙኒኬሽን አገልግሎት 
ባወጣው መግለጫ አስታውቋል። 

ዜና

የሰላም ስምምነቱ የኢትዮጵያ ዲፕሎማሲያዊ 
ግንኙነት እንዲሻሻል ያደርጋል

ሞገስ ጸጋዬ

አዲስ አበባ፡- “በኢትዮጵያ መንግሥትና በሕወሓት 
መካከል የተደረገው የሰላም ስምምነት የኢትዮጵያ 
ዲፕሎማሲያዊ ግንኙነት እንዲሻሻል ያደርጋል” ሲሉ 
በኢትዮጵያ ሲቪል ሰርቪስ ዩኒቨርሲቲ የዲፕሎማሲና 
ዓለም አቀፍ ግንኙነት መምህር አቶ እንዳለ ንጉሴ 
አስታወቁ።

መምህር እንዳለ ንጉሴ በተለይ ለኢትዮጵያ ፕሬስ 
ድርጅት እንደገለጹት፤ በኢትዮጵያ መንግሥትና 
በሕወሓት መካከል የተደረገው ስምምነት ለኢትዮጵያ 
በዲፕሎማሲው ዘርፍ ከፍተኛ ጠቀሜታ ይኖረዋል።

ኢትዮጵያ ከተለያዩ አቅጣጫዎች ሲደረግባት 
የነበረውን ዲፕሎማሲያዊ ጫና በአሸናፊነት የተወጣች 
በመሆኑ ምዕራባውያን ያላቸውን ግንኙነት እንዲፈትሹ 
ይገደዳሉ ነው ያሉት። 

እንደ አቶ እንዳለ ገለፃ፤ምዕራባውያን የጥቅምና 
የአመለካከት ጉዳይ በመኖሩ ከዚህ በኋላ ባለው ሂደት 
አርፈው ይቀመጣሉ ማለት አይደለም፤ ነገር ግን በቀጥታ 
ጫና የሚያደርጉበት መንገድ ይቀንሳል፤ኢትዮጵያን 
ለማፍረስ ይጠቀሙበት የነበረው ግጭት ወደ ስምምነት 
በመምጣቱ የጸጥታው ምክር ቤትና የአውሮፓ ኅብረት 
በየጊዜው ስብሰባ ማድረግ አይችሉም። ባገኙት አጋጣሚ 
ሁሉ ሚዲያዎቻቸውን ተጠቅመው የኢትዮጵያን ድል 
ለማናናቅና ጫና የማድረግ ፍላጎት ሊኖራቸው ቢችልም 
ኢትዮጵያውያንና አፍሪካውያን በቃ ማለታቸውን 

በማጠናከር የድል ባለቤት መሆናቸውን መቀጠል 
አለባቸው። በ21ኛው ክፍለ ዘመን የተገኘ ጣፋጭ ድል 
መሆኑን በአንድነት ማሳየት አስፈላጊ መሆኑን ገልጸዋል።

ምዕራባውያን የሀገራቸውን ፍላጎት ማስቀደም 
ዋና ዓላማቸው ስለሆነ ሁሌም ከአሸናፊ ጎን በመሆን 
የሀገራቸውን ጥቅም ያስከብራሉ ያሉት መምህሩ፤ 
ከኢትዮጵያ ጋር ያላቸውን ዲፕሎማሲያዊ ግንኙነት 
ከኢኮኖሚና ከፖለቲካ ጠቀሜታ አንጻር በመዳሰስ 
እንዲያሻሽሉ ይገደዳሉ። በስምምነቱ ኢትዮጵያ ስላሸነፈች 
ከኢትዮጵያ ጎን ይሰለፋሉ። በኢትዮጵያ ላይ በግልጽ 

ጫና ሊያደርጉ የሚችሉበት ዕድል ተዘግቷል ብለዋል። 
ከራሳቸው ጥቅም አንጻር ተነስተው ዲፕሎማሲያዊ 
አካሄዳቸውን እንደሚያስተካክሉም ገልጸዋል።   

አሁን ላይ የኢትዮጵያ አሸናፊነትና የለውጡ 
ጉዞ  አስተማማኝ  እየሆነ ይሄዳል። አንዳንድ ነገሮችን 
እየመዘዙ የጸጉር ስንጠቃ ሊያካሂዱ ይችላሉ፤ ነገር ግን 
ውጤት አያመጣም። ከዚህ በፊት ከፍተኛ በጀት በጅተው 
ያካሄዱት የሐሰት ፕሮፖጋንዳ  ኢትዮጵያውያን አንድ 
በመሆናቸው ከሽፏል። ከዚህ በኋላ ምዕራባውያን የተሻለ 
ዲፕሎማሲያዊ ግንኙነት ለመፍጠር ጥረት ያደርጋሉ። 
ኢትዮጵያም የተረጋጋ ፖለቲካዊና ኢኮኖሚያዊ ዕድገት 
ውስጥ እንደምትገባ የዲፕሎማሲና ዓለም አቀፍ ግንኙነት 
መምህሩ አስረድተዋል።

በቀጣይ ውስጣዊ አንድነትን በማጠናከር፣ከግል 
ጥቅም ይልቅ ለሀገር ሁለንተናዊ ዕድገት ትኩረት 
በማድረግ ሀገር ለመበጥበጥ ታጥቀው የተነሱ አካላት 
ዕቅዳቸውን ማክሸፍ ያስፈልጋል። የምዕራባውያን 
ፕሮፖጋንዳ ባይቆምም ስምምነቱ  በወሳኝ ሕግ ስለታሰረ 
የለውጡን ሂደት ወደ ኋላ መጎተት አይችሉም።

ምዕራባውያን ከዚህ በፊት የቻሉትን ሁሉ ጫና 
ቢያደርጉም ኢትዮጵያ አልንበረከክ ባይነትን በተግባር 
አሳይታለች። ከአቋሟ ዝንፍ እንደማትልም በአይናቸው 
አይተዋል። ጥቃቅን ጉዳዮችን ፈልገው እንቅፋት 
ለመፍጠር መሞከራቸውን ወደፊትም አይተውትም፤ 
ይሁን እንጅ በቀላሉ የሚንበረከክ ኢትዮጵያዊ 
እንደማይኖር ገልፀዋል። 

በጋዜጣው ሪፖርተር

አዲስ አበባ፡- የጉምሩክ ኮሚሽን 
ከጥቅምት 25 ቀን እስከ ህዳር 1 ቀን 2015 
ዓ.ም ባደረገው ክትትል ከ141 ሚሊዮን ብር 
በላይ ግምታዊ ዋጋ ያላቸው የኮንትሮባንድ 
እቃዎች በቁጥጥር ስር ዋሉ።

 92 ነጥብ 6 ሚሊዮን የገቢ እና 49 
ነጥብ 1 ሚሊዮን ብር በላይ የወጭ በድምሩ 
141 ሚሊዮን ብር ገደማ የሚያወጡ 
የኮንትሮባንድ እቃዎች በተለያዩ ቅርንጫፍ 
ጽሕፈት ቤቶች መያዛቸውን ገልጿል።

በቁጥጥር ስር ከዋሉት የኮንትሮባንድ 
እቃዎች መካከል አልባሳት፣ ነዳጅ፣ የቁም 
እንስሳት፣ ኤሌክትሮኒክስ፣ቡና፣ መድኃኒት 
፣የግንባታ እቃዎች፣ ተሽከርካሪዎች፣ 
የመዋቢያ እቃዎች የጦር መሳሪያዎች፣ 
ጫት፣ አደንዛዥ እጾች፣የምግብ ዘይት እና 
የተለያዩ ሀገር ገንዘቦች ይገኙበታል።

የገቢ ኮንትሮባንድን በመቆጣጠር 
ረገድ ቀዳሚውን ስፍራ የሚይዙት 
ጅግጅጋ፣ ድሬድዋ እና ሀዋሳ ቅርንጫፍ 
ጽሕፈት ቤቶች ናቸው።

የኮንትሮባንድ ዕቃዎቹ በጉምሩክ 
ኮሚሽን ሠራተኞች፣ በፌደራል ፖሊስ፣ 
በክልል ፖሊስ አባላትና ኅብረተሰቡ 
ባደረጉት የጋራ ጥረት በፍተሻ፣ በበረራና 
በጥቆማ የተያዙ ሲሆን የኮንትሮባንድ 
እቃዎቹን ሲያዘዋውሩ የተገኙ 25 ግለሰቦች 
እና ዘጠኝ ተሽከርካሪዎች በቁጥጥር ስር 
ውለዋል።

በዚህ የሕግ ማስከበር ሥራ ላይ 
ለተሳተፉ የኮሚሽኑ ሠራተኞች ፣ የክልልና 
የፌደራል ፖሊስ አባላት እንዲሁም 
ለመላው ሕዝብ ምስጋና ማድረሱን 
ከጉምሩክ ኮሚሽን ያገኘነው መረጃ 
ያሳያል።

የኮንትሮባንድና ሕገ-ወጥ ንግድ 
የአፈጻጸም ስልቱ ተለዋዋጭ በመሆኑ 
ድርጊቱን ለመግታትና በሀገር ኢኮኖሚ 
ላይ የሚያሳድረውን አሉታዊ ተጽእኖ 
ለመከላከል ኮሚሽኑ ብቻ የሚያደርገው 
እንቅስቃሴ በቂ ባለመሆኑ ሁሉም ባለድርሻ 
አካላትና ኅብረተሰቡ የድርሻቸውን 
እንዲወጡም ጥሪውን አቅርቧል።

ከ141 ሚሊዮን ብር በላይ 
ግምታዊ ዋጋ ያላቸው 
የኮንትሮባንድ እቃዎች 

በቁጥጥር ስር ዋሉ

ሳሙኤል ወንደሰን

አዲስ አበባ፦ ናሽናል አቪዬሽን ኮሌጅ በአገራችን 
በፍጥነት እያደገ የመጣውን የአቪዬሽንና የቱሪዝም 
ኢንዱስትሪ ቀጣይነት ለማረጋገጥና ተወዳዳሪነቱን 
ለማሳደግ የሰለጠነ የሰው ኃይል ለማፍራት እየሠራ 
እንደሆነ የሥራና ክህሎት ሚኒስትር ዴኤታ አቶ አሰግድ 
ጌታቸው ተናገሩ። ኮሌጁ ያሰለጠናቸውን 277 ተማሪዎች 
ትናንት  አስመርቋል።

የሥራና ክህሎት ሚኒስትር ዴኤታ አቶ አሰግድ 
ጌታቸው ትናንት በተካሄደው የተማሪዎች ምረቃ ሥነ 
ሥርዓት ላይ እንደገለጹት፤ ኢትዮጵያ የተለያዩ የተፈጥሮ 
ሀብቶች፣ ብዛት ያለው የሰው ኃይል፣ አኩሪ ታሪክና ባህል 
ያላት ውብ ሀገር ናት። እነዚህን ገፀ በረከቶች ወደ ውጤት 
በመቀየር የሀገራችን ሕዝቦች ካሉባቸው ዘርፈ ብዙ 
ችግሮች መታደግ ወቅቱ የሚጠይቀው ነው። ከዚህ አኳያ 
የተለያዩ ክህሎቶችና ዕውቀቶች የቀሰሙ ተመራቂዎች 
ኢትዮጵያን ለማበልጸግ በሚደረገው ጥረት ጉልህ ሚና 
መጫወት ይጠበቅባቸዋል።

ኮሌጁ በሀገሪቷ የተማረ የሰው ኃይል ለማፍራት 
በሚደረገው ሀገራዊ ጥረት የራሱን ኃላፊነት እየተወጣና 
በትምህርት አሰጣጥ ሂደት ጥራትን መሠረት አድርጎ 
እየሠራ የሚያስመስግነው ነው ያሉት ሚኒስትር 
ዴኤታው፤ ተመራቂ ተማሪዎቹ ያገኙትን ዕውቀትና 
ክህሎት በሚሠሩበት የሥራ መስክ ኃላፊነት በተሞላበት 
መንገድ ለሀገራቸውና ለሕዝቦቿ እንደሚያበረክቱ የፀና 
ዕምነት አለኝ ብለዋል።

ኮሌጁ ካናዳ ከሚገኘው ዓለም አቀፉ የአየር 
ትራንስፖርት ማኅበር (IATA) እና እንግሊዝ አገር 
ከሚገኘው ኢንስቲትዩት ኦፍ ኮሜርሽያል ማኔጅመንት 
(ICM) ባገኘው እውቅና መሠረት ከአቪዬሽን፣ ቱሪዝምና 
ሆቴል ሙያ ጋር በተገናኘ ደረጃውን ያሟላ ዓለም አቀፍ 
ስልጠና እየሰጠ እንደሚገኝ ተጠቅሷል። ኮሌጁ ለዘጠነኛ 
ጊዜ በአቪዬሽን፣ በቱሪዝም፣በሎጀስቲክስና ቢዝነስ 
በሁለተኛና በመጀመሪያ ዲግሪ እንዲሁም በሰርተፍኬት 
ያሰለጠናቸውን 277 ተማሪዎችን አስመርቋል። 

ናሽናል አቪዬሽን ኮሌጅ የናሽናል አየር መንገድ እህት 

ናሽናል አቪዬሽን ኮሌጅ የአቪዬሽንና የቱሪዝም 
ኢንዱስትሪ ቀጣይነትን ለማረጋገጥ እየሠራ ነው

ኩባንያ ሲሆን፣ በኢትዮጵያ በአየር ትራንስፖርት ዘርፍ 
ከሚንቀሳቀሱ የግል አየር መንገዶች መካከል ግንባር 
ቀደም መሆኑንም የኩባንያው ምክትል ሥራ አስፈጻሚ 
አቶ ገዛኸኝ ብሩ ገልጸዋል። የናሽናል አየር መንገድ 
እህት ኩባንያ የሆነው ናሽናል አቪዬሽን ኮሌጅ፣ በተለያየ 
የትምህርት ዘርፍ ያሰለጠናቸውን ተማሪዎች ትናንት 
በአፍሪካ ኢኮኖሚክ ኮሚሽን (ECA) አዳራሽ በልዩ ሥነ 
ሥርዓት አስመርቋል።

አየር መንገዱ በሀገራችን በፍጥነት እያደገ የመጣውን 
የአቪዬሽንና የቱሪዝም ኢንዱስትሪ ቀጣይነት ለማረጋገጥና 
ተወዳዳሪነቱን ለማሳደግ ቁልፍ የሆነውን የሰለጠነ የሰው 
ኃይል ለማፍራት ናሽናል አቪዬሽን ኮሌጅን በማቋቋም 
የበኩሉን እየተወጣ መሆኑን የኩባንያው ምክትል ሥራ 
አስፈጻሚ አቶ ገዛኸኝ ብሩ ተናግረዋል።

በአሁኑ ጊዜም መንግሥት የያዘውን የትኩረት 
አቅጣጫ በመከተል ግንባር ቀደም የስልጠና ተቋም 

በመሆን ለበለጠ ስኬት ራሱን አዘጋጅቶ እየሠራ እንደሚገኝ 
አመልክተው፤ ናሽናል አቪዬሽን ኮሌጅ ከተመሠረተበት 
ከ2004 ዓ.ም ጀምሮ እስከ ዛሬ ድረስ ከአራት ሺ በላይ 
ምሩቃንን ከሀገር አልፎም ለአለም አበርክቷል ብለዋል።

ናሽናል አቪዬሽን ኮሌጅ የሚሰጣቸው የትምህርት 
ዘርፎች በአሁኑ ወቅት ሀገራችን በምታካሄደው የልማት 
የትኩረት አቅጣጫ ጋር ተጣጥሞ የሚሄድ እና ዓለም 
አቀፍ ንግድ፣ ኢንዱስትሪ እና ቱሪዝም በሚፈልገው ደረጃ 
የተወጠነ በመሆኑ የኮሌጃችን ፍሬ የሆኑት ተመራቂዎች 
በሄዱበት ሁሉ ስኬትማ እንደሆኑ ተገልጿል። 

ኮሌጁ በአሁኑ ወቅት የአገር ግንባታ እየተሳተፈ 
ቢሆንም ብቻውን በሚያደርጋቸው ጥረቶች የተፈለገውን 
ውጤት ለማምጣት አዳጋች መሆኑን ገልጸው፤ 
የሚመለከታቸው ባለድርሻ አካላት ለኢንዱስትሪው 
ዕድገት የበኩላቸውን አስተዋጽዖ ቢያደርጉ የሚፈለገው 
ግብ ላይ መድረስ  እንደሚቻልም አመልክተዋል።

አቶ እንዳለ ንጉሴ

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ

ኢትዮጵያ ባለፉት ዓመታት ሰላምና መረጋጋት ባጣችበት፣በውጭ ኃይሎች በርካታ ጫናዎች ተደርገውባት በፈተና ውስጥ ሆና 
ታላላቅ ስኬቶችን ማስመዝገብ ችላለች። በገቢ አሰባሰብ፣ በወጪ ንግድ፣ በበጋ ስንዴ ልማት፣ በግዙፍ ፕሮጀክቶች አፈጻጻም የታዩ 
ስኬቶች ለእዚህ በአብነት ይጠቀሳሉ። ይህ ስኬት ሊመዘገብ የቻለው ፈተናን ወደ መልካም ዕድል በመቀየር መሥራት በመቻሉ ነው።

ሕልም ተፈርቶ ሳይተኛ አይታደርም እንደሚባለው ፈታኝ ሁኔታዎች በዝተዋል በሚል ዜጎች እጃቸውን አጣጥፈው 
አልተቀመጡም፤ ሀገራችንም ሁሉም ነገር ወደ ጦር ግንባር ብላ ኢኮኖሚውን አልገፋችም። ከሀገር ሉዓላዊነት ማስከበር ጎን ለጎን 
ሀገሪቱም ዜጎችም በኢኮኖሚው ላይ ርብርብ አርገው ሠርተዋል። ፈተናው ዜጎችንም ሀገሪቱንም ጠንካራ አድርጓቸው ለስኬት 
መብቃት ተችሏል።

አሁን ደግሞ በመንግሥትና በሕወሓት መካከል የሰላም ስምምነት ላይ ተደርሷልና ያ ፈተና የማይኖርበት ሁኔታ እየተፈጠረ 
ነው። ሀገሪቱ በፈተና ውስጥም ሆና በኢኮኖሚው ዘርፍ ያን ያህል ርቀት መጓዝ ከቻለች፣ በሚፈጠረው ሰላም ደግሞ ኢኮኖሚው 
እንዲያገግም ከማድረግ የተሻገረ እመርታ በማሳየት እንደ ሀገር የተያዘው የብልጽግና ራዕይ እንዲሳካ ማድረግ የሚያስችሉ ለውጦችን 
ከወዲሁ ማስመዝገብም ይቻላል። 

ሰላም የልማት ትልቁ መሣሪያ ነውና ሰላም ደግሞ ይህን ለማድረግ ያስችላል። ሰላም ከሌለ ልማት ቀጣይነት አይኖረውም፤ 
የለማውም ሊወድም ይችላል። ሰላም ከሌለ ሀገሮች የሚሻሙበትና እንደ ትልቅ የኢኮኖሚ አቅም የሚፈለገው የውጭ ቀጥታ 
ኢንቨስትመንት ሊመጣ ቀርቶ ያለውም ጓዙን ሸክፎ ይሄዳል። እነዚህ ዓለም አቀፍ ገበያ ጭምር ይዘው የሚመጡ ባለሀብቶችን 
ማጣት ለኢንዱስትሪው መስክ ትልቅ ስብራት ነው። 

በሰሜን ኢትዮጵያ በተከሰተው የጸጥታ ችግር ሳቢያ ከደረሰው የዜጎች ሕይወት መቀጠፍ፣ መፈናቀል፣ ሀብት ንብረት መውደም 
በተጨማሪ የአያሌ መሠረተ ልማቶች ውድመት ደርሷል፣ የኢንቨስትመት ተቋማት ተጎድተዋል፤ በአንዳንድ ዘርፎች ስኬታማ 
ተግባሮች ቢከናወኑም፣ መድረስ ከሚገባን አንጻር ግን አሁንም ብዙ መሮጥ እንደሚያስፈልግ ታይቷል። 

ሃገሪቱም በፈተና ውስጥ ሆና ስኬቶችን ብታስመዘግብም፤ ካስቀመጠችው የብልጽግና ራዕይ አኳያ ሲታይ ግን ብዙ ርቀት 
እየተጓዘች ናት ማለት የሚያስደፍር ሁኔታ የለም፤ የታለፈው ነባራዊ ሁኔታም ይህ እንዲኖር አይፈቅድም ነበርና። 

የተደረሰው የሰላም ስምምነት ይህን ሁኔታ በእጅጉ ሊቀየረው ይችላል። ከጸጥታ መደፍረሱ ጋር ተያይዞ በተፈጠሩ ጫናዎች 

ሳቢያ ሀገሪቱ የሰብል ማዳበሪያ በምትፈልገው ልክ ለማግኘት በእጅጉ ተቸግራ እንደነበር ይታወቃል፤ የኢንዱስትሪ ፓርኮች ምርት 
ቀንሶም ነበር፤ ምርቶቻቸውን የሚልኩባቸው መዳረሻዎች ላይ በተፈጠረው ጫና የገበያ ችግር ጭምር ታይቷል። ወደ ሀገሪቱ 
የሚመጣው የውጭ ቀጥታ ኢንቨስትመንትም ከነበረው በላይ ሊሆን የሚችል ነበር። ኢንቨስትመንቶች በተፈጠረው የውጭ ምንዛሪ 
እጥረት ሳቢያ በግብዓት እጦት ተፈትነዋል። 

የሰላም ስምምነቱ ጦርነቱንና በጦርነቱ የሚጠፋውን ሕይወት፣ የሚወድመውን ንብረት ብቻ አይደለም የሚያስቀረው። በሀገሪቱ 
ላይ በውጭ ኃይሎች ይሞከሩ የነበሩ ጫናዎች እንዲቀንሱና እንዲረግቡ ያደርጋል። በዚህ በኩል ለኢንቨስትመንት መስኩ ፋይዳ 
ያላቸው አንዳንድ ምልክቶች እየታዩ መሆናቸውን መረጃዎች እያመለከቱ ናቸው።  

ጫናዎች ከረገቡ፣ ጨርሶም ከተወገዱ፣ የፋይናንስ ድጋፎች የሚመጡ ከሆነ፣ የውጭ ምንዛሪ እየተፈታ ከመጣ፣ የውጭ ቀጥታ 
ኢንቨስትመንት ፍሰቱ ወደ ቀድሞ ቤቱ መመለስ ከጀመረ ያለውም ከተረጋጋ ኢኮኖሚው ከማንሰራራትም አልፎ እምርታ ሊያሳይ 
የሚችልበት ሁኔታም ይኖራል። 

መንግሥት በያዘው አቅጣጫ መሠረት እንደ ሃገር ተይዞ በነበረው ዕቅድ ባለፉት ዓመታት በኢኮኖሚው ላይ ለውጥ ለማምጣት 
ሲካሄዱ የቆዩና ውጤት የተመዘገበባቸውም ሆኑ ያልተመዘገበባቸው ሥራዎች ተጠናክረው ይቀጥላሉ። እንደ የበጋ መስኖ ስንዴ 
ልማት ያሉ ዘርፈ ብዙ ፋይዳና ትርጉም  ያላቸውን  ሥራዎች መንግሥት በትኩረት እየሄደባቸው ናቸው። በመኸር ወቅት የተዘራው 
በኩታ ገጠም የተዘራው ስንዴ ይዞታና የምርት አሰባሰቡ እንዲሁም ለዘንድሮው የበጋ መስኖ ስንዴ ልማት የተያዘው ዕቅድና መሬት 
ላይ እየተከናወነ ያለው ተግባርም ይህን ያመለክታሉ። 

ለኢትዮጵያ በአሁኑ ወቅት ስንዴ የምግብ ዋስትናን ከማረጋገጥ የተሻገረ ሚና እየተጫወተ ነው። የመንግሥት የማድረግ አቅም 
በተጨባጭ የታየበት፣ የውጭ ምንዛሪ ማግኛ፣ ሀገሪቱ ከርዳታና ድጋፍ ጥገኝነት የተላቀቀችበት መሣሪያም ሆኗል። የስንዴ ልማቱ 
በመኸርም በበጋ መስኖም ተጠናክሮ ሊቀጥል የግድ ነው። በዚህ በኩል እየታየ ያለው አንጸባራቂ ድል በሌሎች ዘርፎችም በትኩረት 
ቢሠራ ውጤታማ መሆን እንደሚቻል ያመለክታል።

የተቀዛቀዙ ኢንዱስትሪዎችን ለማነቃቃት የተጀመረው ‹‹ኢትዮጵያ ታምርት›› ንቅናቄም ውጤት የተገኘበት እንደመሆኑ 
ተሞክሮው ተቀምሮ ይበልጥ ሊሠራበት ይገባል። ኢንዱስትሪዎች ፈታኝ ወቅቶችን እንዴት ውጤታማ ሆነው እንደሚሻገሩ ያመላከተ 
ንቅናቄ ነውና “ኢትዮጵያ ታምርት” አሁን መቀጠል ይኖርበታል።

በዚህ ሁሉ ርብርብ ላይ የሰላም ስምምነቱ ይዞ የመጣው መልካም እድል ሲታከል በርግጥም ኢኮኖሚው ከማገገም አልፎ 
መስፈንጠርና እመርታ ማስመዝገብ ይችላል። ለዚህ ደግሞ መንግሥት ከሚያደርገው ጥረት ባልተናነስ የባለሀብቶች በአጠቃላይ 
የዜጎች ያላሰለሰ ርብርብ ወሳኝ ይሆናል። በተለይ ለሰላም ስምምነቱ ተግባራዊነት ሁሉም ኃላፊነቱን መወጣት ይኖርበታል። ይህ 
እንዲሳካ መሥራት የሃገሪቱን ዕድገት ማረጋገጥ ብቻ ሳይሆን፣ የብልጽግና ራዕይዋን እውን ለማድረግ ያስችላል!   

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

የልማት ደመና ይምጣ ፤ የጥፋት መና ይውጣ

የሰላም ስምምነቱ ለሀገሪቱ ኢኮኖሚ እድገት እመርታ ወሳኝ ነው!

ይቤ ከደጃች .ውቤ

ያለንበት ወቅት መጸው ይባላል፤ መጸው የመኸር ሰብል 
የሚያፈራበት፣ ሰብሉ ታጭዶ፣ ተወቅቶ፣ ፍሬው ደግሞ 
ከገለባው መለየት የሚጀመርበት ነው። ፍሬው ከገለባው 
የሚለየው ደግሞ በንፋስ አማካይነት ነው። መጸው የንፋስ 
ጊዜ መሆኑም ለዚህ ይጠቅማል። በዚህ ወቅት ንፋሱ 
የደረሰውን ሰብል ማሳ ላይ እያለ ሲያዘናፍለው ይታያል፤ 
የተሰበሰበው አዝመራ እየተወቃ በመንሽ እየተንገዋለለ 
በላይዳ እየተደረገ ለንፋስ ወደ ላይ ይሰጣል። በዚህም እህሉ 
ከገለባው ይለያል። 

የታጨደው ሰብልም ተወቅቶ በከብቶች ተበራይቶ 
ፍሬው ከገለባው እንዲለይም ያግዛል። ገበሬዎች ፍሬውን 
በጎተራ ይሞሉታል። ገለባው አብዛኛው ለከብቶች ለዓመቱ 
መኖ እንዲሆን በተወሰነ ቦታ ይከምሩታል፤ አንዳንዶች ለቤት 
መምረጊያ ጭቃ እንደ ጭድ ይጠቀሙበታል፤ የተቀረውን 
ደግሞ እናቶች ጠራርገው ማገዶ ያደርጉታል። መጸው ፍሬው 
ከገለባ የሚለይበት የተስፋ የደስታ ወቅት ነው። 

የኢትዮጵያ ሕዝብ ላለፉት ሁለት ዓመታት በተካሄዱ 
ጦርነቶች፤ የሰው ሕይወት ሲቀጠፍ፣ ሀብት ንብረት ሲዘረፍ፣ 
አካል ሲጎድል ነበር። በዚህም እናቶች ልጆቻቸውን ለጦርነት 
ገብረዋል ፤ሰላማዊ ሰዎች ከፊሎቹ ደማቸው ሲፈስ ፤ገሚሶቹ 
እንባቸውን አፍሰዋል። 

ሰሞኑን በፕሪቶሪያ የተደረገው ውይይት ሕውሓት 
ከመንግሥት ጋር በመስማማት ግጭቱን ለማብረድ፤ 
ጦሩን ለማውረድ መስማማታቸው ይህን አይነቱን ቀውስ 
ለማስወገድ እና ልማትን ለማሳለጥ ፋይዳው ከፍተኛ ነው። 

ይህም እንባቸውን ሲያዘሩ የነበሩ እናቶችና አባቶች 
በከንቱ ሲፈስ የነበረ እንባቸው እንደሚታበስ አንድ የምሥራች 
ተደርጎ ሊወሰድ ይችላል። ከላይ መጸው የተስፋ ወቅት ነው 
እንዳልነው ሁሉ ቀጣዩ ጊዜ ጥላቻና ሽኩቻን መቃቃርን 
አስወግደን እርቅና ፍቅርን የምንመሠርትበት የተስፋ የደስታ 
ፍሬያማ ወቅት እንዲሆን ስምምነቱ ወሳኝ ሚና ይጫወታል።         

ያለንበት የመጸው ወቅት ከገለባው ግጭትና ሽብር 
የተላቀቅንበት ነው። ከላይ እንደጠቀስነው በመጸው ነፋስ፤ 
ፍሬው ከገለባው ይለያል። ፍሬው ወደ ጎተራ ሲከተት፤ 
ከገለባው የተወሰነው በንፋስ ሲወሰድ የተወሰነው በሌላ 
አገልግሎት ይቀመጣል። በሀገራችን የደረሰውን ጥፋት 
ንፋስ እንደወሰደው ገለባ መመልከት ይቻላል፤ ጥፋቱ ንፋስ 
እንደወሰደው ገለባ ብን ብሎ እየሄደ ነው፤ እየተወገደ ነው። 
የንግግሩ ፍሬ የሆነው ስምምነት ሀገር እያረጋጋ ነው። ሀገርና 
ሕዝብን ጤናና ሕልውና ሲያናጋ የነበረው የጥፋት ደመና 
ሲወጣ፣ የልማትና የሰላም ደመና ሲያንዣብብ እያየን ነው።

የጥፋት መና፤ መናኛ፣ ከንቱ ማለት ነው። በጦርነት 
ፍሬና ልማት አይገኝም፤ የጦርነት ትሩፋት ካለ፤ ሞትና 
ውድመት ነው። ግጭት ገለባ ሆኖ በየቦታው ተበተነ ወደቀ 
ብንል ለቀባሪ ማርዳት ይሆናል። 

ከላይ እንደገለጽነው የሀገራችንን ሕልውና ለማናጋት 
ከጀርባው ሆነው በጦርና በብር ሲደግፉ የነበሩ ሁሉ 
በኢትዮጵያውያን የማዕበል ንፋስ አንገታቸውን ደፍተዋል። 
ከጎን ሆነው የውክልና ጦርነት ኢትዮጵያ ላይ የከፈቱትም እና 
በወንድሞች መካከል ደም ያፋሰሱት አፍረዋል።

በጦርነቱ ተመድን ጨምሮ ሌሎች ዓለም አቀፍ ተቋማት 
ታዳጊ ሀገሮችን እየገፉ ያደጉ ሀገሮችን እየደገፉ ዕድሜያቸውን 
የሚገፉ መሆናቸውን ታዝበንበታል። ጦርነቱ በተባበሩት 
መንግሥታት የፀጥታው ምክር ቤት ከአፍሪካም ድምፅን 
በድምፅ የመሻር መብት ያላቸው ሀገሮች አለመኖራቸው 
የአፍሪካ መብት እየተረገጠ እንደሚኖር ያየንበት ነው።

የሰላም ስምምነቱ መፈጸሙ ያሳዘናቸውም አሉ። 
በየዓመቱ ይህቺን ሀገር ለመበታተን የሚያወጡት ወጪና 
ድካማቸውን ሁሉ ስናስበው ፈረንጆች ዜሮ ሰም ጌም 
እንደሚሉት ፤በሀገራችን ‹‹ዘጠኝ ገዝቶ ዘጠኝ መሸጥ ትርፉ 
ዘጥ ዘጥ ›› እንደሚባው ብሂል ሆኖባቸዋል። 

ከጀርባ ሆነው ወንድም ከወንድሙ እንዲተላለቅ ብዙ 
ሞከሩ ፤እርቅ በመፈጸሙ ግን ክፋታቸውና ልፋታቸው 
ሁሉ ከንቱ መሆኑን በተግባር አይተውበታል። በዚህ እርቅ 
ሕዝባችን ጊዜያዊ ቅሬታዎችን ወደ ጎን ትቶ፤ ሀገሩን ከፊት 
አድርጎ መተባበሩን፣ መደመሩን በተግባር አሳይቷል። በዚህም 
ውጤት አስገኝቷል።

ኢትዮጵያም የአፍሪካን ችግሮች በአፍሪካዊ መፍትሔ 
በሚል በያዘችው ጽኑ አቋም ድል ተገኝቷል፤ የአፍሪካ ኅብረት 
በመንግሥትና በሕወሓት መካከል ንግግር እንዲደረግ 
ያደረገው ጥረት ተሳክቷል፤ ለአፍሪካ ችግር አፍሪካዊ 
መፍትሔ ማለት ይሄው ነው፤ ኢትዮጵያ ሰላማዊ አማራጭን 
በመከተል ስታደርግ የቆየችው ጥረት የደቡብ አፍሪካው 
ውይይት በስምምነት እንዲቋጭ የበኩሏን ሚና በመጫወት 
የአፍሪካ ኅብረት ክብርና ዝና እንዲጎላ አድርጋለች። 
ዲፕሎማሲያዊ ድልን ተጎናጽፋለች። 

ሕወሓትም ጦሩን ለማውረድ፣ ታጣቂዎቹም ትጥቅ 
እንዲፈቱ፣ የጦር መሣሪያዎቹን ለማስረከብ፣ በትግራይ 
ከሕገ መንግሥቱና ከምርጫ ቦርድ ዕውቅና ውጪ ያካሄደው 
ምርጫ እንዲሰረዝ፣ በክልሉ መንግሥት ጊዜያዊ አስተዳደር 
እንዲመሠረት፣ ከፌዴራል መንግሥቱ ውጪ ከውጪ ሀገር 
መንግሥታትና ተቋማት ጋር ግንኙነት ላለማድረግ፣ ፌዴራል 
መንግሥቱን የሚቃወሙ አካላት ድጋፍ ላለማድረግ 
በአፍሪካውያን እና በሌሎች ታዛቢዎች ፊት ስምምነቱን 
ገልጿል።

ጦርነት ለሰው ልጆች እልቂት፣ ለአካል እና ስነልቦና 
ጉዳት የሚዳርግ፤ ለንብረት ውድመት ለምጣኔ ሀብት ድቀት 
ምክንያት ነው። በትግራይ እና አጎራባች ክልሎች ላለፉት 
ሁለት ዓመታት የተካሄዱት ጦርነቶች ወንድም ከወንድሙ 
ያለቀበት ነው። ወንድም ወንድሙን ቢገድል የሚያገኘው 
እረፍት፣ ትሩፋት እና ፍሬ አይኖርም። 

ለሰላም የሚደረግ ድርድርና ውይይት ግን ፍሬ ነው። 

ሕውሓት ለሰላም ዝግጁ ሆኖ መፈረሙ፤ የትግራይ እና 
አካባቢው ወገኖቻችን ከእልቂት ከስጋት ይድናሉ። በዚህ 
ስምምነት ፍሬ ልናፈራበት እንደምንችል ሰሞኑን በናይሮቢ 
የመንግሥትና የሕውሓት ጦር አዛዦች በጠረጴዛ ዙሪያ 
እያደረጉ ያሉት ውይይት ማሳያ ነው።

ይህም የሰላምን ፍሬ በሰለጠነ ጎዳና በውይይት 
ለማስገኘት ያስችላል። ውይይቱ ለሰላም የተሰጠውን ትኩረት 
ያሳያል። በዚህ ደግሞ የትግራይ ሕዝብ እና ኢትዮጵያውያን 
ሁሉ አትራፊዎችና አሸናፊዎች ናቸው። ሲጀመር ገለባ ፍሬ 
የወጣለት ሣር ወይም ቅጠል ነው። ፍሬ የሌለው ሣር ደግሞ 
ፍሬ አልባ ወይም ገለባ ነው። ከላይ ፍሬ አልባ ገለባ ስንል ፍሬ 
ያለው ገለባ አለ ለማለት እንዳልሆነ ይሰመርልን።

ዜጎች በማወቅም ባለማወቅም የነበራቸውን ዕኩይ 
አመለካከት የማጥራት ሥራ በዋነኛነት መወጣት ያለባቸው 
የመንግሥት አካላት ከሚዲያው ጋር ተባብረው በመሥራት 
ነው። የስነልቦና ምሑራን የሃይማኖት አባቶች ዜጋው 
የተዘራበትን ጥላቻ ለማስወገድ ሕዝቡን በማስተማር 
ይቅርታን እንዲላበስ ማድረግ ይጠበቅባቸዋል።

ባለፉት ሁለት ዓመታት በሰሜኑ የሀገራችን ክፍል 
የነበረውን ጦርነት የዜጎች ዕልቂት፣ መፈናቀል፣ የአካል 
ጉዳት፣ ሥነ ልቦናዊ ቀውስና የንብረት ውድመትን 
አስከትሏል። በኢትዮጵያ በሕጋዊ፣ በፖለቲካዊና በሰላማዊ 
መንገድ በጠረጴዛ ዙሪያ መፈታት የነበረበት አለመግባባት 
ብዙ ጥፋት አድርሷል። ይህም ህጽበተ አዕምሮን ይፈልጋል። 
የህፅበተ አዕምሮው ሥራው በጥንቃቄ በዘላቂነት ከተካሔደ፤ 
ቀጣይ ጥላቻና ሽኩቻን፣ ቂም በቀልን ለመንቀል መተባበርና 
መረዳዳትን ለመትከል፤  ሰላምን ለመዝራት ይረዳል።  

የኢትዮጵያ ሕዝብና መንግሥት ከወገኑ ከትግራይ 
ሕዝብ ጋር የመሠረተ ልማት ዝርጋዎችን መልሶ በመጠገንና 
መልሶ በመገንባት መብራት፣ ስልክ ፣ባንክ፣ የሕክምና 
ተቋማት አገልግሎት መስጠት የጀመሩባቸው ቦታዎች አሉ። 
ሰላም በመስፈኑ ጅማሮ በሀዘኔታና ኡኡታ የቆየው ሕዝብ 
ወደ ደስታና እልልታ እየተሸጋገረ ነው። የልማት ደመና 
ሲመጣ የጥፋት ደመና ሲገፈፍ በተስፋ እያየ ነው። 

የትግራይ ሕዝብ ከአሁኑ የመብራት አገልግሎት 
እየቀረበለት ይገኛል። በሁለት ዓመት ጨለማና ጦርነት 
ውስጥ የነበረው ሕዝብ ተስፋን እያየ ነው። መጻፉም ‹‹ ሕዝብ 
ዘይነብር ዲበ ጽልመት ርዕየ ብርሃን›› ማለት (በጨለማ 
የሚኖር ሕዝብ ብርሃን አየ) እንደሚለው መብራትና 
የመሠረተ ልማት እየተዘረጋለት ተስፋን እያየ ይገኛል።

ትምህርትና ወጣቶች ተለያይተው ነበር፤ ሕክምና 
ተቋማት ወድመዋል፣ ባንኮች ሥራ የሚሠሩበት ሰላም 
አልነበረም። አሁን ግን በጦር ለተከፋው ሕዝብ የመጸው 
ተስፋ እያካፋ የሰላምን ፍሬ ሊያጣጥም የሚችልበት ሁኔታ  
እየተመቻቸ ነው። ሕዝቡ ከሽኩቻና ከጥላቻ ርቆ በሰከነ 
መንፈስ ስለ ራሱና ስለ ሀገሩ ማሰብ ይጀምራል።ይህ ደግሞ 
የፍጻሜው ጅማሬ ነው።    

ዜና

የሰላም ስምምነቱን እንደሚደግፍና የሸኔን ጥቃት 
እንደሚያወግዝ የኦሮሚያ የፖለቲካ ፓርቲዎች 

የጋራ ምክር ቤት አስታወቀ

ከ1ኛው ገጽ የዞረ

ከ1ኛው ገጽ የዞረ

ዋቅሹም ፍቃዱ 

አዲስ አበባ፡-  በመንግሥትና በሕወሓት መካከል 
የተደረገው የሰላም ስምምነት እንደሚደግፍና ሸኔና 
መሰሎቹ በንጹሓን ዜጎች ላይ የሚፈጽሙት ጥቃት 
እንደሚያወግዝ የኦሮሚያ የፖለቲካ ፓርቲዎች የጋራ 
ምክር ቤት አስታወቀ። 

የጋራ ምክር ቤቱ “ለሰላም የተዘረጋው የሰላም እጅ 
አይታጠፍ፤ አለመግባባቶች በሕግ ጥላ ሥር ይፈቱ” 
በሚል ርዕሰ ትናንት በሰጠው መግለጫ ሰብሳቢው አቶ 
ከድር ማሞ እንዳሉት፤የተደረገው ስምምነት ሁሉም 
ወገን የሚጠቅም ሲሆን በጦርነቱ በእጅጉ ለተጎዳው 
የትግራይ ሕዝብ ደግሞ እፎይታ የሚሰጥ ነው። 

ተከታታይ የውስጥ ችግር እና የውጭ ጫናዎች 
ከጦርነቱ ጋር ተደምረው ሀገሪቱን ለአስከፊ ችግር 
ተዳርጓል ያለው መግለጫው፤  የጦርነቱ አስከፊ ገጽታ 

በታሪክ በጥቁር ጠባሳ የሚታወስ መሆኑን አመላክቷል። 
መንግሥት ሕዝቡን በማስተባበር ሀገር ለማፍረስ 

ተባብረው የተነሱ የውጭና የውስጥ ኃይሎች በመመከት 
ሀገር ማዳን መቻሉን ያደነቀው መግለጫው፤ ለሰላም 
የዘረጋው እጁ ከረጅም ጊዜ በኋላ ፍሬ ማፍራቱ 
እንዳስደሰተውም ገልጿል። 

በስምምነቱ መንግሥት ለሰላም ያለውን ቁርጠኝነት 
ያሳየ መሆኑን ያወሳው መግለጫው፤ ስምምነቱ በዘላቂነት 
ዳር እንዲደርስ ሁሉም ዜጋ ርብርብ እንዲያደርግ 
ጠይቋል። 

ምክር ቤቱ፣ የተገኘው ድል የመላው ኢትዮጵያ 
ድል ነው። አሸናፊውም ወንድማማችነትና የኢትዮጵያ 
አንድነት ነው። ሁሉም ወገን ለስምምነቱ ተገዥ 
እንዲሆኑ፣ስምምነቱን አስመልክተው የተዛባ መረጃ 
እያቀረቡ ያሉ ወገኖችም ከአፍራሽ ድርጊታቸው 
እንዲታቀቡ ሲል  የኦሮሚያ የፖለቲካ ፓርቲዎች የጋራ 

ምክር ቤት አሳስቧል። 
በሌላ በኩል ደግሞ በአሁኑ ጊዜ በኦሮሚያ በሸኔ 

የሽብር ቡድንና በመሰሎቹ በንጹሓን ዜጎች ላይ 
የሚደርሰውን ጥቃት የሚያወግዝ መሆኑን የገለጸው 
የጋራ ምክር ቤቱ፤ የክልሉ ሕዝብም ከጸጥታ አካላት 
ጋር በመሆን እነዚህን የጥፋት ኃይሎች እንዲታገል 
ጠይቋል። 

የትግላቸው ዓላማ በውል የማይታወቅና በተሳሳተ 
ፕሮፖጋንዳ የጥፋት መንገድ የመረጡ እነዚህ የጥፋት 
ኃይሎች ወደ ሰላማዊ መንገድ  እንዲመጡም ጥሪ 
አቅርቧል። 

በ21ኛው ክፍለ ዘመን በጠብመንጃ አፈሙዝ 
የሚመለስ ጥያቄ አለመኖሩን ከታሪክም ከነባራዊ ሁኔታ 
ብዙ መማር ይቻላል ያለው የጋራ ምክር ቤቱ፤ ከዚህ 
አንጻር ቡድኑ ትጥቁን ፈትቶ ወደ ሰላማዊ መንገድ 
መመለሱ ይበጀዋል ሲል ጥሪውን አስተላልፏል።

በኃይሉ አበራ

አዲስ አበባ፡- በአዲስ አበባ ከተማ በአቃቂ ክፍለ ከተማ 
አስተዳደር 2015 ዓ.ም የመጀመሪያ ዙር 90 ቀናት ሰው 
ተኮር ፕሮጀክቶች በ300 ሚሊዮን ብር ወጪ እንደሚገነቡ 
ተገለፀ።

የክፍለ ከተማው የዲዛይንና ግንባታ ጽሕፈት ቤት 
ኃላፊ አቶ ስንታየሁ ማሞ እንዳሉት፥ በ90 ቀናት ውስጥ 
ለሚተገበሩ ሰው ተኮር ፕሮጀክቶች 300 ሚሊዮን ብር 
ወጪ የሚደረግ ሲሆን፥ በክፍለ ከተማው የሚገኙ 
ባለሃብቶችን በማስተባበር የሚገነቡ ናቸው።

ፕሮጀክቶቹ በዝቅተኛ የኑሮ ደረጃ ለሚገኙ ነዋሪዎች 
ባለ 11 ወለል ሕንጻ ፣ በዝቅተኛ የኑሮ ደረጃ ለሚገኙ 
የኅብረተሰብ ክፍሎች የመመገቢያ ማዕከላት ግንባታ፣ 
የመንገድ አካፋዮችና አደባባዮች የማስዋብ ሥራ፣ 
ለወጣቶች ሥራ ዕድል መፍጠሪያ የመሸጫ ሱቆች (ሼዶች) 
እና የወረዳ ፖሊስ ጣቢያ ግልጋሎት የሚውሉ ግንባታዎች 
መሆናቸውንም ጠቁመዋል።

የአዲስ አበባ ከተማ አስተዳደር ምክትል ከንቲባ አቶ 
ዣንጥራር ዓባይ ክፍለ ከተማው ባለፉት ዓመታት የሕዝብ 
ጥያቄ የነበረው የመንገድ ሥራ እና የመንገድ ድልድዮች 
በዚህ ዓመት እንዲጠናቀቅ ተወስኖ ሥራ መጀመሩን 
አስታውሰዋል።

እንዲሁም በክፍለ ከተማው ከ7 ቢሊዮን በላይ 

300 ሚሊዮን ብር ወጪ የሚደረግባቸው ሰው 
ተኮር ፕሮጀክቶች ይገነባሉ

ፎ
ቶ

፡-
 ገ

ባቦ
 ገ

ብ
ሬ

ብር ተመድቦ የኢንዱስትሪ ፓርክ ግንባታ መጀመሩን 
ጠቁመዋል።

በመንግሥት ከሚሠሩት በተጨማሪ ማኅበረሰቡን 
እና ባለሀብቶችን በማሣተፍ የልማት ሥራዎችን መሥራት 
ተገቢ መሆኑን ጠቅሰዋል።

ትናንት የተጀመረውን የዘጠና ቀናት ሰው ተኮር 

ፕሮጀክቶችን በፍጥነት ለማጠናቀቅ ክትትል የሚደረግና 
ከባለሀብቶች ጋራ በጋራ ተሠርተው የሚጠናቀቁ መሆኑን 
አመላክተዋል።

በዘጠና ቀናት ለሚገነቡ ሰው ተኮር ፕሮጀክቶችም 
ከባለሀብቶች እና ከክፍለ ከተማው የፕሮጀክቶቹ 
አስተባባሪዎች ጋር ስምምነት ተደርጓል።

እስከ 40 በመቶ አክሲዮን የሚገዙ የውጭ ባንኮች 
መሆናቸውን ገልጸዋል።

ከአገልግሎት አኳያም÷ በተለይ ለግብርና፣ ለቤትና 
ሌሎች መሠረተ ልማት ግንባታ እንዲሁም ለገጠር 
አካባቢዎች የተለያዩ አገልግሎት ለመስጠት አልመው 
የሚመጡ ባንኮች የሚኖራቸው ፋይዳ ጉልህ እንደሚሆን 
ተናግረዋል።

አራቱን ቅድመ ሁኔታዎች ያሟሉ የውጭ ባንኮች 
ኢንቨስት ለማድረግ ከገቡ ለኢትዮጵያ የፋይናንስ ዘርፍ 
ትልቅ አበርክቶ እንደሚኖራቸው ጠቁመዋል።

የውጭ ባንኮች መልካም እድል ይዘው እንደሚመጡት 
ሁሉ ስጋቶች እንደሚኖሩ አመላክተው÷ ስጋቶችን 
ለመቀነስ በዘርፉ ያለው ልምድ እየዳበረ እስከሚሄድ 
ድረስ ወደ አገር ውስጥ የሚገቡ የውጭ ባንኮችን ቁጥር 
በመገደብና አስፈላጊውን ክትትል በማድረግ በትኩረት 
ይሠራል ማለታቸውን ኢዜአ ዘግቧል።

የሚኒስትሮች ምክር ቤት ነሐሴ 28 ቀን 2014 
ዓ.ም ባካሄደው መደበኛ ስብሰባ የባንክ ዘርፉን ለውጭ 
ባለሀብቶች ክፍት የሚያደርገውን አሠራር እውን ማድረጉ 
ይታወሳል።

የባንኩን ዘርፍ...

በሚያመጣ መልኩ በመጨረስ ለሕዝብና ለሀገር ትርፍ 
መሥራት ከፖለቲከኞች የሚጠበቅ መሆኑን የገለጹት ረዳት 
ፕሮፌሰሩ፤ ትውልዱ የሚፈልገው ከቴክኖሎጂና ከሳይንስ 
ጋር ፈጥኖ መገኘት በመሆኑ የፖለቲካና የግጭታችን መሠረት 
ሁሉ ከዘመኑ ጋር የማይሄድ ኋላቀር መሆኑን በማወቅ ይህን 
ለመቀየር መሥራት እንደሚገባ አመላክተዋል።

በሰሜኑ የሀገሪቱ ክፍል ተፈጥሮ የነበረውን ግጭት 
በአፍሪካ ኅብረት በኩል በሰላም ንግግር ለመፍታት 
የተወሰደውን አቋምም አድንቀዋል። 

ኢትዮጵያ ለአፍሪካ አንድነት መመሥረት ዋነኛ ሚና 
ያላት አገር ናት። በአፍሪካ ኅብረት አማካኝነት በደቡብ 
አፍሪካ የተደረሰው የሰላም ስምምነትም አፍሪካውያን 
በውጭ ተፅዕኖ ብቻ መጓዝ እንደሌለባቸው ያሳየ መሆኑንም 
ተናግረዋል።  

ግጭቱ ከመጀመሩ በፊት የነበሩትን ልዩነቶች 
በመቀራረብም፣ በሽምግልና፣ በሃይማኖት አባቶች፣ በታዋቂ 
ግለሰቦች ጭምር የተሞከረው የሰላም አማራጭ ሳይሳካ 
ቀርቶ ለሁለት ዓመታት ለዘለቀ ጦርነት ሀገሪቱ መዳረጓንም 
አስታውሰዋል።

ለዓመታት አልምተን በሁለት ዓመት ጦርነት ሲወድም 
ማየት ለትውልዱ የማይጠቅም መሆኑን በመገንዘብ ይህ 
መንገድ ለአንዴና ለመጨረሻ ጊዜ መፈታት ይኖርበታል። 
ሕዝቡም ለሁሉም ችግራችን ማርከሻው ከኛው መምጣት 
እንዳለበት ተረድቷል።  

የአገሪቱ የግጭትና የጦርነት ምዕራፍ እንዲዘጋም ሁሉም 
መነሳት አለበት ያሉት ረዳት ፕሮፌሰር አበባው አያሌው፤ 
በግጭት ወቅት በስፋት ሲዘግቡ የነበሩት ዓለም-አቀፍ 
ብዙኃን መገናኛዎች የሰላም ንግግር ሲጀመር እምብዛም 
ትኩረት አለመስጠታቸው ትዝብት ውስጥ እንደጣላቸውም 
አንስተዋል። 

ሰላም አስፈላጊና ቁልፍ ጉዳይ በመሆኑ ሀገሪቷም ትልቅ 
የልማት ሥራዎቿን ለማካሄድ እና የኅብረተሰቡን የሕይወት 
መሠረት የመቀየር ሥራ ላይ እንድታተኩር እና በግጭት 
መጠመድ ስለሌለባት መንግሥትም ይሁን ሕወሓት ለሰላም 
ስምምነት እጃቸውን መዘርጋታቸውን አድንቀዋል።

ከሕወሓትም ሆነ በፌደራል በኩል በጦርነቱ የተጎዳው 
ሕዝብ የሁሉም በመሆኑ እንዳይደገም መሠራት አለበት፤ 
ለዚህም  የፖለቲካ ፍላጎትን ሳይሆን የሕዝብን ፍላጎት 
ማስቀደም እንደሚገባ አመላክተዋል። 

አብዛኛው ትውልደ ኢትዮጵያውያንና ዲያስፖራው 
ለኢትዮጵያ ሰላም እንደሚሠሩ ሁሉ በተለይ ከግጭቱ 
ተጠቃሚ የሆነውና የሰው ቤት ሲቃጠል የሚያባብሱ 
በውጭ ያሉ የኅብረተሰብ ክፍሎችም ለሰላም መቆም 
እንዳለባቸው ጠቁመዋል። የሀገራችንን ሰላም የማይፈልግ 
አካል ሥርዓት ሊይዝና ሊታቀብ እንደሚገባም አጽንዖት 
ሰጥተዋል።

ይህ የሰላም ስምምነት እንደ ኢጋድ፣ ኢኮዋስ እና 
ኮሜሳ ያሉ የአፍሪካ ሀገራት ቀጠናዊ ማኅበራትም  ከአፍሪካ 
ኅብረት ጋር በመሆን የየቀጠናውን ፖለቲካዊ፣ ማኅበራዊ 
እና ኢኮኖሚያዊ ችግሮችን በመፍታት ሚናቸውን በአግባቡ 
መወጣት እንደሚችሉ ያመላከተ መሆኑን ጠቁመዋል።

«የሀገራችን መዳኛዋም፣...

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ 
የደቡብ ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት 
አገልግለዋል። ከአአዩ በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ 
እያሉ ባጋጠማቸው ድንገተኛ ህመም ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት 
ይታወቃሉ።

 ክቡር ጠቅላይ ሚኒስትር የተደረሰውን የሰላም 
ስምምነት አስመልክቶ በአርባ ምንጭ ይፋዊ የስራ ጉብኝት 
ላይ እያሉ ባስተላለፉት መልዕክት ፤ “... አሁንም ለሰላም 
ላባችንን ብናፈስስ፣ በጦርነት የወደሙብንን አካባቢዎች 
መልሶ ለመገንባት ካለን ላይ ብናዋጣ እናተርፋለን እንጂ 
አንጎዳም :: በሙሉ ልብ ትግራይንና የትግራይን ሕዝብ 
ለመገንባት ወደቀደመው የአገር ስሜት ለመመለስ አብረን 
እንድንቆም በታላቅ ትህትና እጠይቃለሁ ፤ ...” ብለዋል :: 

 የዛሬ ሁለት ዓመት አካባቢ ማለትም ከሰሜን ዕዝ 
ጥቃት በኋላ ጀግናው የመከላካያ ሠራዊት ትግራይን 
መሉ በሙሉ በተቆጣጠረበትና ጊዜያዊ አስተዳደር 
በተቋቋመበት ለክልሉ መልሶ ማቋቋም ቀድመው 
የደረሱት ጠቅላይ ሚኒስትር ዐቢይ ነበሩ :: ጠቅላይ 
ሚኒስትር ከመጸሐፋቸው ሽያጭ 200 ሺ ብር ከአንድ ወር 
ደሞዛቸው ጋር እንዲሁም  ሦስት ቦቲ መኪናዎችን ለንጹህ 
መጠጥ ውሃ ማመላለሻ ለግሰዋል :: 

 የፌዴራሉ መንግሥት ደግሞ ለመልሶ ግንባታ ከ100 
ቢሊዮን ብር ወጪ አድርጓል :: የኦሮሚያ ፣ የጋምቤላ 
፣ የቤኒሻንጉል ጉሙዝ ክልሎች 282 ሚሊዮን ብር 
መቐሌ በመገኘት በመለገስ አለኝታነቸውን አረጋግጠዋል: 
የኢፌዴሪ ትምህርት ሚኒስቴር በተለይ ለትምህርት ዘርፉ 
መልሶ ግንባታ 320 ሚሊዮን ብር በጀት አዙሮ እየሰራ 
ነበር::

ከዚያ በፊት የአፋርና ሌሎች ክልሎች እንዲሁም 
የአዲስ አበባ ከተማ አስተዳደር እና የተለያዩ ተቋማት 
ለትግራይ ሕዝብ የገንዘብና የተለያዩ የዕለት ደራሽ 
ድጋፎችን አድርገዋል :: የፌደራል መንግሥት ከ4 
ሚሊዮን በላይ ለሚሆኑ ወገኖች እርዳታ ያቀረበ ሲሆን 
ዓለምአቀፍ ግብረ ሰናይ ድርጅቶችም የጩኸታቸውን 
ያህል ባይሆንም መጠነኛ ድጋፍ ማድረጋቸው አይረሳም ::

 ይህ አኩሪ የተቀናጀ ርብርብ ዜጎችን ከርሀብና 
ከጠኔ ከመታደጉ ባሻገር የትግራይ ሕዝብ በክፉ ቀኑ 
የሚደርስለት አለኝታ መንግሥትና ወገን እንዳለው 
ያረጋገጠ ነበር:: እጣ ፈንታውና መጻኢ እድሉ ከኢትዮጵያ 
ጋር መሆኑንም ያስመሰከረ ሰናይ ተግባር ነበር:: ጥምር 
ኃይሉ በተቆጣጠራቸው አካባቢዎችም ሆነ በቀጣይ 
ሕዝቡን አቅርቦ ማወያየትና የኢትዮጵያ ሕዝብም ከጎኑ 
እንዳለ ማሳየትም ከምንም በላይ አስፈላጊ ነው:: 

 ለሁለት ዓመት የዘለቀው ጦርነት በደቡብ አፍሪካ 
ፕሪቶሪያ በተካሄደ ንግግር በሰላም ለመቋጨት 
ስምምነት ላይ የተደረሰ ቢሆንም በዲፕሎማሲውና 
በሕዝብ ግንኙነቱ አውደ ውጊያ ግን ለጊዜውም ቢሆን 
እንደ መንግሥትም ሆነ ሕዝብ በውሸት ትርክታችንን 
ተነጥቀናል :: ይህ ንጥቂያ የትግራዋይን ልብም እንዳያሳጣን 
በችግሩና በመከራው ከጎኑ መሆናችንን ደግመን ደጋግመን 
ማረጋገጥ አለብን :: የትግራዋይን አእምሮና ልቦና በፍቅር ፣ 
ያለንን በማካፈል በማጽናናትና ፍቅር በመስጠት መማረክ 
ይጠበቅብናል :: 

ክቡር ጠቅላይ ሚንስትር ዐቢይ ወደ መሪነት 
ከመጡበት ሰዓት አንስቶ በትግራይ ክልል ይህ ቀውስ 
እንዳይቀሰቀስ ሕወሓትን ለማግባባት ያልፈነቀሉት 
ድንጋይ አልነበረም :: ያላደረጉት ጥረት የለም :: እውነት 
ለመናገር የሰላምን ውድ ዋጋ እንደ አሳቸው አበክሮ የተረዳ 
አልነበረም:: ከባዕለ ሲመታቸው የፓርላማ የመጀመሪያ 
ንግግር እስከ ጥቅምት 24 ቀን 2013 ዓም ድረስ ያላደረጉት 
ጥረት አልነበረም :: 

በዚሁ ቀን ምሽት ከዛን ጊዜው የክልሉ ርዕሰ 
መስተዳድር ጋር በስልክ የክልሉን ኢኮኖሚ ለማነቃቃት 
ስለተያዙ እቅዶች ከተወያዩ በኋላ አዲሱን የብር ኖት 
ለማድረስና አሮጌውን ብር ለማምጣት ሁለት የኢትዮጵያ 

“ ለሰላም ላባችንን ብናፈስ እናተርፋለን ! “
አየር መንገድ አውሮፕላኖች ምሽት መቀሌ አርፈው ነበር:: 

 ክቡር ጠቅላይ ሚኒስትር ለሰላም ካላቸው 
ቁርጠኝነትና ጦርነት ምን ያህል አስከፊ እንደሆነ 
በውትድርና ሕይወታቸው ጠንቅቀው ስለሚያውቁት 
፤ ጓደኞቻቸውንና ወንድማቸውን ስለነጠቃቸው ፤ 
ጦርነት የሀገርን ኢኮኖሚ ምን ያህል እምሽክ ድቅቅ 
እንደሚያደርግና እንደሚያወድም አበክረው ስለተገነዘቡና 
፤ የትግራይ ሕዝብም ጦርነት ይበቃዋል በሚል እምነትና 
የጦርነት ነጋሪት የሚጎስሙ ኃይሎች የድሀን ልጅ የእሳት 
ራት ያደርጋሉ እንጂ እነሱ አይዋጉም በማለት ለትግራይም 
ሆነ ለሌሎች ሕዝቦች ደህንነት ሲሉ እስከ መጨረሻው 
ሰዓት ሆደ ሰፊነትንና ትዕግስትን መርጠዋል ::

   ጠቅላይ ሚኒስትሩ ለሰላም ያላቸው ቁርጠኝነት 
መች በዚህ ያበቃል :: አይደለም ጦርነትን ተራ ግጭት 
እንኳ ለመከላከል ሲሉ ለያዥ ለገናዥ አስቸገረው የነበሩ 
ተቃዋሚዎችንና አክቲቪስቶችን ከዛሬ ነገ ይለወጣሉ ፣ 
ይመከራሉ ፣ ይዘከራሉ  ሲሉ በሆደ ሰፊነትና አንዳንድ 
ጊዜም አይተው እንዳላዩ በማለፋቸው መንግሥታቸው 
እንደደካማ በመታየቱ በአውሮፕላንና በአውቶብስ 
የገባው ኦነግ ሳይቀር “ ማን የማንን ትጥቅ ያስፈታል !? “ 
እስከሚል እብሪት ደርሶ ነበር :: 

   ክቡር ጠቅላይ ሚኒስትር ሀገሪቱን ከጠብ መንጃ 
አዙሪት ለማውጣትና ከዚህ ቀደም የነበሩ ገዥዎች 
ያልሄዱበትን የሆደ ሰፊነትና ቁጭ ብሎ የመነጋገር 
መንገድ በመምረጣቸው በልኩ እውቅና ሊሰጣቸውና 
አብዛኛው ዜጋ ከጎናቸው ሊቆም ሲገባ መንግሥታቸው 
በልፍስፍስነት ከመወቀሱ ባሻገር ፓርቲያቸውም ሆነ 
እሳቸው ቁጥሩ ቀላል  ያልሆነ ደጋፊያቸውና ተከታያቸው 
ብዥታና ድንጋሬ ላይ  እንዲወድቁ አድርጓል:: 

   የሀገራችንን ፖለቲካና ታሪክ እንደ አዲስ የሚበይን 
፤ የሀገሪቱን ህልውና በጽኑ መሰረት ላይ የሚያኖር እና 
መጻኢ እድሏን ወገግ የሚያደርገው ይህ የሰላም ድል 
የተመዘገበው በእሳቸው ፣ በደጀኑ ሕዝብና በየደረጃው 
ያለው ወታደራዊና ሲቪል አመራር የተንሰላሰለና የተቀናጀ 
ብልህ አመራር በመስጠቱ መሬት ላይ በተቀዳጀነው 
ወታደራዊ ድል ነው:: የዓለም ታሪክ እንደሚያስታውሰን 
ጦርነትና የቀውስ ጊዜ የሀገራት መሪዎች ተቀባይነት 
የሚወሰነው ጦሩነቱ በመሩበት ስልትና ባስመዘገቡት 
ድልና ቀውሱን በፈቱበት አግባብ ነው :: 

   ከዚህ አንጻር ክቡር ጠቅላይ ሚኒስትሩ ሆኑ ሠራዊቱ 
በአብዛኛው ኢትዮጵያዊ ዘንድ አድናቆት እያተረፉ ነው :: 
የትግራዋይን ልብና አእምሮ በሰላምና በፍቅር ለመማረክ 
ደግሞ በዚያ ሰሞን ከአርባ ምንጭ ለሁሉም ኢትዮጵያዊ 
ጥሪ አድርገዋል :: ክልሎችም ሆኑ መላ ኢትዮጵያውያን 
ከትግራይ ሕዝብ ጎን እንዲቆሙ ጥሪ በማድረግና 
በማግባባት የትግራይን ሕዝብ ልብ ለመማረክ የተለመደ 
ጥረታቸውን ጀምረዋል ::

 ፈጣሪ ከብልቶቻችን ሁሉ ያስቀደመው ልባችንን 
ነው:: እንደ ፈሪሳውያንና ሰዱቃውያን ሁሉ እንድ የሕግ 
አዋቂ ፈጣሪን ሊፈትነው ፤ “ መምህር ሆይ ፥ ከሕግ 
ማንኛይቱ ትእዛዝ ታላቅ ናት? ብሎ ጠየቀው:: “ ፈጣሪም 
በታላቁ ቅዱስ መጽሐፍ ማቴዎስ 22 ÷ 37 - 38 ላይ 
እንዲህ ሲል ይመልስለታል ፤ “ ጌታ አምላክህን በፍጹም 
ልብህ በፍጹም ነፍስህም በፍጹም አሳብህም ውደድ :: 
ታላቂቱና ፊተኛይቱ ትእዛዝ ይህች ናት :: “ 

 በዚህ ታላቅና ቀዳሚ ትዕዛዝ እየሱስ ክርስቶስ 
ከነፍስም ሆነ ከአሳብ በፊት ልብን እንዳስቀደም 
እንረዳለን:: የ32ኛው የአሜሪካ ፕሬዝዳንት የፍራንክሊን 
ዴሎን ሮዝቬልት ባለቤትና ቀዳማይ እመቤት ኤሌንኖር 
ሮዝቬልት፤ ሮዝቬልትን ጨምሮ የበርካታ ፕሬዝዳንቶች 

አማካሪና ሊቅ የነበረውን በርናንድ በሩክ ፤ “ አእምሮየና 
ልቤ በሃሳብ ቢለያዩ ማንኛውን ልከተል !? “ ስትል 
ትጠይቀዋለች ፣ እሱም ያለምንም ማወላወል ፣ “ ልብሽን 
ተከተይ “ ሲል ይመልስላታል :: 

 እነዚህ መንፈሳዊና ዓለማዊ ዋቢዎች ልብ በሰው 
ልጅ ዘንድ ያለውን ከፍ ያለ ስፍራ ያሳያል:: እኛም 
የትግራዋይንም ሆነ የጦርነቱ ሰለባ የሆኑትን የአማራና 
የአፋር ሕዝቦችን ለማከም የተቀናጀ ርብርብ ማድረግ 
ይጠበቅብናል :: ሸኔም የብዙዎችን ልብ በኀዘን ሰብሯልና 
ተመሳሳይ ርብርብ ይጠይቃል ::

 በዲፕሎማሲው መልክዓ ከ30 ዓመታት ወዲህ ብቅ 
እንዳለ የሚነገርለት የመማረክ ወይም የማግባባት ጥረት 
(የሶፍት ፓወር) መንግሥታት እንዴት በሌሎች ሀገራት 
ላይ ተፅዕኖ እንደሚያሳድሩ ለመረዳት የማይተካ ሚና 
እንዳለው መስከረም መግቢያ ላይ ለንባብ የበቃው “ ፎሪን 
ፖሊሲ “ መጽሔት ያትታል :: አሜሪካዊው የፖለቲካ 
ሳይንቲስት ጆሴፍ ኔይ ፤ ሶፍት ፓወር አንድ ሀገር 
በምትከተለው የፖለቲካ ሥርዓት ፤ ፖሊሲ ፣ እሴቶች 
እንዲሁም በሲቭል ማህበረሰቧና በባህሏ አማካኝነት 
ሀገራትን የመማረክና የመሳብ ዲፕሎማሲያዊ ሀቲት ነው ::

የሕዝቦችን አእምሮና ልብ በመማረክ (አትራክሽን) 
ላይ የተመሰረተ የዲፕሎማሲ አይነት ነው :: ሀርድ 
ዲፕሎማሴ ከዚህ በተቃራኒው ወታደራዊ ኃይልንና 
ጉልበትን የሚጠቀም ነው :: አሜሪካ የሳዳምን በማስከተል 
የታሊባንን አገዛዞች በጦር ሜዳ ማንበርከክ ብትችልም ፤ 
የኢራቃውያንንና የአፍጋኒስታውያንን ልብና አእምሮ 
መማረክ ላይ ባለመስራቱ ተልኮውን ሙሉ በሙሉ 
ሊያሳካና ግቡን ሊመታ አልቻለም :: 

   ሶፍት ፓወር ምን ያህል ወሳኝ ሚና እንዳለው 
ከዚህ መረዳት ይቻላል :: የአሜሪካ ዴሞክራሲ ፣ እሴቶች 
፣ ኢኮኖሚያዊ ብልጽግና ፣ የሰላም ጓድ ፣ ዩኤስኤይድ ፣ 
ሆሊውድ ፣ የትምህርት ተቋማት ሙዚቃው ፣ ወዘተረፈ 
የሀገራትን ልብና አእምሮ መማረኪያ የሶፍት ፓወር አካል 
ናቸው ::

                     እንደ መውጫ
 ክቡር ጠቅላይ ሚኒስትር ዐቢይ የመጀመሪያውን 

የወይራ ዝንጣፊ ሀገር እየተመለከተና እያዳመጠ በግልፅ 
ለሕወሓት የላኩት በመጋቢት 24 ቀን ፣ 2010 ዓ.ም 
የበዓለ ሲመት ንግግራቸው ነበር :: የሀገር ሽማግሌዎች 
፣ የሃይማኖት አባቶች ፣ እናቶች ፣ ክብርት ሙፈሪያት 
እያለቀሱ እግሩ ስር ወድቀው ለምነው ነበር ::  ከዚያ 
በኋላም በተገኘው አጋጣሚ ሁሉ ስለሰላም ፣ እርቅና 
አካታችነት ያላነሱበት ጊዜ አልነበረም ::

    ይህ ጽኑ አቋማቸው እሳቸውንም ፓርቲያቸውንም  
ውድ ዋጋ አስከፍሏል:: ለውጡ ግለቱን ጠብቆ እንዳይሄድ 
ተፅዕኖ እስከማሳደርና ለሴራ ፖለቲካ እንዲጋለጥ በር 
እስከመክፈት ደርሶ ነበር:: የአስቸኳኳይ ጊዜ አዋጅ 
መረጃ ማጣሪያ በዚያ ሰሞን ይፋ ባደረገው ሰነድ ጠቅላይ 
ሚኒስትር ዐቢይ አሕመድ ክልሉ በልማትና በሰላም ላይ 
እንዲያተኩር በተደጋጋሚ መክረዋል:: ዘክረዋል ::  

 የለውጥ ኃይሉም የሕግ የበላይነትንና ሕልውና 
ከማረጋገጥ ጎን ለጎን የትግራይን ሕዝብ ልብና አእምሮ 
መማረክ የሚችሉ ስልቶችን ነድፎ በስፋት መንቀሳቀሱ 
አይዘነጋም :: ይህ የትግራዋይን ልብ በፍቅር የማሸነፍ እና 
በጦርነቱ የተጎዱ አካባቢዎችን መልሶ ማቋቋምም ሆነ 
የሥነ ልቦና ህክምና ታላቅ ኃላፊነት ስለሆነ ለመንግሥት 
ብቻ የሚተው አይደለም :: ስላልሆነ ዜጎችና የግል 
ድርጅቶች ከዳር እስከ ዳር በሙላት ሊቀላቀሉት ይገባል ::

ሁላችንም ለሰላም ስምምነቱ መሳካት የበኩላችንን 
ድርሻ እንወጣ !!!

 ይህ አኩሪ የተቀናጀ ርብርብ 
ዜጎችን ከርሀብና ከጠኔ 

ከመታደጉ ባሻገር የትግራይ 
ሕዝብ በክፉ ቀኑ የሚደርስለት 

አለኝታ መንግሥትና ወገን 
እንዳለው ያረጋገጠ ነበር:: 

እጣ ፈንታውና መጻኢ እድሉ 
ከኢትዮጵያ ጋር መሆኑንም 

ያስመሰከረ ሰናይ ተግባር ነበር:: 
ጥምር ኃይሉ በተቆጣጠራቸው 

አካባቢዎችም ሆነ በቀጣይ 
ሕዝቡን አቅርቦ ማወያየትና 
የኢትዮጵያ ሕዝብም ከጎኑ 
እንዳለ ማሳየትም ከምንም 

በላይ አስፈላጊ ነው

የሕይወት ገጽታ 
ማህበራዊ

እፀገነት አክሊሉ

አቶ አለማየሁ ማሞ  ይባላሉ:: በጋዜጠኝነትና 
በደራሲነት በርካታ ዓመታትን አሳልፈዋል፤ ዛሬም 
ኑሯቸው ከኢትዮጵያ ውጭ ቢሆንም  በትጋት ፣ 
ያለመታከት የተለያዩ መጽሀፍትን እየጻፉና እያሳተሙ 
አንባቢያንን ማስደሰታቸውን ቀጥለዋል::  በሕይወት 
ጉዟቸው የሰበሰቡትን እውቀት "ለትውልዱ ይድረስ" 
በሚል  ውሳኔ  እየጻፉ እያሳተሙ  አገራቸው መጥተው 
እያስመረቁ ለገበያ እያቀረቡና አልፎ አልፎም ወጣቶች 
ከእኔ ሕይወት ተማሩ  በማለት ልምዳቸውን እያካፈሉ 
እዚህ ደርሰዋል:: እኛም ተዝቆ ከማያልቀው የሕይወት 
ልምዳቸው የስራ ቆይታቸው አሁን ስላሉበት ሁኔታና 
የቀጣይ እቅዶቻቸውን በማንሳት የዚህ ሳምንት የሕይወት 
ገጽታ አምዳችን እንግዳ አድርገናቸዋል::

አቶ አለማየሁ ማሞ   1958 ዓ.ም  አዲስ አበባ ቀበና 
አካባቢ ነው ተወልደው ያደጉት:: የመጀመሪያ ደረጃ 
ትምህርትቸውንም ቀበና አንደኛ ደረጃ ትምህርት ቤት 
የተከታተሉ ሲሆን የሁለተኛ ደረጃ ትምህርታቸውን ደግሞ 
ኮከበ ጽባህ ትምህርት ቤት አጠናቀዋል::

"…እኔ ምንም እንኳን የሚጎላብኝ ኢትዮጵያዊነቴ 
ቢሆንም  ትውልዴና እድገቴ አዲስ አበባ ከተማ  ነው:: 
በአንደኛ ደረጃም ሆነ ሁለተኛ ደረጃ ትምህርቴን 
በምማርበት ወቅት የደረጃ ተማሪ ነበርኩኝ ፤ ከአንደኛ 
እስከ ሶስተኛ ያሉት ደረጃዎችም የእኔ ነበሩ፤ በጊዜው 
ቀለሜዋ ከሚባሉ ተማሪዎች ተርታ የምሰለፍ ነበርኩ ፤  
በተለይም አማርኛና  እንግሊዝኛ ቋንቋ በጣም ይስቡኝ 
የነበረ ሲሆን ውጤቴም ከፍ ያለ ነበር " ይላሉ::

ይህ የቋንቋ ፍቅራቸው ደግሞ ኋላ ላይ ለገቡበት 
የጋዜጠኝነትም ሆነ የድርሰት ዓለም ከፍ ያለ አቅምን 
የፈጠረላቸው ስለመሆኑ የሚናገሩት አቶ አለማየሁ 
ማንኛውንም መጽሀፍ ጋዜጣ መጽሔትና ሌሎችንም 
ማንበባቸው ደግሞ ዛሬ ላሉበት ደረጃ አብቅቷቸዋል::

አቶ አለማየሁ ስለ ትምህርት ቤት ቆይታቸው ሲናገሩ 
"…ከምንም በላይ በጣም አጠና ነበር፤ ከትምህርቱ ፈንጠር 
ባለ ሁኔታም የተገኘውን መጽሀፍ ከጓደኞቼ ጋር ተቀባብሎ 
ማንበብም ልምዴ ነበር:: የሚገርመው ነገር በወቅቱ 
የነበረው ተማሪ ለማንበብ የተፈጠረ ነበር ብል ማጋነን 
አይሆንም:: ይህንን ያልኩበት ዋናው ምክንያት ደግሞ 
ካለው የማንበብ ፍቅር የተነሳ ለእድሜያችን ያልተፈቀደ 
መጽሀፍን ለማንበብ እንኳን እንሻማ  ነበር"::

አቶ አለማየሁ   ጎበዝ ተማሪ ይሁኑ እንጂ   በተለያዩ 
አገራዊ ምክንያቶች በሚመኙት ወይም በሚፈልጉት ልክ 
በትምህርታቸው አልገፉም:: ትምህርታቸውን ከ12ተኛ 
ክፍል አቋርጠው ሌሎች የሕይወት መንገዶችን መከተልም 
ነበረባቸው::

"…እንደ አለመታደል ይሁን ኋላ ላይ ደግሞ ለበጎ  ብቻ 
በማላውቀው ሁኔታ የ12ኛ ክፍል ብሔራዊ ፈተና ወስጄ 
ውጤቴን እየጠበኩ ባለሁበት ጊዜ ብሔራዊ ውትድርና 
የሚባል አገልግሎት ታወጀ:: ውትድርናው ደግሞ  ለመሄድ 
ፍቃደኛ ያልሆኑ ወጣቶችን እየጎተተ እሳት ውስጥ የሚከት 
ነበር:: እኔ ደግሞ በዛ ሕይወት ውስጥ የማለፍ ሃሳብ 
ስላልነበረኝ በጣሙን ግራ ተጋባሁ" በማለት የገጠማቸውን 
ይናገራሉ::

አቶ አለማየሁ  ከብሔራዊ ውትድርና ማምለጫ 
የተለያዩ ሙከራዎችን ማድረግ ጀመሩ፤ ከሙከራዎቻቸው 
መካከል ደግሞ የመጀመሪያ ያደረጉት የኢትዮጵያ አየር 
ሃይል ሄዶ የአብራሪነት ሥልጠና መጠየቅ ነበር፤ በወቅቱ  
ጥያቄው ተቀባይነት ቢያገኝም የብሔራዊ ፈተና ውጤት 
ግን ስለሚያስፈልግ ያንን አምጡ ተባሉ፤ ውጤቱን 
ለማግኘት ደግሞ አምስት ወር መጠበቅ ግድ ነበር፤ አቶ 
አለማየሁ አምስት ወር ተሸሽገው የሚያመልጡበት 
ስላልነበራቸው  ወደሌላ ሙከራ ዞሩ:: የኢትዮጵያ ባህር 
ሃይል ጠቅላይ መምሪያ በመሄድ አመለከቱ ፤ እነሱም 
ቢሆኑ የብሔራዊ ፈተናው ውጤት እንደሚያስፈልግ  
ገለጹላቸው፤ ነገር  ግን ውጤቱ እስከሚመጣ መርከበኛ 
መሆን እንደሚችሉ ተገለጸላቸው::

"… በወቅቱ የ12ተኛ  ክፍል ብሔራዊ ፈተና ውጤት  
እስኪመጣ 5 ወር ያህል መጠበቅ ነበረብኝ:: እዚህ ጋር 
ደግሞ እንደ አገር የታወጀ ብሔራዊ ውትድርና ነበር:: 
እሱን ለማምለጥ የሚያስችለኝ አቅም ወይንም ደግሞ 
ተሸሽጌ የማልፍበት አካባቢ ቢኖረኝ ኖሮ የፈተናዬን 
ውጤት እጠብቅ ነበር:: ይህ ባለመሆኑ ግን ወታደር 

ላለመሆን የተለያዩ አማራጮችን ማየት ነበረብኝ:: በዚህም 
የኢትዮጵያ ባህር ሃይል ጠቅላይ መምሪያ ማመልከቻዬን 
ተቀብሎ በመርከበኝነት መሰልጠን እንደምችል ሲነግረኝ 
በመደሰት በ1975 ዓ.ም ሰኔ ወር ላይ ተቀላቀልኩ" በማለት 
ሁኔታውን ይናገራሉ::

 የኢትዮጵያ ባህር ሃይል ጠቅላይ መምሪያን 
ከተቀላቀሉ በኋላም አዲስ አበባን ለመጀመሪያ ጊዜ 
ለቀው ወደማያውቋት አስመራ ከተማ ለሥልጠና ሄዱ:: 
አስመራ ቴክኒክ ማሰልጠኛ ማዕከል በመግባት ለአራት 
ወር መሰረታዊ የመርከበኝነት ትምህርት፤  እንዲሁም 
ለተጨማሪ አራት ወራት ደግሞ መደበኛ ትምህርትን 
ተከታትለው ጨረሱ::

"… በወቅቱ ልጆቻቸውን ሸሽገው የማስቀረት አቅም 
የነበራቸው ሰዎች አስቀርተዋል:: የእኔ ቤተሰቦች ግን 
ሸሽገው ከውትድርና የማስቀረት አቅም አልነበራቸውም:: 
ስለዚህ እኔና እኔን መሰል የአቅም ማነስ ያለባቸው ቤተሰብ 
ልጆች  ወደ ውትደርና መሄድ አልያም ሌላ አማራጭ 
መፈለግ የግድ ነበረብን፤ ቤተሰቦቼም  ባህር ሃይል መምሪያ 
ተቀላቅያለሁ ስላቸው መርቀው ከመሸኘት ሌላ አማራጭ 
አልነበራቸውም" በማለት ሁኔታውን ያስታውሳሉ::

 " …እንኳን ከአዲስ አበባ ከቤተሰቤም ቤት ለአንድ 

ቀን እንኳን ወጥቼ አድሬ የማላውቀው ልጅ በሌላ 
አቅጣጫ አዲስ ሕይወትን ጀመርኩ፤ የሚገርምሽ 
ሕይወት 360 ዲግሪ ትሽከረከራለች ይባላል፤ ይህ እውነት 
መሆኑን ያወቅኩት በዛን ወቅት ነው::  ሁኔታውን ከባድ 
የሚያደርገው ደግሞ እኔና መሰሎቼን ከመንደር ወጣትነት 
ወደ ብቁ ወታደርነት ለማድረስ የሚደረገው ሥልጠና 
የስፖንጅ ፍራሽ አልነበረም ፤ ቆይታውም የጫጉላ ሽርሽር 
ተብሎ የሚጠራ አልሆነም " በማለት የማያውቁትን ዓለም 
መቀላቀል ምን እንደሚመስል ይገልጻሉ::

በኑሮ ውስጥ አልጋ በአልጋ የሚባል መንገድ የለምና 
መውጣት መውረዱም አንዱ መገለጫው ነውና አቶ 
አለማየሁም ሕይወት ለእሳቸው የሰነቀችላቸውን ነገር ሁሉ 
ሊያዩ ተገደዱ፤ በሥልጠና ላይ እያሉም ጠዋት በሚሰማው 
ፊሽካ ተቀስቅሶ መነሳት ፤ ማታ አራት ሰዓት ላይ  በግድም 
በውድም መብራትም ስለሚጠፋ መተኛት የግድ ሆነ::

በዚህ ውስጥ ራስን ለማላመድ እጅግ ከባድ ነበር 
የሚሉት አቶ አለማየሁ ከዚህ ወታደራዊ ሥነሥርዓት 
ዝንፍ ማለትም ከስፖርታዊ እንቅስቃሴ እስከ ጉልበት 
ስራ ከበዛም  እስር ቤት ድረስ የሚያደርስ  መራር ቅጣትን 
የሚያስከትል መሆኑ በራሱ ነገሩን እጅግ እንደሚያከብደው 
ይናገራሉ:: ‘

አቶ አለማየሁ ሕግና ደንቡ በዚህ ያህል ደረጃ ጥብቅ 
መሆኑ ከባድ ቢሆንባቸውም እዛ ቦታ ላይ መገኘታቸው 
ብቻውን ደግሞ አይናቸውን እንዲከፍቱ አደረጋቸውⵆ 
"… እዛ ቦታ ላይ መገኘት በእውነት አይን ከፋች ነው፤ 
ምክንያቱም ከቤት ወጥተን የማናውቅ ልጆች ምናልባትም  
ከሶስት ከማይበልጡ የቤተሰብ አባላት ጋር ክፉና ደግ 
መነጋገር የለመድን ወጣቶች ፤ ከተለያየ ብሔር ብሔረሰቦች 
፣ ቤተሰብና የአኗኗን ዘይቤ እንዲሁም ከተለያየ የትምህርት 
ደረጃ ከመጡ  በመቶዎች ከሚቆጠሩ ወጣቶች ጋር በአንድ 
ካምፕ ውስጥ መኖር፣ መነጋገር፣ ማጥናት፣ መውጣት ፣ 
መግባት ራሱን የቻለ የህይወት ዩኒቨርሲቲ ነው" በማለት 
ይገልጹታል::

   አቶ አለማየሁ ይህ የወታደር ቤት የሥልጠና ጊዜ 
ለእድሜ ዘመናቸው ሁሉ ለስራ ለማህበራዊ ግንኙነት 
በጠቅላላው ሕይወትን ለሚያዩበት እይታ ሁሉ የተቃና 
ነገር እንዲኖራቸው እንዳደረጋቸውም ነው የሚናገሩት::

አቶ አለማየሁ ስለ ወታደር ቤት አንስተው 
አይጠግቡም ሃላፊነቱ ከባድ ውጣ ውረዱም አድካሚና 

አሰልቺ ቢሆንም በተለይ እሳቸውና ጓደኞቻቸው 
ከልጅነታቸው ጀምሮ ይወዱት የነበረውን የንባብ ባህል 
አጠናክረው እንዲቀጥሉበት ብዙ መጻህፍትን እንዲያነቡ 
ያስቻላቸው መሆኑን በፈገግታ ይናገራሉ::

"…ይገርምሻል እኔ መጀመሪያ ስቀጠር ያገኘኋቸው 
ሁሌም እንደምለው አብረውኝ በባህር የቀዘፉ ኋላም 
በምድር የጻፉ የምላቸው ሁለት ባህረኞች አሉ ፤ እነሱም 
ዘነበ ወላና እና ጸጋዬ ሀይሉ ብሩ ናቸው:: ከእነዚህ ሁለት 
ሰዎች ጋር አብረን ነበርን፤ የእኛ ቡድን ደግሞ መጻህፍትን 
አድኖ የሚያነብ  ፤ ማንበብ ብቻ ሳይሆን  ባነበብናቸው 
መጻህፍት ዙሪያ የምንወያይ ነበርን፤ ይህ ደግሞ ምናልባት 
በኋላ ሕይወቴ ምን ተጽዕኖ እንደሚያመጣ ርግጠኛ 
ባልሆንም በወቅቱ  በጣም የምደሰትበት ነበር:: በዚህም 
በጣም መልካም ጊዜን አሳልፈናል:: ከመንደር  ወጣትነትም 
ወደ ብቁ መርከበኝነት ተሸጋግረን ቀልጣፋና  የአገር ፍቅር 
ምን እንደሆነ የምናውቅ ወጣቶች ሆነን ወጥተንበታል" 
ይላሉ ::

እሳቸውና ብዙዎቹ ባህር ሃይሉን የተቀላቀሉት 
ብሔራዊ ውትድርናን ለማምለጥ ቢሆንም ቅሉ 
በተሰጣቸው አገርን የማገልገል እድል ግን ታላቅነት 
ይሰማቸዋል::  ከአስራዎቹ እድሜም ተነስተው ወደበሳል 
ወጣትነት እድሜ ያሸጋገራቸው ዘመንም ስለሆነ መቼም 
የማይረሱት ሆኖ አልፏል::

  "…አብዛኛው ኢትዮጵያዊ አስመራን የሚያውቃት 
ትልልቅ ጸሀፍት በጻፏት ልክ ነው፤ እኔና መሰሎቼ  
በውስጧ ኖረን በሚያምሩት ጎዳናዎቿ ተንሸራሽረን ጥኡም 
ቡናዋን ቀምሰን ፤ ከሕዝቧ ጋር በፍቅር ተሳስበን ኖረን 
ነው:: በተለይም እኛ ከመሃል አገር ለሄድን ሰዎች ሁሉም 
ነገር ከለመድነው ወጣ ያለ ረቀቅ ያለ ነበርና ይህ ራሱን 
ችሎ በእኛ የሕይወት ለውጥ ላይ አስተዋጽዖ አድርጓል 
"ይላሉ::

ስራ በፍሪጌት 1616 ላይ 
ሥልጠናው ተጠናቀቀ::አ ቶ አለማየሁና 

ጓደኞቻቸውም አሁን ብቁ መርከበኛ ሆነዋልና ወደ ስራ 
ተሰማሩ:: በዚህም እሳቸው ከዘጠኝ ጓደኞቻቸው ጋር 
ሶቭየት ሰራሽ በሆነችው ፍሪጌት 1616  አውዳሚ መርከብ 
ላይ ሆነ::

"…ሥልጠናው ተጠናቅቆ ሰርተፍኬታችን እንደታደለን 
የሰው እጥረት አለ በተባለው ቦታ ሁሉ ሠልጣኙ ተደለደለ፤ 

 መርከበኛና ጋዜጠኛው አለማየሁ ማሞ

…አብዛኛው ኢትዮጵያዊ 
አስመራን የሚያውቃት ትልልቅ 

ጸሀፍት በጻፏት ልክ ነው፤ 
እኔና መሰሎቼ  በውስጧ ኖረን 

በሚያምሩት ጎዳናዎቿ ተንሸራሽረን 
ጥኡም ቡናዋን ቀምሰን ፤ ከሕዝቧ 
ጋር በፍቅር ተሳስበን ኖረን ነው:: 

በተለይም እኛ ከመሃል አገር ለሄድን 
ሰዎች ሁሉም ነገር ከለመድነው ወጣ 

ያለ ረቀቅ ያለ ነበርና ይህ ራሱን 
ችሎ በእኛ የሕይወት ለውጥ ላይ 

አስተዋጽኦ አድርጓል "ይላሉ

የሕይወት ገጽታ
ማህበራዊ 

አዲስ ዘመን   እሁድ ኅዳር 4 ቀን 2015 ዓ.ም

አንዳንዶች ምጽዋና  አሰብ ሲደርሳቸው እኔና ዘጠኝ 
ጓደኞቼ ደግሞ ሶቭየት ሰራሽ በሆነችው ፍሪጌት 1616  
አውዳሚ መርከብ ላይ ተመደብን  ፤ በዚህም ቀይ ባህርን 
ከራስ ማሳር እስከ ራስ ዱሜራ ፤ጠንቅቀን እንድናውቅ 
ሆነ" ይላሉ::

በወቅቱ ኢትዮጵያ በቀይ ባህር ላይ 1 ሺ ኪሎ ሜትር 
የባህር ክልል ነበራት  ፤ ነገር ግን በዛ ካሉ የባህር ክልል 
ተካፋዮች ሁሉ ኢትዮጵያ የነበራት የመርከብ እንዲሁም 
የሰው ሃይል መጠን እጅግ ዝቅተኛ የነበረ ቢሆንም 
አካባቢው  ከጠላት የመጠበቅ አስከብሮም ይዞ የመቆየት 
ሃላፊነቱ ግን እነ አቶ አለማየሁና ጓደኞቻቸው ከፍ ባለ 
ብቃትና ውጤት ተወጥተውታል::

ይህንን የአገርን ሉዓላዊነት የማስከበር ከፍ ያለ 
ተልዕኳቸውን ለሶስት ዓመታት ያህል በብቃት ቢወጡም 
ባላሰቡት መንገድ ግን ከባህር የመውረድ አጋጣሚ 
ተፈጠረባቸው::

"…የ12ተኛ ክፍል መልቀቂያ ውጤቴ መጀመሪያ 
2 ነጥብ 6  ነበር፤ ነጥቡ ኮሌጅ የሚያስገባኝ ቢሆንም 
በወቅቱ ግን ትምህርት ቤት እንድገባ አልተፈቀደልኝም:: 
ስለዚህ ውጤቴን ለምን አላሻሽልም ብዬ ወደ አሰብ መደብ 
በመሄድ  እንደገና ስፈተን ከፍተኛ ውጤት አመጣሁ:: ይህ 
ሲሆን ደግሞ ነጻ የትምህርት እድል ማግኘት እንደምችል 
ታመነበትና ሆስፒታል ተመድቦ በተለማማጅነት 
እየሰራ ነጻ የትምህርት እድሉን ይጠብቅ ተብዬ ተላኩ:: 
በመሆኑም ከመርከቧ ለመውረድ የቻልኩት የትምህርት 
ውጤቴን ማሻሻሌና በዛ ምክንያት ደግሞ ላገኝ የምችለው 
መልካም እድል ታሳቢ ሆኖልኝ ነው" በማለት ከመርከብ 
ስለወረዱበት አጋጣሚ ይናገራሉ::

ባህር ሃይሉ አገልግሎቱን እስካቆመበት ጊዜ ድረስ 
ያለውንም ጊዜ ያሳለፉት በሆስፒታል ውስጥ አገልግሎት 
በመስጠት ነው::  ነገር ግን ውጤቱ ጥሩ ነው ውጭ አገር 
ሄዶ ተምሮ ዶክተር ሆኖ ይመለስ የተባሉት ወጣት የእድል 
አልያም የአጋጣሚ ነገር ሆኖ ወደ ውጭ የመሄድ ሁኔታው 
ተቀይሮ ሌላ ነገር መጣ::

"… 1982 ዓ.ም  ላይ  በዝወይ ግንባር አርነት ኤርትራ 
ሽምቅ ተዋጊዎችና በእኛ የምድር ሠራዊት መካከል 
ምጽዋን ለመያዝ ከፍተኛ ጦርነት ተካሄደ፤ በዛ ጦርነት 
ደግሞ የኤርትራ ሽምቅ ተዋጊዎች ድል ቀናቸውና መሬቱ 
ሙሉ በሙሉ በቁጥጥር ስር አዋሉት፤ መርከቦቻችንና 
ጀልባዎቻችን በሙሉ ወደ ባህር ሲያፈገፍጉ መሬት 
የነበርነው ግን ከዛ ማምለጥ ሳንችል ቀርተን ወደ እስር ቤት 
ገባን" በማለት ሁኔታውን ያስታውሳሉ::

ሁለት ዓመት ያህል በጦር አስረኝነት ያሳለፉት አቶ 
አለማየሁ ውጭ የሚያስኬደኝ ከፍተኛ የትምህርት እድል 
ቀረና የሕይወትን ትምህርት እማር ዘንድ ተገደድኩኝ 
በማለት ይገልጹታል:: ሁኔታው ለእሳቸው ትልቅ ትምህርት 
ቤት ነበር ከአዲስ አበባ ወጥተው አስመራ ሲሄዱ ብዙ 
የማያውቁትን ነገር እንደተማሩ እንዳዩ ሁሉ አሁንም 
ከለመዱት ነገር ተነስተው  ከማያውቋቸው ሰዎች ጋር 
እስር ቤት መቆየታቸው በሕይወታቸው ተዝቆ የማያልቅ 
ትምህርትን እንዲያካብቱ አግዟቸዋል::

"…ሰው ጫማ ሳይኖረው በባዶ እግሩ  ፣ ያልተጣራ 
የምንጭ ውሃ እየጠጣ ፣ አሸዋ ላይ ተኝቶ ሲያድር 
ከምንም በላይ ተስፋ ባጣ ምድረ በዳ ላይ ነገ ምን 
እንደሚመጣ እርግጠኛ ሳይሆን ሲኖር በሰውየው ላይ 
የሚያሳድረው የባህርይ ለውጥና ማንነት ምን እንደሆነ 
ተምሬበታለሁ፤ ይህ ደግሞ የትኛውም ኮሌጅ ብገባ 
ልማረው የማልችለው ነገር ነው::  ያ ነገር ደግሞ አሁንም 
ድረስ በሕይወቴ ይንጸባረቃል:: የሚገርምሽ አሁን  በስደት 
ስኖር አብዛኛውን ሰው የሚያስፈራው የሚያስደነግጠው  
ከፎቅ ካልወረድኩ የሚያስብለው ነገር ለእኔ ምንም ነው:: 
ምክንያቱም በእንደዚያ ባለው የሕይወት ልምድ ውስጥ 
ማለፌ አጠንክሮኛል:: ሊከብደኝም አይችልም" በማለት 
ሁኔታውን ይገልጹታል::

ስራ የለመዱት  ከአዲስ አበባ ርቀው የቆዩት 
በሚያገኙት ገቢ  ቤተሰብንም ለመደጎም ጥረት ሲያደርጉ 
የነበሩት መርከበኛ ከእስር ከተለቀቁ በኋላ ባዶ እጃቸው 
የመጡት አዲስ አበባ  ቤተሰቦቻቸው ቤት ነበር:: ይህ 
ሁኔታ ደግሞ ለተማረ እንደሳቸው ደመወዝ ለለመደ  ቀላል 
ባይሆንም የሕይወትን ገጽታ እንደአመጣጡ መቀበል ግድ 
ስለሆነ አቶ አለማየሁም ሁኔታውን ተቀብለው ለመኖር 
ተገደዱ::

    "…ወቅቱ ከማንኛውም የሠራዊት ክፍል በበለጠ  
ለእኛ ነበር የመሸብን:: የቤተሰብ ረዳት የነበርኩ ሰው 
ተረጂ መሆን ነበረብኝ፤ ነገ ምን ይዞ እንደሚመጣም 
እርግጠኛ ስላልንበርኩ ተስፋ በቆረጠ ሁኔታ ተቀመጥኩ፤ 
መለስ ብዬ ሳስበው ደግሞ ከዛ አስከፊ ጦርነት ብዙ 

ጓደኞቼን ካጣሁበት የሰቆቃ እስር ቤት ነጥሎ ያወጣኝ 
ፈጣሪ በሕይወቴ ዓላማ ነበረው እያልኩም እጽናና ነበር 
" ይላሉ::

የተፅናኑበት አምላካቸው ያላሳፈራቸው አቶ 
አለማየሁ ቀስ በቀስ ክፉው ጊዜ እያለፈ በሕይወታቸው 
ላይ ተጋርዶ የነበረው ጥቁር መጋረጃም በራሱ ጊዜ 
እየተገለጠ መጣ:: በተለይም አስመራ ሆነው የሚያውቁት 
ሠራዊቱን እየተመላለሰ የጥርስ ህክምና የሚሰጠው 
ዶክተር ጨለማውን ሊገፍላቸው አዲስ ቀን ሊያሳያቸው 
ቻለ::

"…አንድ የጦሩ አባል ያልሆነ ነገር ግን አስመራ 
እየመጣ ሠራዊቱን የጥርስ ህክምና የሚሰጥ ዶክተር ነበር 
በወቅቱ መጥቶ ሲያክመን እንድረዳው እኔ ብቻ እላክ 
ስለነበር ከልክ በላይ ተግባብተናል::   አንድ ቀን ቁጭ ብዬ 
ሳስብ ለምን እሱን አላገኘውም ብዬ  አገኘሁት እሱም ያንን 
ልምዴን ስለሚያውቅ  በራሱ ክሊኒክ ውስጥ በረዳትነት 
ቀጠረኝ" በማለት የአዲስ ሕይወት ጅማሬያቸውን 
ይናገራሉ::

አቶ አለማየሁ ከቤት ወጥተው ስራ መሄድ ደመወዝ 
ተቀብለው ተስፋቸው መለምለም ያዘ ይህ ሁኔታ ደግሞ 
ሌላ የስራ በርም ከፈተላቸው::  በወቅቱ ሀኪሞች  
መደበኛውን የስራ ሰዓታቸውን በመንግሥት ሆስፒታል 
ያሳልፉና ማታ  በግል ክሊኒካቸው ይሰራሉ እሳቸው 
ደግሞ ይህ ሰው ክሊኒኩ መጥቶ ስራውን እስከሚጀመር 
ድረስ ታካሚዎችን በመመዝገብና ካርድ በማውጣት 
ያግዙታል::  አቶ አለማየሁ ግን ስራዬ ይህ ብቻ ነው 
ብለው አልተቀመጡም  ውስጣቸው ያለውን የጽሁፍ 
ችሎታ አወጡበት ብዙ ጽሁፎችን ጽፈው ለግል ፕሬሶች 
መላክ ጀመሩ::

"…ወቅቱ  ለኢትዮጵያ አዲስ የሆነው የፕሬስ ነጻነት 
አዋጅ ታውጆ በርካታ መጽሄቶች ጋዜጦች የሚታተሙበት 
ጊዜ ነበር፤ እኔ ደግሞ ክሊኒክ ቁጭ ብዬ ብዙ ሰዓት 
ነበረኝና አንዳንድ ነገሮች እየጻፍኩ ለመጽሄቶች ለጋዜጦች 
መስጠት ጀመርኩ፤ በዚህ ሁኔታ ብቻ 78 ረጃጅምና 
አጫጭር ጽሁፎችን በተለያዩ መጽሄትና ጋዜጦች ላይ 
ታተሙልኝ::   የተወሰኑት ሲከፍሉኝ እንደ አዲስ ዘመን 
ያሉት ጋዜጦች ደግሞ የመማሪያ ድልድዮቼ ነበሩ" ይላሉ::

ይህ ሁኔታ ስላበረታታቸውም አሁን እቅድ ማቀድ 
ጀመሩ በሚቀጥለው  ይህንን ያህል ጽሁፍ ለዚህኛው 
እያሉም መከፋፈል ያዙ ፤ ነገር ግን ይህንን እቅዳቸው 
የሚቀድም ያልታሰበ ሁኔታ  በሕይወታቸው  ተከሰተ:: 
አቶ አለማየሁም አቅጣጫቸውን ቀየሩ::

ጥሪ ከኢትዮጵያ ፕሬስ ድርጅት
አቶ አለማየሁ በሚሰሩት ስራ ምክንያት የወቅቱ 

የአዲስ ዘመን ጋዜጣ ዋና አዘጋጅ  አቶ ደምሴ ጽጌ 
ቢሯቸው እንደሚፈልጓቸው ጥሪ ደረሳቸው::  ሁኔታው 
ትንሽ ግር ቢላቸውም በጽሁፋቸው ላይ ጥያቄ ሊጠየቁ 

እንደሚችሉ ገምተው መልሳቸውንም በደንብ አስበውና 
ተዘጋጅተው  ወደተጠሩበት ቢሮ ሄዱ::

"…የወቅቱ  ፖለቲካ ከበድ ያለ ስለነበር የመሰለኝ 
በጽሁፌ ውስጥ ችግር ተገኝቶ እሱን እንዳብራራ 
የተጠራሁ ነበር::   እናም እሱን ለማስረዳትም ዝግጅት 
አድርጌ ሄድኩ:: ቢሮ ስገባ  ዋና አዘጋጁ  "ጽሁፎችህን 
እንወዳቸዋለን ለምን ከእኛ ጋር በጊዜያዊ ቅጥር አብረኸን 
አትሰራም" ? አለኝ፤ የጠበኩትና  የተነገረኝ ነገር ተለያዩ 
ሲሆኑ  ጋዜጠኛ ሆናለሁ የሚል ሃሳብም ስላልነበረኝ  
በጣም ተደናግጬ ላስብበት ብዬ ወጣሁ":: 

ቆም ብለው ማሰብን የፈለጉት አቶ አለማየሁ 
ጥያቄውን ለመቀበል ሶስት ወራት ወሰደባቸው በእነዚህ 
ወራቶችም መስሪያ ቤቱን ብቀላቀል ከማገኘው የገንዘብ 
ጥቅም ባሻገር ለአገሬና ለሕዝቤ ምን አበረክታለሁ 
የሚለውን ሲያስቡ በተለይም የሕዝብን ችግር ከመፍታት 
አንጻር ከጋዜጠኝነት የተሻለ እድል እንደማይኖር 
ስለገባቸው ዘግይተውም ቢሆን የአዲስ ዘመን ዋና 
አዘጋጅን ጥያቄ ተቀበሉ ቦታውም ለእሳቸው የተባለ 
ስለነበር አልተያዘም እና በ 347 ብር ደመወዝ በጊዜያዊ 
(ፍሪላንስ )ሰራተኝነት ተቀጥረው መታወቂያ ተሰጣቸው:: 

ከፍ ባለ የስራ ሞራልና ተነሳሽነት ስራቸውን 
የተቀላቀሉት አቶ አለማየሁ ለሚሰሩት ስራ ገደብ 
አላበጁም፤ ከሞላ ጎደል ሁሉም አምድ ላይ አሻራቸውን 
አሳርፈዋል ፤ ከመደበኛ ዜና ጀምሮ በምክትል አዘጋጆች 
እምነት የተጣለባቸው ባለሙያ ስለነበሩ ርዕሰ አንቀጽ 
እስከመጻፍ ድረስ እድልን ያገኙ እድሉንም በአግባቡ 
የተጠቀሙና ኮከብ ሰራተኛ ተብለው ከወቅቱ 
የማስታወቂያ ሚኒስቴር ዶክተር ነጋሶ ጊዳዳ እጅ 
ሽልማትንም የተቀበሉ ሆኑ::

"…አዲስ ዘመን ጋዜጣን ሳስታውስ ሁሌም ደስ 
የሚለኝ መስኩ ጠባብ አለመሆኑና በሁሉም አቅጣጫ 
ሊጻፍበት የሚችል መሆኑ ነው:: እኔም በሚገባ 
ተመላለስኩበት :: በህይወቴም ትልቁ ዩኒቨርሲቲ ነበር:: 
እየተማርኩ የኪስ ገንዘብ የሚከፈለኝ  አይነት ስሜት ነበር 
የሚሰማኝ:: እስከ አሁን ድረስ እየመነዘርኩ የምበላው 
ሀብት ካለኝም ያኔ አዲስ ዘመን ጋዜጣ ላይ ያካበትኩት 
ልምድ ነው::" ይላሉ::

በኢትዮጵያ ፕሬስ ድርጅት ቆይታቸውም በጊዜያዊ 
ሰራተኝነት ያበረከቱት አስተዋጽኦ ታይቶ ወደ ቋሚ 
ሰራተኛ መሸጋገራቸው ተነገራቸው ፤ ነገር ግን ከጥቂት 
ጊዜ በኋላ ስህተት እንደሆነና አሁንም ጊዜያዊ እንደሆኑ 
ሰሙ፤ ሌላው በቂ አቅም እንዳካበቱ ተሰማቸውና 
ራሴን ችዬ ልስራ አሉ፤ እነዚህ ሁኔታዎች ተገጣጠሙና 
በግላቸው ለመስራት በማሰብ ራሳቸው መልቀቂያ 
አስገብተው የአዲስ ዘመን ጋዜጣ ቆይታቸውን ቋጩ::

አዲስ ዘመንን ለቀው የግል ስራቸውን እስከሚጀምሩ  
ድረስ በአንድ ዓለም አቀፍ ድርጅት ውስጥ የትርጉም 

ስራን መስራት ጀመሩ::  በዚህ ስራቸው ጥሩ ክፍያን ያገኙ 
ስለነበር ደስተኛም አደረጋቸው:: እግረ መንገዳቸውንም 
የራሳቸውን መጻህፍት ማዘጋጀት ይዘው ነበር::

በ1993 ዓ.ም ሲዘጋጁ የነበሩ ሶስት መጽሀፍትን 
ለህትመት አበቁ:: ይህ ደግሞ ለአቶ አለማየሁ ትልቁ 
የሕይወት ግባቸው ሆነ ::  የመጀመሪያውን መሰናክል 
በማለፋቸውና አንዱ አንዱን እያሳተመ እሳቸው እየጻፉ 
ዛሬ ላይ ደረሱ::

ስደት
"…የሞኝ ትከሻ ሲመታ ብልህን ያመዋል የሚባል 

አባባል አለ በወቅቱ የግል ፕሬስ ጋዜጠኞች ላይ ይደርስ 
የነበረው ነገር እንዲህ በቀላሉ የሚገለጽ አልነበረም ፤ 
እኔም እራሴን በጥንቃቄ ይዤ መጓዜ ጠቀመኝ እንጂ 
ከክትትል ውጪ አልነበርኩም፤ በጠቅላላው ኢትዮጵያ 
ውስጥ እየጻፉ መኖር አስቸጋሪ ሊሆን እንደሚችል ፤ እኔ 
ደግሞ ከጽሁፍ መለያያት እንደማልችል ስለገባኝ ስደትን 
መርጬ ወደ እንግሊዝ ሄድኩ ተመልሼ መጥቼ ነበር :: 
ነገር ግን አሜሪካን ከሄድኩ በኋላ እዛው ቀረሁ" በማለት 
የስደት አካሄዳቸውን ያብራራሉ::

 በሁለት እግራቸው እስኪቆሙ አገሩን፣ አድባሩን፣ 
አውጋሩን እስኪላመዱ ለመኖር የሚሆናቸውን ነገርም 
እስከሚያመቻቹ ድረስ ጽሁፍን አልጻፉም ነበር፤ ነገር ግን 
ሶስት ያህል ዓመታትን በዚህ ሁኔታ ካሳለፉ በኋላ  "መኖር 
አሜሪካ " የሚለው መጻሀፋቸው  ታተመ:: ይህ ፋና 
ወጊ የሆነው መጽሀፍም ከኋላው 29 ያህል መጻህፍትን 
አስከትሎ እዚህ ደርሷል::

"…ከትጋቴ ፕሬስ ካካበትኩት ልምድ ለስነ ጽሁፍ 
ካለኝ ፍቅር ባሻገር በሁለት ክንፎች የምጽፍ መሆኔ እድሌን 
ሰፊ ያደረገልኝ ይመስለኛል:: በአንዱ ወገን ለጠቅላላ 
እውቀት የሚበጁ በሌላ በኩል ደግሞ ለመንፈሳዊ 
እውቀት የሚሆኑ ሁለት አይነት ጽሁፎችን የመጻፍ አቅም 
አለኝ::  በምንም መልኩ ስራ ፈት ወይም ፍሬ ቢስ ልሆን 
አልችልም" ይላሉ::

 ጥቂቶቹ የኢትዮጵያ ባህር ሃይል  አባላት 
አስደናቂ ግለ ታሪኮች 

ይህ መጽሀፍ በአቶ አለማየሁ አገላለጽ አብረዋቸው 
ለቆረሱ የቀይ ባህርን የጨው ውሃ ለተጋሯቸው ብዙ 
አብረዋቸው ላሳለፉ ነገር ግን በእድሜያቸው ከፍ ላሉ 
ከእድሜም ባሻገር አልጋ ላይ ለወደቁ ፤ ከአገልግሎታቸው 
ባህርይ የተነሳ ትዳር ላልመሰረቱ ፤እሱ ብቻም አይደለም 
ፈጣሪ ፈቅዶ ራሳቸውን ላልተኩ (ላልወለዱ) አሁን ላይ 
ጧሪ ቀባሪ ለሌላቸው ባህረተኞች ኑሮ መደጎሚያ ይሆን 
ዘንድ የመጽሀፉ ሙሉ ሽያጭ ተሰጥቷል ይላሉ:: 

የቤተሰብ ሁኔታ 
አሜሪካን አገር ስሄድ አንድ ሻንጣ ብቻ ይዤ ነው 

የወጣሁት እዛ ከደረስኩ በኋላ ግን ባለቤቴን ተዋውቄ 
ተጫጭተን ኋላም ተጋብተን ሁለት ልጆች ወልጃለሁ:: 
ሴቷና ትልቋ ልጄ በጣም ጎበዝ ባለብዙ ተሰጥኦ 
ከመሆኗም በላይ በጣም ጎበዝ ተማሪ ስለሆነች 15 
ኮሌጅና ዩኒቨርሲቲዎች ነጻ የትምህርት እድል ፈቅደውላት 
አሁን  ወደ የን ዩኒቨርሲቲ ገብታ የከፍተኛ ትምህርቷን 
በመከታተል ላይ ናት::

ታናሽ ወንድሟም ዘንድሮ 12ተኛ ክፍል ትምህርቱን 
እየተከታተለ ሲሆን እሱም ጎበዝ ልጅ ነው:: በሚገርም 
ሁኔታ ሁለቱም የጽነ ጽሁፍ ዝንባሌው ያላቸው ናቸው:: 
ከምንም በላይ የንባብ ባህልን ለማውረስ ችያለሁ በዚህም 
በጣም ደስተኛ ነኝ::

መልዕክት 
አቶ አለማየሁ በተለይም አገራችን የራሷን ችግር 

በራሷ እንዳትፈታ በውጭ ሚዲያዎች የሚደርሰውን 
ጫና አስመልክተው እንደሚሉትም "….ኢትዮጵያ መሰል 
ጫናዎች ሲደርሱባት ይህ የመጀመሪያ አይደለም ፤ ንጉሠ 
ነገሥቱ ድምጻቸውን ሊያሰሙ ወደ ሊግ ኦቭ ኔሽን ከሄዱበት 
ዘመን ጀምሮ አገራችን ከመሰል ጣጣዎች አምልጣ 
አታውቅም፤ ነገር ግን አሁን የደረስንበት ትውልድ በተሻለ 
ሁኔታ ሊፈታው ስለሚገባ ሚዲያዎቻችን ራሳቸውን 
ማብቃት መቻል አለባቸው፤ ለሚነሱብን ጥያቄዎች ሁሉ 
መልስ የምንሰጥ ሊሆን ይገባል:: መልስ እያለን ዝምተኞች 
ከሆንን እንጠቃለን:: በመሆኑም ባለሙያው ከሁለት በላይ 
በሆኑ ቋንቋዎች ራሱን ማብቃት አለበት ፤ ይህ ሲሆን አንድ 
ሲጠይቁን ሁለት አድርገን መመለስ የምንችል እንሆናለን" 
ይላሉ::

"…በሕይወቴ የተማርኩትና የእኔ የምለው መርሔ 
ተስፋ አለመቁረጥ ነው:: ለተስፋ መቁረጥ እጅ እስካልሰጠን 
ድረስ ከፊታችን ሌሎች አማራጮች ይኖራሉ:: ከወደቅንበት  
ተነስተን አዋራችንን እያራገፍን ጉዟችንን መቀጠል አለብን" 
በማለት ለወጣቱ መልዕክታቸውንም አስተላልፈዋል::

ኃይሉ ሣህለድንግል 

የደቡብ ክልል ጌዲኦ ዞን ጥብቅ ደንና በዞኑ ከይርጋ 
ጨፌ ከተማ ወደ ገጠር ወጣ ብሎ የሚገኘውን የጌዲኦ 
ብሄረሰብን ጥምር ግብርናን፣ ትክል ድንጋዮችንና 
የተለያዩ የብሄረሰቡን ባህላዊ ሥርዓቶች በመጎብኘት 
ጅማሬውን ያደረገው የመገናኛ ብዙሃን ባለሙያዎች ፣ 
የቱሪዝም ጋዜጠኞችና አስጎብኚዎች ቡድን፣ በከንባታ 
ጠንባሮ ዞን የአምበርቾ ተራራን፣ የዞኑን  የተለያዩ ባህላዊ 
ሥርዓቶች ጎብኝቶ፣ እነዚህን  የሀገር ሀብቶች የቱሪስት 
መስህብ ለማድረግ እየተደረጉ ያሉ ጥረቶችን አዳምጦና 
ተመልክቶ ፣ የሌላ ጉብኝቱን መዳረሻ ደግሞ ጋሞ ዞን 
ላይ አድርጓል:: 

ለእዚህም አርባ ምንጭ ከተማ ገብቶ አዳሩንም 
በዚህች ውብ ከተማ አርጓል:: በሙዟ፣ በአሳዋ፣ 
በአባያና ጫሞ ሀይቆቿ፣ በአርባ ምንጮቿ፣ በደን 
ሀብቷ፣ በአዞዎቿ፣ በነጭ ሳር ቤሄራዊ ፓርክና በውስጡ 
ባሉ የዱር እንስሳት፣ የሰላም ተምሳሌት በሆኑት 
ጋሞዎች በእጅጉ የምትታወቀው የአርባ ምንጭ ከተማ 
ተቀብላናለች:: 

ሆቴሎቿ በሰፋፊ ይዞታ ላይ ያረፉና ውብ ናቸው:: 
መንገዶቿ ያማምራሉ፤ ምሽት ላይ ዝናብ የሰማሁ 
ቢመስለኝም፣ ብርድ ብሎ ነገር ግን አልተሰማኝም፤ 
ጧት ላይም ከተማዋ ዝናብ አየሁ ያለች አልነበረችም፤ 
መንገዶቿ ያምምራሉና በሚገባ የተነቡም በመሆናቸው 
ጭቃ ብሎ ነገር አላስተዋልኩም:: 

ቁርሳችን በላልተን የእለቱ ጉብኝት መዳረሻችን 
ወደሆነችው የጋሞ ዞኗ አርባ ምንጭ ዙሪያ ወረዳ ዘይሴ 
ዲንቢሌ ቀበሌ መጓዝ ጀምረናል:: አርባምንጭ ከተማን 
ወደኋዋላ ትተን ወደ ኮንሶ የሚወስደውን መንገድ 
ይዘናል:: ከተማዋን ለቀን ስንወጣ ከሶዶ ወደ ከተማዋ 
ስንመጣ የተመለከትነውን ሰፋፊ የሙዝ እርሻ በዚህ 
የጉዞ መስመርም መመልከት ጀምረናል:: መሀል አገር ላይ 
የአርባ ምንጭ በጣእሙ በእጅጉ ይታወቃል:: የጫሞ 
ሀይቅን ፊት ለፊት እያየን የሙዝ እርሻውን በግራም 
በቀኝም እየተመለከትን በኮስትራችን እየበረርን ነው:: 

ወደ ኮንሶ የሚወስደውን ዋናውን መንገድ ትተን 
በስተቀኝ ጥቂት እንደተጓዝን እንዲት መንደር አገኘን፤ 
መንደሯን መሀል ለመሀል ሰንጥቀን ጉዟችንን  ቀጠልን:: 
ጠንካራዋ ኮስትራችንንና አሽከርካሪዋ ወደ ጌዲኦ ጥብቅ 
ደን ስንጓዝ ያን ቁልቁለትና ዳገት ስንወጣና ስንወርድ፣ 
ከዱራሜ ወደ አምበሪቾ ስንሄድ ያን ዳገት ስንመለስም 
ያን ቁልቁልት የወጣችው የወረደችው ኮስትር መኪናችን 
ጉዞውን ተያይዘዋለች:: 

አካባቢው እህል የሚመረትበት ነው፤ በየደጁ ጎተራ 
ይታያል:: የሆነ አዝመራ  ተነስቶ ሌላ አዝመራ የተከተለ 
የሚመስል ሁኔታ በማሳዎች ይታያል:: አንዳንድ ቦታ 
ላይ የደረቀ የበቆሎ አገዳ ክምር፤ በሌላ ቦታ ደግሞ 
ቡቃያ ይታያል፤ መስከረም ወር መጨረሻ ላይ :: 

ኮስትራችን አንድ ቦታ ላይ ከጭቃ ጋር በተያያዘ 
ከተፈጠረ ስጋት በስተቀር ምንም አልተቸገረችም፤ 
መንገዱን ላስ አድርጋዋለች:: ከፊት ለፊታችን የተሰበሰበ 
ሕዝብና የቆሙ መኪኖች ተመለከትን:: መኪኖቹ ከኛው 
ጋር የነበሩና ቀድመውን የደረሱ ናቸው:: ከአርባ ምንጭ 
ከተማ ወደ 72 ኪሎ ሜትር ተጉዘነው ቦታው ላይ 
የደረስነው:: ከዚህ ርቀት 13ቱን ኪሎሜትር በፒስታ 
መንገድ ተጉዘናል::

ታዳጊዎች፣ ወጣቶች፣ አባቶች እናቶች የመንገዱን 
ዳርዳር ይዘው ቆመው ሌሎች በመንገዱ መሀል ሆነው 
ይዘፍናሉ፤ የብሄረሰቡን የባህል አልባሳት የለበሱ የዘይሴ 
ብሄረሰብ አባላት ለብቻቸው እያዜሙ እየተወዛወዙ 
ናቸው:: ዘይሴ ዲንቢሌ ቀበሌ መድረሳችንን በአካባቢው 
ከተሰቀለ ማስታወቂያ ተረዳሁ:: ጭፈራና ውዝዋዜው 
እንዲቆም ተደርጎ የሐገር ሽማግሌዎች ንግግር ቀጠለ:: 

ይህን ሥነሥርዓት አንድ የስራ ሃላፊ ተረጎሙልን:: 
‹‹እንኳን በሰላም መጣችሁ እያሉ መሆናቸውን ነገሩን:: 
የብሄረሰቡ አባቶች  ‹‹የተከበራችሁ እንግዶቻችን ክበሩ፤ 
ክበሩ ፤ እንኳን በደህና መጣችሁ ፤ ዓመቱ የምንረዳዳበት 
ይሁንልን ፤ አሁንም ክበሩ፤ ክበሩ ነው የምንለው›› 
ማለታቸውን ሃላፊው እየተረጎሙ አብራሩልን:: 

	 እኚህ ሃላፊ አቶ ገመቹ ቡልቡላ ይባላሉ:: 
የጋሞ ዞን የባህልና ቱሪዝም መምሪያ የቱሪዝም 
መዳረሻዎችና አገልግሎቶች ምርት ቡድን መሪ ናቸው:: 
ቀጥሎ ‹‹ሞጎ ቃቃ›› በመባል የሚታወቀውን ውብ ስፍራ 

እንደምንጎበኝ አቶ ገመቹ ጠቅሰው፣ ስፍራው የበሬ ሻኛ 
እንደሚመስል፣ ባለ ቀለምና ሰንሰላታማ  ማራኪ ስፍራ 
መሆኑን አብራሩልን፤ ለቱሪስት መስህብነት ሊያገልግል 
ይችላል፤ አካባቢውን ማስተዋወቅ ያስፈለገውም ለእዚሁ 
ነው ሲሉ ገለጹልን::    

የአርባምንጭ ዙሪያ ወረዳ  ባህልና ቱሪዝም ጽህፈት 
ቤት ሃላፊ  ወይዘሮ ሀረጓ ጴጥሮስ  ‹‹ሞጎ ቃቃ›› በመባል 
የሚታወቀው የመስህብ ስፍራ ወደ ቱሪስት ግብይት 
እንዲገባ እንፈልጋለን ሲሉ ይገልጻሉ:: እንደ ሞጎ ቃቃ 
ያሉትንና ሌሎች  ሰው ሰራሽ ካቦችን  እንዴት ነው ወደ 
ገበያ ውስጥ ማስገባት የሚቻለው በሚለው ላይ ጽህፈት 
ቤቱ እየሰራ መሆኑን ይናገራሉ::  የሀገር ውስጥም የውጭ 
ቱሪስቶችም ወደ እዚህ አካባቢ መጥተው እንዲጎበኙ 
ሁኔታዎች እየተመቻቹ መሆናቸውን ገልጸዋል:: 

ቀጣዩ ጉዞ በእግር ተጀመረ:: ለቱሪስት መስህብነት 
ወደ ታጨው ሞጎ ቃቃ::  ከፍታ ቦታ ላይ ነን፤  ቆም ብዬ 
ከርቀት ስመለከት ስፍራው በጨዋታ ብዛት የተመለጠ 
የእግር ኳስ ሜዳ ይመስላል፤ ቀድመውን በስፍራው 
የደረሱ የተለያዩ የሕብረተሰብ ክፍሎች አካባቢው ላይ 
ሲንቀሳቀሱ ይታያሉ:: ስፍራው የሹሮ መልክ አለው::

ቁልቁል መውረዱን ተያይዘነዋል:: አስቸጋሪ መንገድ 
ነው፤ ጠባብ፣ አንሸራታች፣ ቁጥቋጦ የበዛበት:: በመኪና 
ላይ ሆነን እያለ ከሩቅ ያዩሁት ስፍራ ነው:: 

በዘዴ እየተጓዝን በስፍራው ደርሰናል፤ ገባ ወጣ 
ይበዛዋል፤ በላዩ ላይ ለመራመድ ያስፈራል:: የበሬ ሻኛ 
ይመስላል የተባለው እውነት ነው፤ ለዚያውም ብዙ 
የበሬ ሻኛ:: በመሀል በመሀል ቦዮች ይታያሉ:: በአናቱ ላይ 
ለመንቀሳቀስ  ቢያስፈራም መንቀሳቀስ ግን የግድ ነው:: 
በቦዮቹ ውስጥ ግን መንቀሳቀስ ያስቸግራል:: እናቶቹ 
ጠባብ ስለሆኑ መተላለፍ አያስችሉም፤ ለአንድም ሰው 
ቢሆን እንደልብ የሚያስረግጥ ቦታ የለም:: 

ጎልማሶቹም ሽማግሌዎቹም በላዩ ላይ ለመሄድ 
ሲቸገሩ አይታዩም:: የአካባቢው ወጣቶች፣ ታዳጊዎች 
ህጻናት ከአንዱ ጉብታ ወደሌላው እየዘለሉ 
ይሮጣሉ:: እኛም በዘዴ ስንሻገር ቆይተን ሁላ ላይ ግን 
ተለማምድነው:: 

የአሸዋ ክምር ቢመስልም ሲወጡበት ግን 
አያንሸራትትም፤ የሚፈረፈሩ ነገሮች ከመኖራቸው 
በስተቀር አይናድም፤ አያንሸራትትም ፤ ጎን ለጎን 
መሄድም መተላለፍም ያስቸግራል:: የጉብታዎቹ ላይ ጉዞ 
የገመድ ላይ ጎዞ የሚመስልበት ሁኔታም አለ:: 

አንዳንዶች ስፍራውን ሰሀራ በረሃ ውስጥ ያለን 
የአሸዋ ክምር ይመስላል ሲሉ ገልጸውታል፤ በእርግጥም  
ከአንዳንድ አረብ ሀገሮችና የሰሀራ በረሃ አካባቢ ሀገሮች 
አካባቢዎች ምስሎች ጋር ሲተያይ በንፋስ ሃይል 

የተጠራቀመ የአሸዋ ክምር ይመስላል::  
የሚገርመው ደግሞ አቅራቢያው አረንጓዴ ሆኖ ያ 

ስፍራ  ግን ምንም አይነት ሳር ዛፍና ሌሎች ተክሎች 
የማይታዩበት መሆኑ ነው:: ጎንበስ ብዬ ያን ምጥን ሹሮ 
መሳይ ተፈጥሮ አፈስ ላደርገው ሞከርኩ:: እንደ አሸዋ 
የሚታፈስ አይደለም፤ የሆነ የሚፈረፈር ነገር ነው:: 
ለግንባታ ግርፍ በሚል የሚዘጋጀውን የተፈጨ ጠጠር 
ይመስላል:: 

ስፍራውን ቆመው በአርምሞ የሚመለከቱ በርካታ 
ናቸው::ጋዜጠኞች ፎቶ ያነሱታል፤ እነሱም አብረው 
ይነሳሉ:: ቃለ መጠይቅ ያደርጋሉ፤ የዞኑና የወረዳው 
የባህልና ቱሪዝም ሃላፊዎችና ባለሙያዎች መረጃዎችን 
እየሰጡ ናቸው:: 

የአርባ ምንጭ ዙሪያ ወረዳ ባህል ቱሪዝም ጽህፈት 
ቤት የቱሪስት መስህብ ልማት ባለሙያ አቶ ሙሉቀን 
ጎበና ሞጎ ቃቃ አናት ላይ ቆመን አነጋገርኳቸው፤ 
እሳቸው እንደሚሉት ፤ የደቡብ ብሄሮች ብሄረሰቦችና 
ሕዝቦች ክልሉ የጋሞ ዞን ሶስት ብሄረሰቦች የሚገኙበት 
ነው:: እነሱም ጊዲቾ ብሄረሰቦች  ዘይሴ ናቸው:: የዘይሴ 
ብሄረሰብ የሚኖረው ይህ መስህብ ባለበት አርባምንጭ 
ዙሪያ ነው::

አቶ ሙሉቀን የዘይሴ ብሄረሰብ እስከ አጼ ምኒሊክ 
ዘመነ መንግሥት ድረስ የራሱ የአስተዳደር ሥርዓት 
ነበረው ሲሉ ያስታውሳሉ:: በንጉሳዊ አስተዳደር ይመራ 
እንደነበር ይገልጻሉ:: ንጉሱ የፖለቲካው፣ የኢኮኖሚውና 
ማህበራዊው አስተዳደር ማእከል /ኒውክለስ. ነበር 
ይላሉ:: 

እሳቸው እንዳሉት ፤ የሕዝቡ ብዛት ወደ 60 ሺ 
ይጠጋል::  ዘይሲቴ የሚሰኝ ቋንቋም አለው፤ ይህ ቋንቋ 
ከኦሞቲክ የቋንቋ ዘር ግንድ ውስጥ ይመደባል::  ዘይሴ 
ብሄረሰብ የራሱ የኀዘን፣ የደስታ፣ የእርቅና የመሳሰሉት 
ባህላዊ ሥርዓቶችም አሉት::

ሞጎ ቃቃ ከባህር ጠለል በላይ 1 ሺ 760 ሜትር 
ከፍታ ላይ እንደሚገኝና 40 ሄክታር መሬት ይሸፍናል:: 
ሞጎ ቃቃ አፍርም አሸዋም አይደለም፤ ለየት ያለ ተፈጥሮ 
ነው::  ሞጎ ማለት ጥንት አካባቢውን ወይም ቀበሌውን 
ያስተዳድር የነበረ መሪ ስም ሲሆን፣ ቃቃ ማለት ደግሞ 
በዘይሲኛ ድንጋይም አፈርም ያልሆነ ጠንካራ ተፈጥሮ 
ማለት ነው:: 

ሞጎ ቃቃ ከበርካታ ዓመታት በፊት  በእሳተ ገሞራ 
ምክንያት የተፈጠረ ስለ መሆኑ መረጃዎች ያመለክታሉ 
ሲሉ አቶ ሙሉቀን ይናገራሉ:: ከላይ  የነበረው የአፈር 
ክፍል ተሸርሽሮ አልቆ ይህ ሹሮ የሚመስለው ክፍል 
ብቻውን እንደቀረ ይገልጻሉ:: 

አቶ ሙሉ ቀን እንደምታዩት በባህር ዳርቻዎች 

አካባቢ የሚታይ የአሸዋ ቁልል ይመስላል ሲሉ ስፍራውን 
በእጃቸው እያመለከቱ ገልጸውታል፤ አካባቢው ላይ 
ሎጆችና ሪዞርቶች ቢገነቡ ሌሎች የቱሪስት ፋሲሊቲዎች 
ቢዘጋጁ ለአካባቢውም ለዞኑም ለሀገሪቱም ተጨማሪ 
የቱሪስት መስህብ ሊሆን  የሚችል ነው ይላሉ::  

እሳቸው እንዳሉት፤ አካባቢው ትኩረት ሳያገኝ 
ቆይቷል፤ ቦታውን አስመልክቶ እስከ አሁን የተሰራ 
የለም ፤ ከቅርብ ጊዜ ወዲህ ግን ዩቲዩበሮችን፣ ማህበራዊ 
ሚዲያዎችን ወጣቶችን በመጠቀም የማስተዋወቅ ስራ 
እየተከናወነ ይገኛል:: ከክልልም ከፌዴራልም ሰዎች 
እየመጡ አካባቢውን እየተመለከቱ ናቸው:: ለማልማትም 
እቅድ እየወጣ ነው:: 

የጋሞ ዞን የባህልና ቱሪዝም መምሪያ የቱሪዝም 
መዳረሻዎችና አገልግሎቶች ምርት ቡድን መሪ አቶ 
ገመቹ ቡልቡላ  እንደሚሉት፤ ብሄረሰቡ የራሱ የምግብ 
አሰራር፣ የሰርግ ፣ የለቅሶ፣ ወዘተ ባህሎች ባለቤት 
ነው፤ የተለያዩ ሰብሎችን፣ ሙዝ፣ አቦካዶ፣ ጥጥ፣ 
ማር፣ ያመርታል፤ ከብት ያረባል:: የብሄረሰቡን ባህል 
ለማስተዋወቅ በብሮሸሮች፣ በመገናኛ ብዙሃን፣ ወዘተ 
እየተሰራ ነው::

 አቶ ገመቹም ሞጎ ቃቃ ምንም አይነት ጥናት 
እንዳልተካሄደበት ይገልጻሉ::  የእድሜ ባለጸጋዎች 
በ1965 አካባቢ በንጉሡ ዘመን አካባቢው ላይ 
ሄሊኮፕተር ወርዶ አፈሩን ይዞ መሄዱን ሲናገሩ 
እንደሚሰማ  ጠቅሰው፣ ስፍራው ትኩረት ሳይሰጠው 
በመቆየቱ ህብረተሰቡም ከእዚህ አካባቢ ተጠቃሚ 
ሳይሆን መቅረቱን ይናገራሉ::

እንደ አቶ ገመቹ ገለጻ፤ ስፍራው ለቱሪዝም 
መስህብነት በትኩረት ቢሰራበት አዋጭ ሲሆን፣ 
የአካባቢው ማህበረሰቦችም ከዚህ ሊጠቀሙ ይችላሉ:: 
ወቅቱ ለቱሪዝም ዘርፉ ልዩ ትኩረት እየተሰጠ ያለበት 
ነው፤ ከዚህ አኳያ ቦታው ለቱሪስት መስህብነት ሊውል 
ይችላል በሚል ተወስዶ በወረዳም በዞንም በክልል 
ደረጃም እየተሰራበት ነው:: በተለይ የማስተዋወቅ ስራ 
እየተከናወነ ይገኛል:: 

ከዋናው አስፋልት መንገድ አንስቶ እስከ ዘይሴ 
ዲንቢሌ ያለው መንገድ በወረዳው መሰራቱን የተሰራ 
መሆኑን ጠቅሰው፣ ወደ መስህቡ የሚያስገባ መንገድ 
ቢሰራ ደግሞ መስህቡ ይበልጥ የመጎብኘት እድል 
እንደሚኖረው ይናገራሉ::   ወረዳው በዚህ ላይ ከቀበሌ 
አመራሮች ጋር አቅዶ እየሰራ መሆኑን ጠቅሰው፤ ከዞንና 
ከክልል አመራሮች ጋርም መሰራት እንደሚኖርበት 
ያስገነዝባሉ:: 

አንድ መስህብ የቱሪዝም መዳረሻ ከተደረገ መከለልና 
መጠበቅ እንዳለበት አቶ ገመቹ ጠቅሰው፣ ስፍራው 
በቀጣይ ለወጣቶች የስራ እድል እንደሚያስገኝና 
ለማስጠበቅና ለማልማት ታቅዶ እየተሰራ መሆኑን 
ጠቁመዋል::

የአርባምንጭ ዙሪያ ወረዳ ባህልና ቱሪዝም ጽህፈት 
ቤት የባህልና ቱሪዝም ጽህፈት ቤት የባህል ታሪክና ቅርስ 
ጥናትና ልማት ዋና የስራ ሂደት ባለቤት አስተባባሪ አቶ 
ካሳሁን ጮሞም ይህን የተፈጥሮ መስህብ ለማስተዋወቅ 
እንዳልተሰራ ይናገራሉ::  ከቅርብ ጊዜ ወዲህ እኛ ውስጥ 
መነሳሳት በእነሱ ውስጥ መነሳሳት መፈጠሩን ይገልጻሉ::  

በየትምህርት ቤቶቹ ያደራጀናቸው የአገርህን እወቅ 
እንዲሁም ባህልና ቅርስ ክበባት አሉ የሚሉት አቶ 
ካሳሁን፣ ከዚህ በኋላ ይህን መስህብ የበለጠ በማስተዋወቅ 
ከነበረበት ቦታ አንድ ደረጃ ከፍ አርገን ለማሳየት 
እንሰራለን ብለዋል:: ከቅርብ ጊዜ ወዲህ ሰዎች በክበባት  
እየሆኑ መስህቡን ለመጎብኘት በስፍራው እየተገኙ 
መሆናቸውንም ይጠቅሳሉ:: የመስህቡና አካባቢው 
አለመልማት በጣም እንዳስቆጫቸው ተናግረው፣ 
መስራት እየተቻለ ነው እስከ አሁን የተቀመጥነው  
የሚሉ አሰተያየቶች ከተለያዩ የህብረተሰቡ ክፍሎች 
እንደሚሰነዘሩም አስታውቀዋል::  

ሞጎ ቃቃን ለማስተዋወቅ የተደረገው ጥረት 
ሊበረታታ ይገባዋል:: የጋሞ አካባቢ የበርካታ ቱሪስት 
መስህቦች አካባቢ እንደመሆኑ ቱሪስቶችን ለማቆየት ምቹ 
ስፍራ ነው:: ሞጎ ቃቃ አጩ የቱሪስት መስህብ ነው:: ይህ 
መስህብ ቢተዋወቅና ወደ ቱሪስት ገበያው እንዲቀላቀል 
ቢደረግ የአካባቢውን የቱሪስት መዳረሻ ለማስፋትና 
ቱሪስቶችን ቆይታ ለማራዘም እንዲሁም አካባቢውን 
ይበልጥ ለማስተዋወቅና ለማልማት ፋይዳው ከፍተኛ 
ነው:: 

‹‹ሞጎ ቃቃ›› - እጪው የቱሪስት መስህብ 

ሳምንቱን በታሪክ
ስፖርት እና መዝናኛ

አዲስ ዘመን   እሁድ ኅዳር 4 ቀን 2015 ዓ.ም

   የዳግማዊ አጼ ምኒልክ አባት ናቸው፡፡ የልጃቸው 
ስም ከእርሳቸው በላይ ስለገነነ የአባትየው ንጉሥነት 
ያን ያህልም አልተዘመረለትም፡፡ እንዲያውም ከታሪክ 
ሩቅ የሆኑ ሰዎች በስም ራሱ ላያውቋቸው ይችላሉ፡፡ 
ልጅየውን (ዳግማዊ አጼ ምኒልክን ማለት ነው) ግን ማንም 
ያውቃቸዋል፡፡ በእርግጥ አባትየው ንጉሥ ሲሆኑ ልጅየው 
ግን ንጉሠ ነገሥት (የንጉሶች ሁሉ ንጉስ ማለት ነው) ስለሆኑ 
ጭምር ነው፡፡

በዛሬው ሳምንቱን በታሪክ ዓምዳችን የሸዋ ንጉሥ 
እና የዳግማዊ አጼ ምኒልክ አባት የነበሩትን ንጉሥ 
ኃይለመለኮት ሳህለሥላሴን 167 ዓመታት ወደኋላ መለስ 
ብለን እናስታውሳለን፡፡ ከዚህ ዓለም በሞት የተለዩት በዚህ 
ሳምንት ጥቅምት 30 ቀን 1848 ዓ.ም ነበር፡፡ በነገራችን 
ላይ ይህ ዓመት ዳግማዊ አጼ ቴዎድሮስ ዘመነ መሳፍንትን 
አንኮታኩተው፣ ኢትዮጵያን አንድ አድርገው በነገሱ 
በሁለተኛው ዓመት ነው፡፡ ወደ ንጉሥ ኃይለመለኮት 
ሳህለሥላሴ ታሪክ እንሂድ፡፡ 

የታሪክ ፀሐፊው ፍስሐ ያዜ ‹‹የኢትዮጵያ የአምስት 
ሺህ ዓመት ታሪክ ከኖህ እስከ ኢህአዴግ›› በሚለው ቅጽ 1 

መጽሐፉ በ81ኛው ምዕራፍ ላይ እንዲህ ይለናል፡፡ 
   ‹‹… ልጅ ምኒልክ የአጼ ልብነ ድንግል ልጅ 

ከሆኑት ከአጼ ያዕቆብ ትውልድ 13ኛ የዘር ሐረግ ላይ 
ይቀመጣሉ፡፡ አያታቸው ሳህለሥላሴ የሸዋውን ንጉሥ 
ኃይለመለኮትን ይወልዳሉ…..›› እያለ ይቀጥላል፡፡ ስለዚህ 
ንጉሥ ኃይለመለኮት ከአፄ ልብነ ድንግል ዘር 12ኛ የዘር 
ሐረግ ላይ ይቀመጣሉ፡፡   

 ንጉሥ ሣህለሥላሴ (የንጉሥ ኃይለመለኮት አባት) 
ለ33 ዓመታት ከ 5 ወራት ያህል ሸዋንና በሸዋ ዙሪያ ያለውን 
ቦታ ሲያስተዳድሩ ቆይተው ጥቅምት 12 ቀን 1840 ዓ.ም 
ከዚህ ዓለም በሞት ሲለዩ፣ ዙፋኑን የወረሱት ልጃቸው 
ንጉሥ ኃይለመለኮት ናቸው፡፡

    ንጉሥ ኃይለመለኮት በሰውነታቸው ግዝፈትና 
ጥንካሬ እንዲሁም በልባቸው ቀናነት በሸዋ ዘንድ 
የታወቁና የተወደዱ ንጉሥ ነበሩ። ብላቴን ጌታ ኅሩይ 
ወልደሥላሴ ‹‹የኢትዮጵያ ታሪክ›› በሚለው መጽሐፋቸው 
እንደሚነግሩን፤ ንጉሥ ኃይለመለኮት ከጥንካሬያቸው የተነሳ 
ዒላማ ተኩስ በሚተኩሱ ጊዜ መሳሪያውን አጠንክረው 
በመያዛቸው ምክንያት ጥይቱ ሲወጣ ጠመንጃቸው 
ለሁለት ተሰብሮ እጃቸው ላይ ቀርቶ ያውቃል።

    ንጉሥ ኃይለመለኮት ሸዋን ለ8 ዓመታት ያህል 

ዋለልኝ አየለ

ኃይለመለኮት ሳህለሥላሴ ማን ናቸው?

     በጥበብና በቅኔ ሥራዎቻቸው አንቱ የተባሉትን 
ያህል በአንድ ነገር ደግሞ ይታማሉ፡፡ በጣሊያን ወረራ 
ጊዜ ቆራጥ ተቆርቋሪ አልነበሩም፤ ኧረ እንዲያውም 
መረር አድርገው የሚወቅሷቸው ሰዎች ‹‹ለጣሊያን 
ያደረ ባንዳ›› ሁሉ ይሏቸዋል፡፡ ታሪክ ነውና ይህም 
አብሮ ከስማቸው ጋር ይነሳል፡፡ 

   ያም ሆኖ ግን የጥበብ ሥራዎቻቸው ያንን 
አሸንፈው ወጥተዋል፡፡ የግጥም ሥራዎቻቸው 
ከመማሪያ መጻሕፍት እስከ መድረኮችና የመገናኛ 
ብዙኃን የሃሳብ ማጠናከሪያ እና የውስጥን ስሜት 
መግለጫ ሆነዋል፡፡ 

   ጽድቅ እና ኩነኔ ቢኖርም ባይኖርም
  ከክፋት ደግነት ሳይሻል አይቀርም!
ይቺ የከበደ ሚካኤል ግጥም በብዙ ጨዋታዎች 

ውስጥ ሰዎች ደጋግመው የሚጠቅሷት ናት፡፡ ‹‹ፋኖስ 
እና ብርጭቆ›› የሚለው የከበደ ሚካኤል ግጥም 
ከመማሪያ መጻሕፍት ጀምሮ በብዙ አጋጣሚዎች 
የሚጠቀስ ነው፡፡ ‹‹ጃፓን እንደምን ሰለጠነች?›› 
የሚለው ደግሞ ከኪነ ጥበብ ባለፈ በታሪክ፣ ፖለቲካና 
ሥልጣኔ አጋጣሚዎች ሁሉ የሚጠቀስ ነው፡፡ 

   ለመሆኑ የእነዚህ ሁሉ የጥበብና ፍልስፍና 
ሥራዎች ባለቤት የሆኑት ከበደ ሚካኤል ማን ናቸው? 
ከ24 ዓመታት በፊት በዚህ ሳምንት ህዳር 3 ቀን 1991 
ዓ.ም ከዚህ ዓመት በሞት የተለዩበትን ምክንያት 
በማድረግ በሳምንቱ በታሪክ እናስታውሳቸዋለን፡፡ 

   ከበደ ሚካኤል የተወለዱት በኅዳር ወር 1907 
ዓ.ም እንደሆነ በሕይወት ታሪካቸው እና ስራዎቻቸው 
ላይ በመመሥረት በ1976 ዓ.ም የመመረቂያ ፅሑፉን 
የጻፈው ደራሲ አስፋው አፅምአት አስፍሯል፡፡ 
በየካቲት መጽሔት ላይ እንደተገለጸው ደግሞ 1908 
ዓ.ም የሚል አለ፡፡ 

   ደራሲ ከበደ ሚካኤል ከ1907 እስከ 1908 ዓ.ም 
ባለው ጊዜ ውስጥ ከአባታቸው ከአቶ አይታገድ እና 
ከእናታቸው ከወይዘሮ አፀደ ሚካኤል ሰሜን ሸዋ 
በጥንታዊቷ መናገሻ አንኮበር ከተማ ተወለዱ።

   በተወለዱበት ዘመን አባታቸው አካባቢውን 
ለቀው በመሄዳቸውና ሳይመለሱም በመቅረታቸው 
ከበደ በእናታቸው አባት ስም (ሚካኤል) መጠራት 
ቀጠሉ፡፡ በነገራችን ላይ እርሳቸው ታዋቂ ስለሆኑ 
የመጠቀስ ዕድል አገኘ እንጂ በአያታቸው የሚጠሩ 
ብዙ ኢትዮጵያውያን አሉ፡፡ 

   ከበደ ሚካኤል የአራት ዓመት ልጅ እንደሆኑ 
ወይዘሮ ወለተገብርኤል ከተባሉት የሴት አያታቸው 
ጋር ተቀምጠው ገርብ ገብርኤል በተሰኘው ቤተ 
ክርስቲያን ትምህርታቸውን ጀመሩ፡፡

   በ1917 ዓ.ም አካባቢ የከበደ ሚካኤል እናትና 
አያታቸው ወደ አርሲ ለኑሮ ሲሄዱ ከበደ አዲስ አበባ 

በሚገኘው የካቶሊክ ካቴድራል ትምህርት ቤት 
በአዳሪነት ገቡ፡፡

   በ1922 ዓ.ም እናታቸው ከአርሲ ወደ አዲስ 
አበባ ለመምጣት በመቻላቸው የ14 ዓመቱ ከበደ 
ከአናታቸው ጋር እየኖሩ ትምህርታቸውን ቀጠሉ፡፡

  በመሃሉ በአሊያንስ ፍራንሲስ ትምህርት ቤት 
የነበሩ መምህራን መማታት ያበዙ ስለነበር በዚህ 
ተማርረው ወደ ላዘሪስት ሚሲዮን ትምህርት ቤት 
ተዛወሩ፡፡

  ቆይቶ ግን ሁኔታዎች በመሻሻላቸው ወደ 
ቀድሞ ትምህርት ቤታቸው ተመለሱ፡፡ ወደ አሊያንስ 
ፍራንሲስ ትምህርት ቤት እንደገና ተመልሰው ሶስት 
ዓመታትን ያህል እንደቆዩ የሥነ ጽሑፍ ሙያን 
በትምህርት ቤቱ ዳይሬክትር አማካኝነት የመማር 
እድል አጋጠማቸው፡፡

   የሊባኖስ ዜግነት ያላቸው ማልሃቢ የተባሉት 
የትምህርት ቤቱ ርዕሠ መምህር እራሳቸው የልቦለድ 
ድርሰት ፀሐፊ ስለነበሩ ይህንኑ ሙያ ለመረጧቸው 
ስድስት ተማሪዎቻቸው ለማሳወቅ በግል መኖሪያቸው 

ማስተማር በጀመሩ ጊዜ ከበደ ሚካኤል አንደኛው 
የዕድሉ ተጠቃሚ ሆኑ፡፡

   ትምህርቱ ይሰጥ የነበረው በፈረንሣይኛ ቋንቋ 
ሲሆን ከበደ እጅግ ሲበዛ ጎበዝና ታታሪ ሆነው ተገኙ፡
፡ በዚህም የተነሳ የትምህርት ቤቱ ኃላፊዎች ከበደ 
ወደ ፈረንሳይ አገር ሄደው የከፍተኛ ትምህርታቸውን 
እንዲቀጥሉ ይደረግ ዘንድ ለቀዳማዊ ኃይለሥላሴ 
ጥያቄ አቀረቡ፡፡

   ያን ጊዜ የተወሰኑ ተማሪዎች ከኢትዮጵያ 
እየወጡ ትምህርታችውን በውጭ አገር የከፍተኛ 
የትምህርት ተቋማት መማር የጀመሩበት ጊዜ 
ስለነበር ንጉሠ ነገሥቱ ከበደ ሚካኤልን በተመለከተ 
የቀረበላቸውን ጥያቄ ያለማቅማማት ተቀበሉት፡፡

   ከእርሳቸው ጋር የተመረጡት ተማሪዎች ወደ 
ውጭ እንዲሄዱ በተዘጋጀበት ጊዜ ግን እንደ አጋጣሚ 
ሆነና ከበደ በጠና ታመው ቀሩ፡፡ ጤናቸው መሻሻል 
እንዳሳየ ሁለት መምህራን ወጣቱን ልዑል መኮንን 
ኃይለሥላሴን ለማስተማር ከፈረንሣይ አገር መጡ፡፡

   በቤተ መንግሥት ኃላፊዎች መካከል ዜግነቱ 

ኢትዮጵያዊ የሆነ ሶስተኛ መምህር መጨመር 
እንዳለበት ስምምነት ላይ በመደረሉ ከህመማቸው 
እያገገሙ የመጡት ከበደ ሚካኤል ለዚህ ከፍተኛ 
የኃላፊነት ቦታ ተመረጡ፡፡

    ከበደ የልዑል መኮንን ሶስተኛ መምህር ሆነው 
የተመረጡት ወደ ውጭ አገር ለትምህርት እስኪሄዱ 
ጊዜ ነበር፡፡ ብዙም ሳይቆይ ግን 1928 ዓ.ም ደረሰና 
የማይጨው ዘመቻ ታወጀ፡፡ ሁሉም ነገር የጣሊያንን 
ወረራ በመመከት ላይ በማተኮሩ የከበደ ሚካኤል 
ወደ ውጭ አገር ሄዶ የመማር ዕድል በዚያው 
ተሰናክሎ ቀረ፡፡

   በአምስት ዓመታቱ የጣሊያን የአገዛዝ ዘመን 
ግን ከበደ ልዑል መኮንንን ለማስተማር ከመጡት 
መምህራን አንደኛው ሚስተር ሊሞይን የተባለ 
አቋቁመውት በነበረው ቤተ መፃህፍት ውስጥ 
እየተቀመጡ ብዙ የማንበብ ዕድል ስላጋጠማቸው ያ 
ዘመን በተደጋጋሚ አነበቧቸው ተበለው ከተጠቀሱት 
መጻሕፍት አንደኛው ናፖሊዮን የተባለው መፅሐፍ 
ነው፡፡

ከንባቡ ጐን ለጐንም የጣለያንኛ ቋንቋን በሚገባ 
ተማሩ፡፡ ቋንቋን በተመለከተ ከበደ ሚካኤል ልሣነ 
ብዙ ከሚባሉ ደራሲዎች አንዱ ናቸው፡፡ ከአገራቸው 
አማርኛና ግዕዝ ቋንቋዎችን ከውጭ ደግሞ 
ፈረንሣይኛን፣ ጣሊያንኛንና አንግሊዝኛ ቋንቋዎችን 
ጠንቅቆው ያውቁ እንደነበር የተረጋገጠ ነው፡፡

   በሁሉም ቋንቋዎች የሚያገኙትን መፅሐፍት 
ታዲያ ለማንበብ አይቦዝኑም፡፡ ለከበደ ሚካኤል 
እንደ እጅ ማሟሻና እንደመጀመሪያ የሚቆጠረው 
ድርሰታቸው ብርሃነ ህሊና የተባለው ሲሆን የተጻፈው 
በጣሊያን ዘመን ነው፡፡

   በኋላ የቅኔ ውበት በተባለው መፅሐፋቸው 
ከተካተቱት ስብስቦች አንደኛው በመሆን በተደጋጋሚ 
ታትሟል፡፡ ከበደ ሚካኤል ጠላት ከተባረረም በኋላ 
የድርሰት ሙያን አላቋረጡም፡፡

   ከ1933 እስከ 1966 ዓ.ም በጋዜጠኝነት፣ 
በትምህርት ሚኒስቴር ውስጥ በኢንስፔክተርነትና 
በምክትል ጻይሬክተርነት፣ በውጭ ጉዳይ ሚኒስቴር 
መሥሪያ ቤት በተርጓሚነትና በፀሐፊነት፣ በብሔራዊ 
ቤተ መፅሀፍት (ወመዘክር) በዳሬክተርነት፣ 
እንደገና በትምህርት ሚኒስቴር በዳሬክተርነት፣ 
በንጉሠ ነገሥቱ ካቢኔ ከምክትል ሚኒስትርነት 
ማዕረግ የዜና ማደራጃ ኃላፊ እና በኋላም ሚኒስትር 
ሆነው ባገለገሉባቸው አጋጣሚዎች ሁሉ የድርሰት 
ሙያን አላቋረጡም። በጠቅላላው 20 መጻሕፍትን 
አሳትመዋል፡፡ አንዳንዶቹም የተውኔት ሥራዎች 
ናቸው፡፡ እንግሊዛዊውን የተውኔት ደራሲ ሼክስፒርን 
ለኢትዮጵያ ተደራሲ ያስተዋወቁ ናቸው፡፡ 

የጥበብ ፈርጡ ከበደ ሚካኤል

አስተዳድረዋል። በሥልጣን ላይ ሳሉም ተቀናቃኝ 
ሊሆኑባቸው የሚችሉትን ወገኖቻቸውን እንዲያስሯቸውና 
እንዲያስወግዷቸው ሰዎች ሲመክሯቸው፣ ‹‹ተዉ! 
ይሄን አላደርገውም! እግዚአብሔር የወደደውን ነው 
የሚያነግሰውና የሚያስገዛው›› የሚሉ ቀና ሰው እንደነበሩ 
ብላቴን ጌታ ኅሩይ ወልደሥላሴ በመጽሐፋቸው 
ጠቅሰውታል።

    በመጨረሻም ዳግማዊ ዐጼ ቴዎድሮስ በሀገሪቱ 
በየቦታው ያለውን የተከፋፈለ አገዛዝ ወደ አንድ አስተዳደር 
በማምጣት በማዕከላዊ መንግሥት ስር የምትተዳር አንዲት 
ሀገር ለመመስረት አስበው ከየመሳፍንቱ ጋር በሚዋጉበት 
ጊዜ ‹‹ንጉሠ ነገሥቱ ወደ ሸዋም ሊመጡ ነው›› የሚል ወሬ 
ተሰምቶ ንጉሥ ኃይለመለኮትም ለጦርነት ተዘጋጁ፤ ሆኖም 
ግን ከጦርነቱ ቀደም ብሎ ንጉሥ ኃይለመለኮት ታመው 
ነበርና እርሳቸው በጦርነቱ ሳይካፈሉ፣ ጥቅምት 30 ቀን 
1848 ዓ.ም ከዚህ ዓለም በሞት ተለዩ፡፡ 

  ዳግማዊ አፄ ቴዎድሮስ የንጉሥ ኃይለመለኮት ሞት 
አሳዝኗቸው ነበርና አስክሬናቸው እንደገና ወጥቶ በንጉሣዊ 
የቀብር ሥርዓት እንዲቀበሩ አድርገዋል፡፡ ከዚያ በኋላ 
ያለው ታሪክ የዳግማዊ አጼ ቴዎድሮስ እና የልጃቸው 
የዳግማዊ አጼ ምኒልክ ነው፡፡ 

የዝነኞች ገጽ  
ስፖርት እና መዝናኛ

              አዲስ ዘመን   እሁድ ኅዳር 4 ቀን 2015 ዓ.ም

አቤል ገ/ኪዳን
    
የኦሮምኛ ቋንቋ ድምጻዊ ነው:: ነገር ግን 

የሚዘፍነው ለኦሮሞ ብቻ አይደለም:: ሙዚቃ የዓለም 
ቋንቋ ናት የሚለውን ብሂል በሚያሳይ መልኩ 
ሙዚቃዎቹ ኦሮምኛ ቋንቋን ፈጽመው በማያውቁ 
ሰዎች ዘንድ ሁሉ የተወደዱ ናቸው:: እስካሁን ከ260 
ዘፈኖች በላይ ተጫውቷል፤ ስድስት አልበሞችንም 
ለሕዝብ አድርሷል:: ይህ ሰው አሊ ቢራ ይባላል:: 
ለወራት የጤና እክል አጋጥሞት በሆስፒታል የከረመ 
ሲሆን በመጨረሻም ከዚህ ዓለም በሞት ተለይቷል:: 
ይሁንና በሕይወት እያለ በሙዚቃው ብዙዎችን 
አንድ ያደረገው ድምጻዊ በሞቱም ቢሆን ያን ተግባሩን 
አላቋረጠም:: መላው የኢትዮጵያ ሕዝብ ብሄር ቋንቋ 
እና ሃይማኖት ሳይለየው በአሊ ሞት አብሮ አዝኗል:: 
እኛም በዛሬው የዝነኞች ገፃችን የዚህን የሰላም እና 
የአንድነት ምልክት የሆነ የጥበብ ሰው ወርቃማ 
የሙዚቃ ሕይወት  ልንቃኘው ወደድን:: እነሆ…

  አሊ የተወለደው 1940 ዓ.ም በድሬዳዋ ከተማ 
ነው:: እናት እና አባቱ ያወጡለት ሥም አሊ መሐመድ 
ሙሳ ይባላል። ይሁንና ገና የ14 አመት ታዳጊ እያለ 
የኦሮሞን ሙዚቃ ለማሳድግ በተቋቋመው አፍረን 
ቀሎ የሙዚቃ ቡድን ውስጥ ሲገባ በቡድኑ ውስጥ 
ሌላ አሊ የሚባል ልጅ በመኖሩ  ሁለቱን ለመለየት 
መጀመሪያ ከሚያዜመው "ቢራ ዳ ባሬ" ዘፈን 
ወስደው "አሊ ቢራ" የሚለው ስም ተሰጠው። አሊ 
የመጀመሪያ ደረጃ ትምህርቱን በመድረስ ጅዲዳ 
እና በልዑል መኮንን ትምህርት ቤት እንዲሁም 
የሁለተኛ ደረጃ ትምህርቱን ወደ አዲስ አበባ በመሄድ 
በካቴድራል ትምህርት ቤት ተከታትሏል። አሜሪካን 
አገር በሚገኘው የሳንታ ሞኒካ ኮሌጅም የሙዚቃ 
ትምህርት እንደተከታተለ ይነገራል።

 አሊ ቢራ ለመጀመሪያ ጊዜ መድረክ ላይ መዝፈን 
የጀመረው በ15 ዓመቱ ማለትም በ1955 ዓ.ም 
ድሬዳዋ ውስጥ በአፍረን ቀሎ ባንድ ውስጥ በአጃቢ 
ድምጻዊነት ነው:: ከዚያም በክቡር ዘበኛ ኦርኬስትራ 
ተቀጥሮ ለሶስት ዓመታት ተጫውቷል። ችሎታው 
እየጎለበተ ሲሄድም አይቤክሥ ባንድን በመቀላቀል 
ለሥምንት ዓመታት የሙዚቃ ሥራውን በዲ-አፍሪክ 
ሲያቀርብ ቆይቷል። በአሊ ዙሪያ የተጻፈው የምስራቁ 
ዋርካ የተሰኘ መጽሀፍ ስለወቅቱ ሁኔታ እንዲህ ሲል 
ያብራራዋል::

 እ.ኤ.አ በ1977 መጀመሪያ አካባቢ አሊ 
ከአይቤክስ ባንድ ጋር ኮንትራት መፈራረሙን 
ተከትሎ የዛምቤዚ ክለብንና የዲ አፍሪክ ሆቴልን ለቆ 
በራስ ሆቴል ስራ ጀመረ:: በወቅቱ የደንበኞ ቁጥር 
በመቀነሱ ምክንያት የአይቤክስ ባንድ በራስ ሆቴል 
የሚያቀርበውን ዝግጅት ቅዳሜ ማታ ብቻ ለማድረግ 
ተገዶ ነበር:: ማህሙድ አህመድንና ሌሎቹ ስመ-ጥር 
ሙዚቀኞችን ያቀፈው አይቤክስ ባንድ አሊን ማግኘቱ 
የተቀዛቀዘውን የሆቴሉን ደንበኛ በማነቃቃት ገቢው 
ከፍ እንዲል ማድረግ እንደሚችል በማመን ነበር 
1000 ብር የወር ደመወዝ ሊከፍሉት የተስማሙት:: 
አሊ የስራ ስምምነቱን ከመቀበል ባለፈ በአጭር ጊዜ 
ውስጥ በ2000 ብር የአይቤክስ ሙዚቃ መሳሪያዎችን 
አክሲዮን መግዛት ቻለ::

 እ.ኤ.አ በ1979 የአሊና የአይቤክስ ባንድ 
ወዳጅነት ጠንክሮ “አማሌሌ” የሚል መጠሪያ 
የተሰጠውን ለእርሱ አራተኛ ከባንዱ ጋር የመጀመሪያ 
የሆነውን አልበም ለገበያ አበቃ:: የአልበሙ መጠሪያ 
የሆነው “አማሌሌ” ዘፈን አሊ ባደገበት በምሥራቁ 
የሀገሪቱ ክፍል የሚዘወተር ባህላዊ ዘፈን ሲሆን፤ 
አሊና ማህሙድ አህመድ በኦሮምኛና በአማርኛ 
እየተቀባበሉ በዘመናዊ መልኩ ሊጫወቱት ችለዋል:: 
አይቤክስ ሙዚቃ ቤት የአልበሙ አሳታሚና 
አከፋፋይ ሲሆን በወቅቱ ኦሮሞዎች ስራውን 
የተቀበሉበት የደስታ ስሜት ዛሬ ድረስ በሕይወት ያሉ 
እማኞች በመገረም ያስታውሳሉ። “የሰዉ አቀባበልና 
ከአልበሙ ሽያጭ የተገኘው ትርፍ ከጠበቅነው 
በላይ ነበር” ይላል የሙዚቃ ቤቱ ባለቤት አቶ ጣሃ 
አህመድ (የማህሙድ አህመድ ወንድም) ስለአልበሙ 
ሲያስታውስ:: የአልበሙ ሽያጭ አስጨንቆት የነበረው 

ከሀገር በመውጣት በተከታታይ ወደ ሳወዲ አረቢያ 
፤ ስዊድን እና አሜሪካ በመሄድ የኖረ ሲሆን በርከት 
ላሉ ዓመታትም ከሀገር ርቆ ነበር::

 አሊ ቢራ ከመዝፈንም ባሻገር ፒያኖ ፣ 
ጊታር ፣ እና ሊድ የተባሉ የሙዚቃ መሣሪያዎችን 
እንደሚጫወትም ይነገራል። ይህ በእንዲህ እንዳለ 
ብዙዎች አሊን ከድምጻዊነትም በላይ በታጋይነት 
ያነሱታል:: በፈረንጆቹ 2019 ከቢቢሲ ጋር ባደረገው 
ቆይታ ስለዚህ ጉዳይም ተጠይቆ ነበር:: አሊም እንዲህ 
ሲል መልሷል:: “የተመልካቹና ስለኔ የሚያወራ ሰው 
የሚያውቀውን ነው የሚያወራው። ታጋይ መሆኔን 
ወይም እምቢተኛ ከሆንኩኝ የሰው ትርጓሜ ነው። ስለ 
አሊ ቢራ የዛ ሰው ትርጓሜ ነው። ስለዚህ እኔ ሰዎች 
አሁን እንዳልሽኝ ታጋይ ነው ሲሉ፤ እርግጥ ታጋይ 
ማለት ትልቅ ነገር ነው። ስለ ሀቅ የሚታገል ከሆነ። 
እኔ የሀቅ ታጋይ ነኝ ብዬ ነው ራሴን የምፈርጀው። 
አንዳንድ ሰዎችም እንደዛ ይሉኛል። በተቃራኒውም 
የሚሉኝም አሉ።  የሀቅ፣ የመብት፣ የሰላም፣ የበጎ ነገር 
ታጋይ ነኝ እላለሁ።”

 አሊ ዓለምአቀፍ ሰው ነው:: በርካታ ቋንቋዎችን 
አቀላጥፎ ይናገራል:: አቀላጥፎ ከሚናገራቸው 
ቋንቋዎች ውስጥ ኦሮምኛ፣ አማርኛ፣ ሶማሊኛ፣ 
አፋርኛ፣ ሃረሪኛ፣ አረብኛ እና እንግሊዝኛ 
በዋናነት ይጠቀሣሉ። ሙዚቃዎቹም ዓለም አቀፍ 
መልእክቶችን የያዙ ናቸው:: ስለዚህ ጉዳይም 
ሲያወጋ እንዲህ ይላል:: “በኦሮምኛ ሲን ጃለዳ" ካልኩ 
በአማርኛ እወድሻለሁ ማለት ነው። በእንግሊዘኛ 
"አይ ላቭ ዩ" ማለት ነው። በኦሮምኛ "ሲን ጃለዳ" 
ስለሆነ በሌሎች ቋንቋዎች መተርጎም አይችልም 
ማለት አይደለም። ተተርጎሞ 'ግሎባል' [ዓለም አቀፍ] 
ይሆናል። በፈረንሳይኛ፣ በቻይንኛም ይሁን በፈለገው 
ቋንቋ እወድሻለሁ፣ እወድሻለሁ ነው። አንድ ጊዜ 
አፍረንቀሎ ውስጥ ሳለን ሳንሱር ተደርጎ ነበር። ዘፈን 
በአማርኛ ተርጉሙና አምጡ ተብለናል። እኛ ማታ 
ለኮንሰርት ተዘጋጅተናል። እና ሁሉንም ነገር (ወደ 30 
ዘፈን) በአማርኛ ተርጉሙ ተባልን። በኦሮምኛ "ጃለላ" 
ፍቅር ማለት ነው። ዘፈኑ ውስጥ ለአንዲት ልጅ ወይም 
ለፈለገው ነገር ፍቅር ሊኖረው ይችላል። ሰውየው 
"ጃለላ" ማለት ምንድን ነው? ሲለኝ ፍቅር ነው 
እላለሁ። 'አዎ፤ [ፍቅር ማለት እንደሆነ] እናውቃለን፤ 

ሙዚቃ ቤት የካሴቱን ዋጋ ከተለመደው 15 ብር 
ወደ 12 ብር እንዲወርድ አድርጎ የነበረ ሲሆን ከዚህ 
በፊት ባልተለመደ ሁኔታ ቁጥሩ እጅግ የበዛ ሕዝብ 
አልበሙን በእጁ ለማስገባት በመፈለጉ ማዳረስ 
እንኳን አልተቻለም:: የመግዛት አቅምና አጋጣሚውን 
ያገኘ አልበሙን ተረባርቦ ገዛ:: ያልቻለው ደግሞ 
አንዱ ከአንዱ እየተዋዋሰ አልበሙን ይኮመኩም 
ያዘ::“አማሌሌ” አልበም በወቅቱ የነበረውን ፖለቲካዊ 
ውጥንቅጥ ከፍቅርና ከባህል ጋር ደባልቆ እያላቆጠ 
ለአደባባይ ቢያቀርበው የብዙዎችን ጆሮ አጠመደ፤ 
ከብዙዎችም አንደበት አልጠፋ አለ::

   …እ.ኤ.አ 1979 የአይቤክስ፣ ዳህላክ እና ዋቢ 
ሸበሌ ባንዶች ያለፈ ታሪክ ከል የለበሰበት ዓመት 
ነበር:: ሱዳኖች የባንዶቹን መሳሪያ ተጫዋቾች 
ሀገራቸው ወስደው እንዲጫወቱ ስላግባቧቸውና 
ስምምነት ላይ ስለደረሱ ሶስቱም የሙዚቃ ቡድኖች 
ነፋስ እንዳየው ገለባ ብትንትን ብለው ፈረሱ። 
ይሄን ተከትሎም አንዳንድ የአይቤክስና የዳህላክ 
ባንድ አባላት ተሰባስበው ዋልያስ ባንድ በሚል 
ስያሜ በሂልተን ሆቴል መስራት ጀመሩ:: ማህሙድ 
አህመድም ባንዱን ተቀላቀለ:: ለአሊ ግልፅ ባልሆነ 
ምክንያት የአይቤክስ ባንድ አባላት ወደ ሂልተን ሄደው 
ስራ እንደጀመሩ በእሱ ምትክ ተክሌ ተክለእግዚ 
ቡድኑን እንዲቀላቀል አደረጉ። ከእነዚህ የሙዚቃ 
ቡድኖች የተረፉት ሌሎች ሙዚቀኞች በመሰባሰብ 
ሌላ ባንድ መስርተው በራስ ሆቴል ለመስራት 
ሃሳብ አቀረቡ:: የራስ ሆቴልም አሊን የሚቀላቅሉት 
ከሆነ ብቻ ሃሳባቸውን እንደሚቀበል አስታወቀ:: 
ሙዚቀኞቹም በመስማማታቸው ሙሉቀን መለሰ 
/ከዳህላክ ባንድ/፣ ዳዊት ሰንበታ /ቤዝ ጊታር 
ተጫዋች/፣ ግርማ ወልደሚካኤል /ሳክስፎን 
ተጫዋች/፣ ሽመልስ በየነ /ትራምፔት ተጫዋች በጋራ 
ሆነው ኢትዮ ስታር ባንድን መሰረቱ:: ኢትዮ-ስታር 
ባንድ ከራስ ሆቴል ኩኩ ሰብስቤ፣ ግርማ ጭብሳና 
ሌሎች ዘፋኞችን ጨምሮ በመያዝ ጅቡቲ፣ የመንና 
የተባበሩት አረብ ኤምሬትስ በመዘዋወር የሙዚቃ 
ስራውን ማሳየት ችሏል። በጥቅሉ አሊ በራስ ሆቴል 
ለ7 ዓመታት የሰራ ሲሆን ከዚህም ውስጥ 3ቱን 
ዓመት ከአይቤክስ ባንድና ቀሪውን 4 ዓመት ደግሞ 
ከኢትዮ-ስታር ባንድ ጋር አሳልፏል:: አሊ ከዚያ በኋላ 

አንድነት ሰባኪው ድምጻዊ..
ግን እናንተ የምትሄዱበት መንገድ ይህ ፍቅር ምን 
አይነት ነው?' አለኝ። ይታይሽ እንግዲህ አንድን ቃል 
በሁለት ቦታ ለመክፈል አይደለም "ጃለላ" የተባለው። 
"ጃለላ" ፍቅር ነው። የእናት፣ የአባት፣ የአገር [ሊሆን 
ይችላል]። ሙዚቃ መልዕክቱን ለሰው የሚያደርሰው 
የአንድ ቋንቋ ብቻ ሆኖ አይደለም። የዓለም ነው። 
በጎም መጥፎም ቢሆን። ሁሉም ቦታ ስላለ [ነው]።”

   ሰዎች በሙዚቃው እና በዓለምአቀፋዊ 
ስብእናው ቢያውቁትም እሱ ግን ራሱን የሚገልጸው 
በተማሪነት ነው:: ”እኔ ተማሪ ነኝ። እኔ ብቻ ሳልሆን 
ምድር ላይ ወደ 7 ቢሊዮን ከምናምን ተማሪዎች አሉ። 
ከነዛ መሀል አንዱ ነኝ። ራሴን የማየው በዛ አይነት 
መንገድ ነው። ዛሬም እማራለሁ፤ ነገም እማራለሁ፤ 
ትላንትም ተማርኩኝ።”ብሏል::

   አሊ ቢራ ታዋቂ  በሙዚቃው ሙያ ከግማሽ 
ክፍለ ዘመን በላይ ለሚቆጠሩ ዓመታት ላበረከተው 
አስተዋፅኦም ከጅማ እና ድሬዳዋ ዩኒቨርሰቲዎች  
የክብር ዶክትሬት ተሸላሚ ለመሆን  የበቃ ሲሆን 
ባለፈው አመትም የኦሮሚያ ክልላዊ መንግሥት እጅግ 
ትልቁን የክብር ሽልማት፤ የወርቅ ኒሻን ለአርቲስት 
አሊ አበርክቷል:: ባለቤቱ ሚስስ ሊሊ ማርቆስም 
በገዳ ሥርዓት መሠረት የ ‘ኦርሜሱ‘ (ኦሮሞ ማድረግ) 
ሥነ ሥርዓት ተደርጎላት ‘ኢሊሊ ቢራ‘ ተብላ 
ተሰይማለች:: ትርጉሙም የፀደይ አበባ ማለት ነው:: 
ከዚህም ባለፈ በጣም በርካታ ሽልማቶችን ከተለያዩ 
አካላት በየጊዜው ተረክቧል::

   የአሊ ቢራ ዜና እረፍት ከተሰማ በኋላ በርካቶች 
ኀዘናቸውን በተለያየ መንገድ ገልጸዋል:: የተወሰኑትን 
እንደሚከተለው አስቀምጠናቸዋል::

   "የአሊ ቢራ አሻራና ውርስ  ፤ ፍቅር ፤  
ስምምነትና  ሰላም   ነው!!"

 አዴ ሊሊ ማርቆስ (የአሊ ቢራ ባለቤት)
   "የአንጋፋው ድምጻዊ ዓሊ ቢራ ህልፈት 

ለኢትዮጵያ ጉዳት ነው። በዜማዎቹ  ህብረትን፣ 
ጽናትንና ባህልን አቀንቅኗል። ለብዙዎችም አርአያ 
ሆኗል። ላደረግከው ሁሉ ኢትዮጵያ ታመሰግንሃለች።"

ጠቅላይ ሚኒስትር ዐቢይ አሕመድ
  “ዓሊ የነፃነት፣ የእኩልነት እና የእውነተኛ 

ወንድማማችነት ድምጽ ነው”- 
የኦሮሚያ ክልል ርእሰ መስተዳድር አቶ 

ሽመልስ አብዲሳ
   አሊ ቢራ የተናገረውን የተገበረ፤ የዘፈነውን ሁሉ 

የኖረ የትውልዱ ህያው የፍቅር፣ የሀገር ወዳድነትና 
የፅናት ተምሳሌት ነው:: አሊ የሚጠበቅበትን ሁሉ 
አድርጎ አርፏል። አንጋፋው ከያኒ፣ የነፃነትና የፍትሕ 
ታጋዩ፣ የምስራቁ ዋርካ ነብስህ በሳለም ይረፍ። 
ለመላው ቤተሰቦቹ ወዳጆቹና አድናቂዎቹ ሁሉ 
መፅናናትን እመኛለሁ!! ፈጣሪ ኢትዮጵያንና ሕዝቧን 
አብዝቶ ይባርክ!!"

የአዲስ አበባ ከንቲባ ወ/ሮ አዳነች አቤቤ
   'ቀልድ የሚያውቅ ታላቁንም ታናሹንም 

የሚያከብር ልዩ የጥበብ ሰው ነበር'
ድምጻዊ መሐሙድ አህመድ
  “አሊ ቢራ ምሉዕ ሙዚቀኛ ነው" – 
   የሙዚቃ ባለሙያ ሰርጸ ፍሬስብሃት
  አሉ ፈጣሪ የሰጠውን ሁሉ ለእኛ ሰጥቶናል:: 

ሕይወቱንም በዓላማ ኖሮታል:: የኖረው ለራሱ 
ሳይሆን ለሕዝብ ነበር 

ፖለቲከኛ ጃዋር መሀመድ 
ድምጻዊ አሊ ቢራ በስፋት በሚታወቅበት 

የኦሮምኛ ሙዚቃ ስልት አጨዋወቱ ወደር 
ያልተገኘለትና አረብኛን ጨምሮ በተለያዩ ቋንቋዎች 
የመጫወት ችሎታው ቋንቋውን የማይረዱትን 
አድማጮችን ሳይቀር ቀልብ መግዛት የቻለ ሀገራችን 
ካፈራቻቸው ስመ ጥርና አንጋፋ ድምጻውያን 
መካከል አንዱ ነበር

  አርቲስት ቴዎድሮስ ካሳሁን (ቴዲ አፍሮ)
  በክቡር ዶክተር አርቲስት አሊ ቢራ አሳዛኝ 

ህልፈት የተሰማኝን ኀዘን እየገልፅኩ፤ ለቤተሰቦቹ ፣ 
ለአድናቂዎቹ እናም በእግዚአብሔር ፈቃድ ለረጅም 
ዘመናት በሙያው ላገለገለው የኢትዮጵያ ሕዝብ ሁሉ 
መፅናናትን እመኛለሁ::

አርቲስት ሮፍናን

ዓለም አቀፍ
አዲስ ዘመን   እሁድ ኅዳር 4 ቀን 2015 ዓ.ም

ታሊባን ሴቶችን ከአፍጋኒስታን ሕይወት ይበልጥ 
በማግለል በካቡል የሚገኙትን መናፈሻ ቦታዎች እንዳይጎበኙ 
ከልክሏል። የበጎ አድራጎት ሚኒስቴር ቃል አቀባይ ለቢቢሲ 
እንደተናገሩት በመዲናዋ የሚገኙ ፓርኮች አስተዳዳሪዎች 
ሴቶችን ወደ ፓርኮቹ እንዳያስገቡ ተነግሯቸዋል።

ቡድኑ በእነዚህ መናፈሻ ቦታዎች የእስልምና ሕጎች 
እየተጠበቁ አይደለም ብሏል። እአአ ነሐሴ 2021 ታጣቂዎቹ 
ሥልጣናኑን ከተቆጣጠሩ በኋላ የሴቶች መብት እና ነጻነት 
በእጅጉ ተገድቧል። በታሊባን ሕግ መሠረት ሰዎችን በጾታ 
በመለየት ሴቶች በየሳምንቱ በሦስት ቀናት (እሑድ፣ ሰኞ እና 
ማክሰኞ) ፓርኮችን እንዲጎበኙ ተፈቅዶላቸው ነበር።

በቀሪዎቹ አራት ቀናት ወንዶች ይጎበኛሉ። አሁን 
ደግሞ ሴቶች በወንድ ዘመዳቸው ቢታጀቡም ለመግባት 
አይፈቀድላቸውም። “ይህንን ያደረግንበት ምክንያት 
ባለፉት 15 ወራት ጥረት ብናደርግም ሰዎች ወደ ፓርኩ 
እየሄዱ የሸሪዓን ሕግ ባለማክበራቸው ነው” ሲሉ የበጎ 
አድራጎት ሚኒስቴር ቃል አቀባይ መሐመድ አኪፍ ለቢቢሲ 
ተናግረዋል። .

“እገዳው ከማህራም (የወንድ አጃቢ) ጋር የሆኑትንም 
ያልሆኑትንም ሁሉንም ሴቶች የሚመለከት ነው። “በሴቶች 
ላይ የተጣለው እገዳ የመጫወቻ ስፍራ ያላቸውን እና 
ቤተሰቦች ከልጆቻቸው ጋር አብረው የሚጎበኟቸው 
የመዝናኛ ፓርኮችን ያካትታል። እገዳው በአሁኑ ጊዜ በዋና 
ከተማው ውስጥ ብቻ በሥራ ላይ የሚውል ቢመስልም ነገር 
ግን ቀደም ባሉት ጊዜያት እንዲህ ዓይነቶቹ ደንቦች በመላው 
ሀገሪቱ ተግባራዊ ይሆናሉ።

ሮይተርስ የዜና ወኪል በካቡል መናፈሻ መግቢያ 
በር ላይ ያገኛት አንዲት ሴት እንዳትገባ በመከልከሏ ቅር 
መሰኘቷን አስታውቃለች። ለደህንነት ሲባል የመጀመሪያ 
ስሟን ብቻ የገለፀችው ማሶማ “እናት ከልጆቿ ጋር ስትመጣ 
ወደ መናፈሻው እንድትገባ መፍቀድ አለባቸው። ምክንያቱም 
እነዚህ ልጆች ምንም ጥሩ ነገር አላዩም ...፤ ልጆቻቸው 
መጫወት እና እነሱን ማዝናናት አለባቸው” ስትል ገልጻለች።  

ታሊባን የአፍጋኒስታን ሴቶች ፓርኮችን 
እንዳይጎበኙ ከለከለ

ስዊድን ለሩሲያ ሲሰልሉ ነበር ባለቻቸው 
ሁለት ዜጎቿ ላይ ክስ መሰረተች

    ስዊድን ለሩሲያ ወታደራዊ መረጃ አገልግሎት 
(ጂአርዩ) ሲሰልሉ ነበር ባለቻቸው ሁለት ስዊድናውያን 
ወንድማማቾች ላይ ክስ መመሰረቷን አቃቤ ህግ 
አስታወቀ። የስዊድን አቃቤ ሕግ እንዳለው ተከሳሾቹ 
ለሞስኮ ሲሰልሉ የነበሩት ከ2011 እስከ 2021 ባለው ጊዜ 
ውስጥ ነው።

   ዋና አቃቤ ሕግ ፐር ሊንድኲቪስት በሰጡት 
መግለጫ ፓያም ኪያ እና ፔይማን ኪያ የተባሉት 
ወንድማማቾች ወንጀሉን ስለመፈጸማቸው የሚያመላክቱ 
ማስረጃዎች መኖራቸውን ጠቅሰው “ የውጭ ኃይል እጅ 
ካለ በስዊድን ደህንነት ላይ ጉዳት ሊያስከትል ይችላል” 
በማለት ተጠርጣሪዎች ላይ ክስ መመስረቱ ተናግረዋል።

    የስዊድን መገናኛ ብዙሃን እንደዘገቡት ከሆነ 
ሁለቱ ወንድማማቾች ፓያም ኪያ (35 ዓመት) እና 
ፔይማን ኪያ የስዊድን ዜግነት ቢኖራቸውም (42 ዓመት) 
የኢራን ተወላጆች ናቸው። ፔይማን ኪያ በስዊድን የስለላ 

አገልግሎት (ሳፖ) እና በስዊድን ጦር ውስጥ የስለላ ክፍል 
ውስጥ አገልግሏል።

    በተጨማሪም በአንድ ወቅት በወታደራዊ 
ሚስጥራዊ አገልግሎት በጣም ሚስጥራዊ በሆነ ክፍል 
ውስጥ ለልዩ መረጃ ሰብሳቢ (ኬኤስአይ) ሆኖ የሰራ 
መሆኑ እየወጡ ያሉ መረጃዎች ያመላክታሉ ሲል ኤኤፍፒ 
ዘግቧል፡፡ እናም ከሳፖ እና ከመከላከያ ሠራዊት ጋር 
ተቀጥሮ በነበረበት ወቅት በሕገ ወጥ መንገድ መረጃ 
በማግኘቱ ተከሷል።

    ወንድሙ ፓያም ኪያም እንዲሁ “በድርጊቱ 
እቅድ ውስጥ በመሳተፍና ከሩሲያ እና ጂአርአይ ጋር 
ግንኙነቶችን በመፍጠር መረጃን በማስተላለፍ እና ካሳ 
መቀበልን ጨምሮ” ተከሷል። ወንድማማቾቹ ጥፋተኛ 
ሆነው ከተገኙ የእድሜ ልክ እስራት ሊፈረድባቸው 
ይችላል ተብሏል። ይሁን እንጅ ፓያም ኪያ እና ፔይማን 
ኪያ ክሱን ውድቅ ማድረጋቸውን የስዊድን ሚዲያ 
መዘገቡን ጠቅሶ አልዐይን ዘግቧል።

በታሊባን አስተዳደር ሥር የሚገኙ የአፍጋኒስታን ሴቶች 
ነጻነታቸውን የሚገድብ ተከታታይ እገዳዎች ተጥሎባቸዋል። 
መብታቸውን  የጠየቁ በርካታ  ሴቶች  ተደብድበዋል። ሴቶች 
ያለ ወንድ አጋር ረዥም ርቀት እንዳይጓዙ ተከልክለዋል። 
ታሊባን ትምህርት ለሴቶችም ለወንዶችም የሚፈቅድ ቃል 
ቢገባም ልጃገረዶች አሁንም በአብዛኛዎቹ የሀገሪቱ ክፍሎች 
ወደ ትምህርት ቤት አልተመለሱም።

በጤና እና ትምህርት ዘርፎች ውስጥ ይሠሩ የነበሩ 
ሴቶች ታሊባን እንደገና ወደ ሥልጣን ከተመለሰ በኋላ 
አብዛኞቹ ወደ ሥራ እንዳይሄዱ ተነግሯቸዋል። በግንቦት 
ወር ሴቶች በአደባባይ ኢስላማዊ የፊት መሸፈኛን እንዲለብሱ 
ትዕዛዝ ቢተላለፍም በአንዳንድ ከተሞች አሁንም ተግባራዊ 
የማያደርጉ ይታያሉ።

ታሊባን እአአ በ1990ዎቹ ለመጀመሪያ ጊዜ በሥልጣን 
ላይ በነበሩበት ጊዜ እንደነበረው በሴቶች ላይ ጭካኔ 
የተሞላበት ጭቆና አመራር እንደማይኖር ቃል ገብቷል። 
በሸሪዓ ሕግ መሠረት የሴቶችን መብት እናከብራለን እንጂ 
የሴቶችን መማርም መሥራት አንቃወምም ይላል።

ምዕራባውያን ዲፕሎማቶች በበኩላቸው በከፍተኛ 
የኢኮኖሚ ቀውስ ውስጥ ላለችው ሀገር የልማት ፈንድ 
እንደገና ለማስጀመር በሴቶች አያያዝ ላይ መሻሻል ሊኖር 
እንደሚገባ ለታሊባን መጠቆማቸውን ቢቢሲ በዘገባው 
አመልክቷል።

 

ግልጽ የጨረታ ማስታወቂያ 
ቁጥር፡- አ/ክ/ከ/ዋ/ስራ/የመ/ግ/አስ/01/2015 

በአራዳ ክፍለ ከተማ አስተዳደር በዋና ሥራ አስኪያጅ ጽ/ቤት የመንግሥት ግዥ አስተዳደር ቡድን ለራሱና በስሩ ለሚገኙ ጽ/ቤቶች ከዚህ በታች የተዘረዘሩትን ዕቃዎች እና አገልግሎቶች በግልጽ ጨረታ አወዳድሮ 
ለመግዛት ይፈልጋል፡፡ 
ሎት 1. የጽሕፈት መሣሪያዎች ፣ ሎት 2. የደንብ ልብስ ፣ ሎት 3. የጽዳት ዕቃዎች ፣ ሎት 4. የመኪና ጐማ ግዥ ፣ ሎት 5. ሕትመት ፣ ሎት 6. የኮምፒውተር እና ላፕቶፕ ግዥ ፣ ሎት 7. የኮምፒውተ እና የፕሪንተር 
ጥገና ፣ ሎት8. የመኪና እጥበት ፣ ሎት 9.  የብረት ላተራል ግዥ ፣ ሎት-10. የቀላል እና የከባድ መኪና ጥገና አገልግሎት ግዥ 
ስለሆነም በጨረታው ተሳትፋችሁ ለመወዳደር የምትፈልጉ ተጫራቾች፡-
1. ተጫራቾች ህጋዊ የታደሰ የንግድ ፈቃድ ያላቸው፣ የዘመኑን የመንግሥት ግብር የከፈሉ መሆናቸውን የሚያረጋግጥ እንዲሁም የአቅራቢዎች ዝርዝር ውስጥ የተመዘገቡ ለመሆኑ የምስክር ወረቀት ተጨማሪ እሴት 

ታክስ ተመዝጋቢነት የምስክር ወረቀት፣ የግብር ከፋይ የመለያ ቁጥር (TIN) ሰርተፊኬት ማቅረብ የሚችሉ መሆን አለባቸው፡፡ 
2. ተጫራቾች የጨረታውን ሰነድ የማይመለስ ብር 100.00 (አንድ መቶ ብር) በመክፈል ይህ ጨረታ ከወጣበት ቀን ጀምሮ አራዳ ክፍለ ከተማ አስተዳደር በዋና ሥራ አስኪያጅ ጽ/ቤት የክፍያ ሂሳብ ደጋፊ የሥራ 

ሂደት 1ኛ ፎቅ በመቅረብ ሰነድ ከገዙ በኋላ እዛው 1ኛ ፎቅ ከመንግሥት ግዥ አስተዳደር ቡድን ክፍል መውሰድ ይችላሉ፡፡ 
3. ተጫራቾች ለጨረታ የሚወዳደሩበትን ለእያንዳንዱ ሎት ወይም የበጀት ርዕስ በሲፒኦ የብር መጠን ለሎት1. የጽሕፈት መሣሪያዎች 5,000.00 /አምስት ሺህ ብር/ ፣ ሎት2. የደንብ ልብስ 5,000.00 /አምስት ሺህ 

ብር/ ፣ ሎት 3. የጽዳት ዕቃዎች 5,000.00 /አምስት ሺህ ብር/ ፣ ሎት 4. የመኪና ጎማ ግዥ 20,000.00 /ሃያ ሺህ ብር/ ፣ ሎት 5. ህትመት 3,000.00 /ሶስት ሺህ ብር/ ፣ ሎት 6. የኮምፒውተርና እና የላፕቶፕ 
ግዥ 25,000.00 /ሃያ አምስት ሺህ ብር/ ፣ ሎት 7. የኮምፒውተር እና የፎቶ ኮፒ ጥገና 10,000.00 /አስር ሺህ ብር/ ፣ ሎት 8 የመኪና እጥበት 5,000.00/ አምስት ሺህ ብር/ ፣ ሎት 9 የብረት ላተራል ግዥ 
10,000.00 /አስር ሺህ ብር/ ፣ ለሎት-10. የቀላል እና የከባድ መኪና ጥገና አገልግሎት ግዥ 20,000.00/ ሃያ ሺህ ብር/ በባንክ የተረጋገጠ ሲፒኦ ማስያዝ አለባቸው፡፡ 

4. ተጫራቾች የሚወዳደሩበትን ዋጋ በሰም በታሸገ ኤንቨሎፕ የጨረታ ቁጥርና የዕቃውን ዓይነት በግልጽ ኤንቨሎፕ ላይ በመጻፍና የድርጅቱን ማህተም በማድረግ ለዚሁ በተዘጋጀው የጨረታ ሣጥን ውስጥ 
የጨረታው ማስታወቂያ በጋዜጣ ከወጣበት ቀን ጀምሮ ባሉት 10 ተከታታይ የሥራ ቀናት ውስጥ በአራዳ ክፍለ ከተማ አስተዳደር በዋና ሥራ አስኪያጅ ጽ/ቤት የመንግሥት የግዥ አስተዳደር ቡድን ቢሮ 
ማስገባት አለባቸው፡፡ 

5. ጨረታው በአዲስ ዘመን ጋዜጣ በወጣ በ10ኛው ቀን 11፡00 ሰዓት የጨረታው ሣጥን ተዘግቶ በማግስቱ በ11 አስራ አንደኛው ቀን 3:30 ሰዓት ላይ ተጫራቾች (ህጋዊ ወኪሎቻቸው) በተገኙበት በአራዳ ክፍለ 
ከተማ አስተዳደር በዋና ሥራ አስኪያጅ ጽ/ቤት የስብሰባ አዳራሽ ይከፈታል፡፡ 

* የጨረታው መዝጊያና መክፈቻ የሥራ ቀን ካልሆነ በሚቀጥለው የሥራ ቀን በተመሳሳይ ሰዓት ይከፈታል፡፡ 
6. ተጫራቾች ጨረታው ከመከፈቱ 1 ቀን በፊት ናሙና ማቅረብ ላለባቸው ዕቃዎች በሙሉ ናሙና ማቅረብ ይኖርባቸዋል፡፡ ናሙና ለማይቀርብባቸው የዕቃ ዓይነቶች በተቀመጠው ስፔስፊኬሽን መሠረት ማቅረብ 

ይኖርባቸዋል፡፡ በተጨማሪም የአገልግሎት ሥራዎችን በተመለከተ ድርጅቱ ጋር በመሄድ የሚታይ ይሆናል፡፡ 
7. ተጫራቾች በጨረታ ሰነድ ላይ የተዘረዘሩትን ጥሬ ዕቃዎች የእያንዳንዱን ነጠላ ዋጋ ድምር ዋጋ የተጨማሪ እሴት ታክስ /VAT/ ጨምሮ ማካተት ይኖርባቸዋል፡፡
8. ጽ/ቤቱ ጨረታውን ለመገምገም የሚጠቀምባቸው መስፈርቶች ዕቃዎቹ መ/ቤቱ ባስቀመጠው ስፔስፊኬሽን መሰረት መሆናቸውን ወይም በሚቀርበው ናሙና፣ ጥራት፣ ዋናስት፣ አነስተኛ ዋጋ አጠቃሎ 

ለሚያቀርብ ጊዜ ግምት ውስጥ ይገባል፡፡ 
9. ጽ/ቤቱ ጨረታውን ሙሉ በሙሉ ወይም በከፊል የመሰረዝ መብቱ የተጠበቀ ነው፡፡ 
10. ሌሎች ተጫራቾች በሚያቀርቡት ዋጋ ላይ ተንተርሶ ዋጋ ማቅረብ አይቻልም፡፡ 
11. በየሎቱ የሚሳተፉ ተወዳዳሪ ድርጅቶች በዘርፉ የሚሠሩ ድርጅቶች ብቻ መሆን አለባቸው፡፡ 
አድራሻ፡- በአራዳ ክፍለ ከተማ ወረዳ 9 አራዳ ክፍለ ከተማ በዋና ሥራ አስኪያጅ ጽ/ቤት በአራዳ ክፍለ ከተማ ግቢ ውስጥ /ብርሃንና ስላም ንግድ ባንክ ፊት ለፊት ነው፡፡ 
ስልክ ቁጥር 0118695427 

በአራዳ ክፍለ ከተማ የዋና ሥራ አስኪያጅ ጽ/ቤት

ስፖርት
ቦጋለ አበበ    

    
22ኛው የዓለም ዋንጫ ሊጀመር ሰባት ቀናት ብቻ 

ቀርተውታል። አውስትራሊያ መቶ ቢሊዮን ዶላር 
አፍስሳና አሉ የተባሉ ታዋቂ ሰዎቿን ቀስቃሽ አድርጋ 
ይህን የዓለም ዋንጫ የማስተናገድ እድል አላገኘችም። 
አሜሪካም ሃያልነቷን ተጠቅማ ይህን እድል የግሏ ማድረግ 
አልቻለችም። እንግሊዝም ባላት ታላቅ ሊግና የእግር ኳስ 
ባህል ተማምና አዘጋጅነቱ ከእጇ እንደማይወጣ እርግጠኛ 
ነበረች። ሞሮኮን ጨምሮ ሌሎች አገራትም ለዚህ ታላቅ 
ዓለም አቀፍ ድግስ አዘጋጅነት ለመፎካከር ሞክረዋል። 

 እኤአ መስከረም 2/ 2010 የዚህ ዓለም ዋንጫ አዘጋጅ 
አገር በሲውዘርላንድ ዙሪች ይፋ ተደርጓል። የፊፋ የቀድሞ 
ፕሬዘዳንት ጆሴፍ ሴፕ ብላተር የ2022 የዓለም ዋንጫን 
የምታስተናግደው አገር ኳታር መሆኗን በተዘጋጀው 
መድረክ አወጁ። በሼህ መሐመድ ቢን አልታኒ የሚመራው 
የኳታር ልኡክ የፊፋን አዋጅ እንደሰማ ተቃቅፎ ደስታውን 
ለመግለጽ ወደ አገሩ እስኪመለስ አልጠበቀም ነበር። ሼሁ 
በዚያ መድረክ ባሰሙት ንግግርም ‹‹ነገ ዝግጅታችንን 
እንጀምራለን›› አሉ። ጨዋታው ገንዘብ ካለ በሰማይ 
መንገድ አለ ነውና ኳታር አካሄዱን ስላወቀችበት ከፊፋ 
ስራ አስፈጻሚ ኮሚቴ አባላት የ22ቱን ድምጽ በማግኘት 
የዓለም ዋንጫን ድግስ ለመጀመሪያ ጊዜ ወደ መካከለኛው 
ምስራቅ ወሰደችው። 

 የዓለም ዋንጫ ለዘመናት የየአገራቱ ታላላቅ ሊጎች ሰኔ 
ላይ ሲጠናቀቁ ይካሄዳል። ይህን ኳታር ላይ ለመተግበር 
በአገሪቱ ያለው ከፍተኛ ሙቀት ስለማይፈቅድ ወደ 
ሕዳር ተዘዋወረ። በዚህ ምክንያት ‹‹ሊጋችን ይጎዳል፣ 
የመርሃግብር መዛባትና ኪሳራ ይገጥመናል›› ያሉ አገራትን 
ማንም ጆሮ አልሰጣቸውም። ትንሿና በነዳጅ ገንዘብ ኪሷ 

ያበጠው አገር የዓለም ዋንጫን የጊዜ ሰሌዳ አስቀየረች። 
 ኳታር ወግ አጥባቂነትና ሃይማኖተኝነት የተጫናት 

በመሆኗ የዓለም ዋንጫው ሁሉም ሰው የሚዝናናበት 
እንደማይሆን ብዙዎች ተችተዋል። የአገሪቱ ኤሚር ሼህ 
ሞሐመድ ቢን ታኒ ግን ከመላው ዓለም የሚመጣውን 
እንግዳ ካለምንም ልዩነት እንደምታስተናግድ ቃል 
ገብተው ሽር ጉዱን ጀመሩ። ለዚህም ስትል ኳታር 
በዓለም ዋንጫው ወቅት የአልኮል መጠጥን እስከ 
መፍቀድ ጨከነች። 

 ሩሲያ የ2018ቱን የዓለም ዋንጫ ለማዘጋጀት 
11 ቢሊዮን ዶላር አውጥታለች። ብራዚሎች በ2014 
ላዘጋጁት የዓለም ዋንጫ 15 ቢሊዮን ዶላር ነው ያፈሰሱት። 
ደቡብ አፍሪካም በ2010 የዓለም ዋንጫ 3 ነጥብ 6 
ቢሊዮን ዶላር ነበር ያወጡት። ኳታር ግን እነዚህ አገራት 
ያወጡት ተደምሮ ካፈሰሱት መዋእለ ንዋይ በእጅጉ 
የበለጠ ለማውጣት አልሰሰተችም። 229 ቢሊዮን ዶላር 

መድባ በታሪክ ውዱን የዓለም ዋንጫ እውን አድርጋለች።  
የኳታር የዓለም ዋንጫ ሩሲያ ካወጣችው በአስራ ስድስት 
እጥፍ የላቀ ነው። አገራት ከአንድ ወር ለማይበልጥ 
የእግር ኳስ ድግስ ይህን ያህል ገንዘብ ለምን ያወጣሉ? 
የሚለው ጉዳይ ብዙዎችን ያነጋግራል። ብራዚልና 
ደቡብ አፍሪካ ያወጡትን ያህል ገቢ አላገኙም ተብለው 
የዓለም ዋንጫ አገራትን ለብክነትና ለኪሳራ የሚዳርግ 
መሆኑን የሚሞግቱ ብዙዎች ናቸው። አጠቃቀሙን 
ያወቁበት አገራት ግን በብዙ መንገድ ተጠቃሚ እንደሆኑ 
ይታመናል። 

 እንደ ፊፋ ግምት የኳታሩን የዓለም ዋንጫ ከ5 
ቢሊዮን በላይ የዓለም ሕዝብ በቴሌቪዥን መስኮት 
ይከታተለዋል። ኳታርም ከዚህ የአንድ ወር ድግስ በትንሹ 
17 ቢሊዮን ዶላር ገቢ እንደምታገኝ ተሰልቷል። አገሪቱ 
ወደ አንድ ሚሊዮን የውጭ አገር ዜጎችን ለማስተናገድ 
ስምንት ስቴድየሞችንና ሌሎች መሰረተ ልማቶችን 

ዕለተ ሰንበት 

ለልጆች

ጽጌረዳ ጫንያለው 
   
ሰላም ልጆች እንዴት ናችሁ፤ ትምህርት እንዴት 

ይዟችኋል መቼም ጥሩ ነው የሚል ምላሽ እንደምትሰጡኝ 
እተማመናለሁ:: ምክንያቱም እናነተ በጣም ጎበዞችና 
ለትምህርታችሁ ትኩረት የምትሰጡ ልጆች ናችሁ:: 
በዚያ ላይ ትምህርታችሁን በየቀኑ የምታነቡ ስለሆናችሁ 
ምንም የሚከብዳችሁ ነገር የለም:: ለመሆኑ ልጆች 
የፈጠራ ችሎታችሁን በምን መልኩ እያዳበራችሁ ነው? 
ልዩ ችሎታን አውቆ መስራት የፈጠራ ሥራ ለመስራት 
ወሳኝ ነገር ነው:: ስለዚህም መነሻችሁ መሆን ያለበት ምን 
መስራት እችላለሁ የሚለውን መረዳት ነው:: ከዚያ ለእርሱ 
የሚሆነውን ሙከራ በየጊዜው ማድረግ ይኖርባችኋል:: 
በተለይም ከትምህርታችሁ ጋር አያይዛችሁ ለመስራት 
ከሞከራችሁ ውጤታማ ትሆናላችሁ:: 

  ልጆች የፈጠራ ሥራ መስራት ለምን እንደሚጠቅም 
ታውቃላችሁ? በመጀመሪያ ጎበዝ ተማሪ ያደርጋችኋል:: 
በመቀጠል ደግሞ ችግር ፈቺና ለአገር ጠቃሚ ሰው 
እንድትሆኑ ያግዛችኋል:: ችግር ፈቺነታችሁ ደግሞ 
ከአካባቢያችሁ የሚጀምር ነው:: ምክንያቱም የፈጠራ 
ሥራ ሲሰራ ከምናየው ነገር በመነሳት ይከናወናል:: 
እናም በቤተሰባችሁ፣ በጎረቤቶቻችሁና በአካባቢያችሁ 
ማህበረሰብ አልፎ ተርፎም በአገራችሁ ተወዳጅ ልጆች 
ያደርጋችኋል:: ስለዚህም ፈጣሪ ልጅ ለመሆን ሁልጊዜ 
መትጋት አለባችሁ:: ይህንን የከወኑ ልጆችን ለዛሬ የልጆች 
አምድ ይዤላችሁ ቀርቤያለሁ:: በእርግጥ እናንተም 
በፈጠራ ሥራዎቻችሁ ተሸልማችሁ ታውቁ ይሆናል:: 
ያልተሸለማችሁ ካላችሁ ደግሞ የእነዚህን ልጆች ታሪክ 
ሰምታችሁ ለመሥራት እንደምትጣጣሩ እርግጠኛ ነኝ:: 

  የማቀርብላችሁ ልጆች ሁለቱም በፈጠራ ሥራቸው 
ከወረዳ አልፈው ክልል የደረሱና አሁን ደግሞ በአገር 
አቀፍ ደረጃ ለመወዳደር የመጡ ልጆች ናቸው:: በጣም 
የሚገርም ሥራ ነው የሰሩትም:: በሉ ተዋወቋቸው:: 
መጀመሪያ ያነጋገርኩት ልጅ አብዱርሀፊስ የሱፍ 

ይባላል:: የ13 ዓመት ልጅ ሲሆን፤ የስምንተኛ ክፍል 
ተማሪ ነው:: በኮንሶ ካራት አንደኛ ደረጃ ትምህርት ቤት 
ይማራልም::  

  አብዱርሀፊስ በአዲሱ ፖሊሲ ፈተና ከሚወስዱት 
ተማሪዎች መካከል አንዱ ሲሆን፤ የተሻለ ውጤት 
ለማምጣትና ቤተሰቡን ብሎም አገሩን ለማስደሰት 
በርትቶ ከወዲሁ ዝግጅት በእያደረገ ነው:: በተለይም 
ትምህርቱ አዲስ ከመሆኑ ጋር ተያይዞ ከዚህ ቀደም 
የነበረውን የደረጃ ተማሪነት እንዳይቀንስበት የተማረውን 
ትምህርት በአግባቡ ያነባል:: በተጨማሪም አጋዥ የሚባሉ 
መፀሐፍትን ጎን ለጎን በማድረግ ይጠቀማል:: ይህ ደግሞ 
ለፈጠራ ሥራው እጅጉን እያገዘው እንደሆነም ይናገራል::  

ልጆች አብዱርሀፊስ የፈጠራ ስራ መሥራት የጀመረው 
ገና አንደኛ ክፍል ከመግባቱ በፊት ነው:: የወደፊት 
ህልሙም ማህበረሰቡን በሥራዎቹ ማገዝ ነው:: ለዚህ 
ደግሞ በተደጋጋሚ ለአካባቢው ይበጃሉ የሚላቸውን 
የፈጠራ ሥራዎች ሰርቶ ማቅረብ ችሏል:: አንዱ በአገር 
አቀፍ ደረጃ የተወዳደረበት ቫኪውም ክሊነር ሲሆን፤ 
በተለይም ለከተማ አካባቢ ጽዳት ሰራተኞች እጅግ 
የሚጠቅም እንደሆነ ያስረዳል::

 የፈጠራ ሥራው ሰው በሚመቸው አማራጭ ሁሉ 
ተጠቅሞ ማጽዳት የሚችልበት ነው:: ማለትም የሰራው 
ማሽን በጋሪ፣ በባትሪ ድንጋይ አለያም በነዳጅ እየሰራ 
የሚያጸዳ ሲሆን፤ ጉልበትን፣ የሰው ኃይልንና ሰዓትን 
ይቆጥባል:: በዚያ ላይ ማሽኑ ራሱ እያጸዳ እራሱ ይደፋልና  
ጽዳት ሰራተኞቹ ቶሎ ሥራቸውን አከናውነው ወደ ሌላ 
ሥራ እንዲሄዱ ያስችላቸዋል:: ይህ ደግሞ ኑሯቸውን 
ያቀልላቸዋልም ብሎናል:: 

 አብዱርሀፊስ የሚኖረው ኮንሶ ውስጥ በመሆኑ 
በአርባምንጭ ስቲም ሴንተር አማካኝነት እገዛ እንዲያገኝ 
ሆኗል::  የፈጠራ ስራዎቹም ስኬታማ ሆነው ለዛሬ የበቁት 
የእርሱ ጥረት እንዳለ ሆኖ ዩኒቨርሲቲው በተለየ መልኩ 
ስላገዘው የተሳካለት ነው:: ወደ አገር አቀፍ ውድድሩ 
የመጣው ደግሞ አርባምንጭ ዩኒቨርሲቲ አወዳድሯቸው 

ሦስተኛ ደረጃን በመያዙ ነው:: 
አብዱርሀፊስ ከዚያ በፊትም ቢሆን 

በርካታ ሥራዎችን ሰርቶ ተጠቅሟል:: 
ለአብነት በንፋስና በውሃ ኃይል ተጠቅሞ 
ኤሌክትሪክ በማመንጨት አንዳንድ 
ተግባራትን ቤተሰቦቹ እንዲከውኑበት 
አድርጓል:: መብራት ሲጠፋም 
እነርሱ ቤት አገልግሎቱ እንዲኖር 
አስችሏል:: ለዚህ ተሰጥኦው መጎልበት 
የቤተሰቡ እገዛ ትልቁን ድርሻውን 
እንደሚወስዱ የነገረን አብዱርሀፊስ 
ትምህርትቤት ላይ ያለው ተሳትፎ ነገሮችን 
እንዳቀለሉለትም ያስረዳል:: 

 ሌላው ያነጋገርኩት ልጅ አዲስአለም 
ሰለሞን ሲሆን፤ እንደ አብዱርሀፊስ 
ሁሉ በኮንሶ ካራት ሙሉ አንደኛ ደረጃ 
ትምህርት ቤት ይማራል:: በትምህርቱ 
በጣም ጎበዝ ተማሪ ሲሆን፤ የተለየ 
ተሰጥኦውን በማውጣት የፈጠራ ሥራውን 
ከክልል አልፎ ለአገር አቀፍ ውድድር 
አቅርቧል:: ለዚህ ደግሞ እንደ አብዱርሀፊስ 
በአርባምንጭ ዩኒቨርሲቲ ስቲም ሴንተር 
አግዞታል::  

 አዲስአለም የ14 ዓመት ልጅ ቢሆንም 
ትልቅ ህልም ያለው ልጅ ነው:: በችግር 
ውስጥ ያለውን ማህበረሰብ በእርሱ ፈጠራ 
ስራ ማንሳትና ከፍ ማድረግ ይፈልጋል:: 
በዚህም መነሻ የፈጠራ ሥራውን ወፍጮ 
ላይ አድርጓል:: ምክንያቱ ደግሞ በገጠሪቱ 
ኢትዮጵያ በተለይም እርሱ ባለበት አካባቢ 
ላይ ያለው የኤሌክትሪክ ችግር እጅጉን 
ያሳስበዋል:: ማህበረሰቡም በድንጋይ 
ወፍጮ ሲጠቀም አለያም ርቀት ሄዶ 
ሲያስፈጭ ሲያይ ለምን የተሻለ አማራጭ 

መገንባቷ በቀጣይ ዓመታት ቱሪዝምና አጠቃላይ 
ኢኮኖሚዋን ለማሳደግ ይጠቅማታል ተብሎ ይጠበቃል። 
ኳታር ይህን የዓለም ዋንጫ ለማስተናገድ ስምንት 
ስቴድየሞችን ከመገንባትና ከማዘመን በተጨማሪ ዘመኑን 
የዋጁ ቴክኖሎጂዎችን ዘርግታለች። ለስቴድየም ግንባታ 
ብቻ ወደ 6 ነጥብ5 ቢሊዮን ዶላር ወጪ አድርጋለች። 
36 ቢሊዮን ዶላር ደግሞ ለመጓጓዣና ሌሎች መሰረተ 
ልማቶች ፈሷል። የኳታር የሆቴል ኢንቨስትመንት ከ15 
ቢሊዮን ዶላር በላይ ወጥቶበታል። ፐርል የተባለውን 
እጅግ ብዙ ሰው የሚስተናገድበትን ሆቴልም ገንብታለች። 
አገሪቱ በዓለም ዋንጫው ምክንያት ከስቴድየሞች አልፎ 
አዲስ ንኡስ ከተማም ቆርቁራለች። ሉሴል የተባለው 
አዲስ ንኡስ ከተማ 45 ቢሊዮን ዶላር ፈሶበት የለማ 
ስቴድየም፣ ዘመናዊ መኖሪያ፣ የገበያ ማዕከልና ሌላም 
የሕዝብ አገልግሎት የተሟላለት ነው፡፡ ይህም አገሪቱ 
ከዓለም ዋንጫው የምታተርፈው ቋሚ ሀብት ነው 
ተብሏል፡፡ የዓለም ዋንጫን ለማስተናገድ በነበረው 
ፉክክር ምራቅ የሚያስውጥ ገንዘብ ይዛ የቀረበችው 
ካታርን ፊፋ ለመግፋት ድፍረቱ አልነበረውም፡፡ ለዚህ 
ድምፃቸውን ከሰጡ 22 የፊፋ ስራ አስፈፃሚ ኮሚቴ 
አባላት መካከል ግን 16ቱ በሙስናና በምዝበራ ቅሌት 
ተከሰዋል፡፡ ለዚህም ነው ካታር የዓለም ዋንጫውን 
ለማዘጋጀት በእግር ብቻ ሳይሆን በእጅም ጭምር ነው 
ወደ ዙሪች የሄደችው የሚባለው፡፡ የፊፋ የቀድሞው 
ፕሬዚዳንት ብላተር፣ የአውሮፓ እግር ኳስ ማህበር 
ፕሬዚዳንት የነበረው ሚሼል ፕላቲኒና ሌሎችም ታላላቅ 
የፊፋ አመራሮች በመጨረሻም በዚሁ ቅሌት ተዘፍቀው 
ተገኝተዋል፡፡ ለፊፋ ንቅዘት ምክንያት የሆነውም ይሄው 
የካታር የዓለም ዋንጫ አዘጋጅነት ይዞት የመጣው ጣጣ 
እንደሆነ  ኋላ ላይ ተደርሶበታል፡፡ 

የ229 ቢሊዮን ዶላሩ የዓለም ዋንጫ 

   ባለ ተሰጥኦዎቹ የኮንሶ ልጆች 

ካታር በዓለም ዋንጫው ምክንያት የገነባችው አዲሱ ንኡስ ከተማ ሉሴል 45 ቢሊዮን ዶላር ፈሶበታል፣

አላቀርብም በሚል  በሁለት መልኩ የሚሰራ ወፍጮ መስራት ችሏል:: 
ወፍጮው ቀን ላይ በጸሐይ ብርሃን የሚሰራ ሲሆን፤ ምሽት ላይ ደግሞ 
በባትሪ እንዲሰራ ነው ያደረገው ::

አዲስአለም አሁን የሰባተኛ ክፍል ተማሪ ነው:: ቀጣይ 
ዓመት ተፈታኝ እንደሚሆን አውቆ ከአሁኑ እየተዘጋጀ 
ይገኛል:: ጎን ለጎን ደግሞ ለፈጠራ ሥራው አጋዥ የሆኑ ተግባራትን 
ይከውናል:: እንደ አብዱርሀፊስ ሁሉ ቤተሰቡና ዩኒቨርሲቲው 
የሚፈልገውን ነገር ስለሚያደርጉለት የተሻሉ ነገሮችን በቀጣይ 
ውድድሩ ይዞ ብቅ እንደሚል ይናገራል:: ልጆች እንዴት አያችኋቸው 
በጣም ጎበዞች ናቸው አይደል፤ እናንተም እነርሱን ለመምሰል ጣሩ 
እሺ? በሉ ለዛሬ የያዝነው ይህንን ይመስላል:: በሚቀጥለው ሳምንት 
በሌላ ሃሳብ እስክንገናኝ ቸር ሰንብቱ::  

አብዱርሀፊስ የሱፍአዲስአለም ሰለሞን

